
باش سؤز

اؤنملـی  و  یئرلـری  بؤیـوک  اولدوقجـا  قادینلاریـن  دونیاسـیندا   فولکلـور    
رولـلاری وار. بیـر چـوخ فولکلـور ژانرالارینیـن اسـاس یارادیجیسـی قادینـلار 
اولموشـدور او سـیرادان ناغیـلار، لایـلالار، آغیـلار و اوشـاقلارین بؤیوتمـه و 
تربیه سـیله مشـغول اولدوقلاری اوچون اوشـاق فولکلورو و اوشـاق دیلی ، امک 
نغمه لرینیـن بیـر چـوخ قیسـمی او جملـه دن هانـالار، سـاغین نغمه لـری و نهایت  
اینانجـلار و گلنـک ـ گؤرنکلریمیزیـن یارادیلیب، قورونوب ساخلانیلماسـیندا 
آنـالار، باجیـلار و قیز گلینلریمیزین اسـاس رول اوینادیقلارینـی دانماق ممکن 
دئییـل. بـو اوزدن ده »آذربایجـان ائل بیلیمـی درنگی« قورولدوغـو گوندن بری 
بو اوسـتونلوگو قاباریق شـکیلده اوزه چیخاریب گؤسـترمک اوچـون قادینلارا 

اؤنملـی یئر وئرمیشـدیر. 
فولکلـور«  و  »قادیـن  درنگی نیـن  ائل بیلیمـی  سـایی  اؤزل  بـو  اولان  الینیـزده 
عنوانلـی اؤزل سـاییلاری نین 6 و 7 ـ جیسـی دیر. آلتـی آی بونـدان اؤنجـه ده 
آدلیـم شـاعیره و یـازار نیـگار خانیـم خیاوی نیـن باشـچیلیغی آلتینـدا ادبیـات و 
و  یـازار  دَیرَلـی آراشـدیرماجی،  بیـر چـوخ  فولکلـور حوزه سـینده چالیشـان 
فولکلورچولاریـن غیرتی یلـه توپلانیـب، ترتیـب ائدیلمیـش   4   و 5 -جـی 
»قادیـن و فولکلـور« مجموعه سـی یاییملانمیـش و اوخوجولاریـن  بؤیـوک 

قازانمیشـدیر.  آلقیشـینی 
قادیـن فولکلـور قروپـو«-  بیلیمـی  »ائـل  دا  بونـدان سـونرا  بـو مجموعه لـر 
مجموعه لرده کـی  بـو  حاضیرلاناجـاق.  اولاراق  سـورکلی  چالیشـمالاری 
موضوعـلاری  اونلاریـن  قادیندیـر،  سـوژه  اورتـاق  و  اسـاس  ماتریالـلاردا 

عبارتدیـر.  آشـاغیداکیلاردان 
  1 - قادینا مخصوص مادی فولکلور: بزکلر، گئییملر و...

  2 - اصیـل یارادیجیسـی قادیـن اولان شـیفاهی ادبیـات نمونه لـری: ناغیـل لار، 
لایـلالار، آغیـلار و ...

  3 - قادین آشیق یارادیجیلیغی

  4 - داهـا چـوخ قادینلاریـن مشـغول 
اولدوغـو ال ایشـلری، مطبـخ، سـفره، 

کولتورو ائودارلیـق 
و  مراسـیملر  اؤزل  قادینـلارا   -  5   

اینانجـلار عاییـد  اونـلارا 
موضوعـلار  یوخاریداکـی   -  6  
اوزرینـده آپاریـلان آراشـدیرمالار و 

مقاله لـر تدقیقـی 
...و بو کیمی. 

اکثـر  مجموعـه  ده   بـو  اوخویاجاغنیـز 
موضوعـلار  ماتریاللارهمیـن 
ایچریسـینده یئـر آلماقدادیـر، اونونلا 
یانی سـیرا بیر نئچه یـازی دا فولکلورا 
ماراقلـی قادینلاریمیزین بعضی باشـقا 
چالیشـما_لارینا )شـعر ، آتاسـؤزلری 

وئریلمیشـدیر.   یئـر  آزجـا  دا  و...( 

قیـد ائتمـک لازیمدیـر کی، بـو اؤزل 
دواملـی  دا  سـونرا  بونـدان  سـاییلار 
ـ  قروپـو«  فولکلـور  »قادیـن  اولاراق 
نشـره  حاضیرلانیـب  طرفینـدن  مـوز 

وئریله جـک.
ایسـته ییریک  اوخوجـولاردان  عزیـز 
کیفیتی نیـن  سـاییلارین  بـو 
بیـر  هانسـی  هـر  یوکسلمه سـینده 
تنقیـد، اؤنریلـری یا خود نشـر اوچون 
لاییـق گؤردوکلـری هـر هانسـی بیـر 
یازی، شـکیل، فیلملری وارسـا قادین 
چاتدیرسـینلار.  قروپونـا   فولکلـور 

                                
 »آذربایجان ائل بیلیمی رداکسیا هئیتی«

آذربایجان فولکلوریک پرسوناژلاری
آل آروادی

نیگار خیاوی

   هر هانســـی ملتّی کئچمیشـــینه باغلایان گوجلو و  ســـؤکولمز کؤرپولردن 
بیـــری فولکلـــوردور. فولکلورســـوز بیـــر اولوســـو دوشـــونمک امکان 
ســـیزدیر. فولکلور کولتـــورون بیر  پارچاســـی اولاراق انســـانلارین   ملیّ 
کیملیکلرینـــی- دوغرولتمالارینـــدا اؤنملـــی بیر گوجـــه صاحیبدیر. ملتّین 
کیملیگی بؤیـــوک اؤلچوده اونون اولوســـال حافیظه ســـینده یاشـــاماقدا 
تانینماســـیندا  کیملیگین  فولکلـــورون،  قیدالانیـــر.  فولکلورونـــدان  اولان 
اؤنملـــی بیر گؤســـترگه اولدوغو دانیلماز گئرچک دیـــر. بئله لیکله بیر ملتّین 

اویغارلیغـــی دا فولکلوروندان قایناقلانیر. 
   فولکلـــوردا دقتّی چکن قونـــولاردان بیری اوندا رول آلان فانتاســـتیک 
و خیالـــی کاراکترلردیـــر. ناغیللار، متللر بـــو کاراکترلرین آراچیــــلیغییلا 
انســـانلارین بیلینجینه یول آچاراق توپلومون اخلاقی دَیرلر، پســـیکولوژیک 
انســـانلاری دئییل،  یالنیز  داورانیشـــلارینی فورمالاشـــدیریر. بو کاراکترلر 
هـــم ده حیوانلاری، بیتکیلری، نســـنه لـــری، یئر آدلارینی و باشـــقا جانلی 
ـ جانســـیز فنومنلـــری ده قاپســـاماقدادیر. فولکلوریـــک کاراکترلرین بیر 
سیراســـی ادبیـــات، اؤزللیکله ده اوشـــاق ادبیاتینـــدا اؤزونـــه یئر آچیب 

یاشـــاماقدادیر. جیرتدان، شـــنگول، منگول... بو ســـیراداندیر. 

   بیلیندیگـــی کیمـــی فولکلوریک 
بیلیملر  و سوسیال  تاریخی  کاراکترلر 
باخیمینـــدان هم تاریخ  اؤنجه ســـی، 
تاریخ سونراســـی،  هم ده فئودالچی 
دؤنمینـــه  یوزایللیکلـــر  اورتـــا  و 
کاراکتئرلرین  بـــو  حتي  عاییددیرلر. 
کؤکلـــری  سیراســـی نین  بیـــر 
تورکلریـــن ایلـــک تـــک تانریلی 
)گؤک تنگری=گـــؤی تانری( دینی 
اولان »شـــامانیزم« دؤنمیلـــه باغلـــی 
بیلینن  آنتروپولوقلارجـــا  اولدوغـــو 
بیر گئرچکدیـــر. بو ســـیرادان بایرام 
اوســـتوندن  اود  یاندیرما،  اود  دبلری، 
آتلاما، اوزرلیک سالما و گونوموزده 
»جادوگرلیـــک«  چئشـــیت  بیـــر 
اینانجلار  قارشـــیلادیغیمیز  کیمـــی 
چوخونون  بیـــر  گلنکلریمیزیـــن  و 
کؤکلرینـــی بشـــر تاریخی نیـــن بو 
آرامـــاق لازیمدیر. دینینـــده  ایلکل 
ایله تیشـــیم  تکنولوژی  و  گونوموزده 

آراجلارینیـــن گلیشـــمه ســـی نتیجه 
ســـینده یئنی فولکلوریک سیمالارین 
و  آزالمیش  اولدوقجـــا  یارانماســـی 
آرتیق  دایانمیشدیر.  دوغروســـو  داها 
فولکلور و فولکلوریـــک کاراکترلر 
یارانماییـــر. بـــو او دئمکدیـــر کی، 
فولکلوریک گنجینه میزین اوســـتونه 
یانـــا  بیـــر  آرتیریلماســـی  ثـــروت 
اوستوندن  گوندن  گونو  دورســـون، 

اسکیلیر ده. ســـانکی انسانین بیلیگی 
خیالی  و  فانتاســـتیک  اونا  آرتدیقجا 
هیجانلاری   وئرن  گوجو  یارادیجیلیق 
باغلایان  کئچمیشینه  ملتّی  هانسی  هر 
گوجلـــو و  ســـؤکولمز کؤرپولردن 
فولکلورســـوز  فولکلـــوردور.  بیری 
امکان  دوشـــونمک  اولوســـو  بیـــر 
بیر   کولتـــورون  فولکلور  ســـیزدیر. 
پارچاسی اولاراق انســـانلارین   ملیّ 
کیملیکلرینـــی- دوغرولتمالارینـــدا 
اؤنملی   بیـــر گوجه صاحیبدیر. ملتّین 
کیملیگـــی بؤیوک اؤلچـــوده اونون 
یاشاماقدا  حافیظه ســـینده  اولوســـال 
قیدالانیـــر.  فولکلورونـــدان  اولان 
فولکلورون، کیملیگین تانینماســـیندا 
اؤنملـــی بیـــر گؤســـترگه اولدوغو 
دانیلماز گئرچک دیـــر. بئله لیکله بیر 
فولکلوروندان  دا  اویغارلیغـــی  ملتّین 

یناقلانیر.  قا
فولکلـــوردا دقتّی چکن قونـــولاردان 
بیری اونـــدا رول آلان فانتاســـتیک و 
خیالی کاراکترلردیر. ناغیللار، متللر بو 
انسانلارین  آراچیـلیغییلا  کاراکترلرین 
بیلینجینه یول آچاراق توپلومون اخلاقی 
داورانیشلارینی  پسیکولوژیک  دَیرلر، 
یالنیز  کاراکترلر  بو  فورمالاشـــدیریر. 
انســـانلاری دئییل، هم ده حیوانلاری، 
بیتکیلری، نســـنه لری، یئـــر آدلارینی 
 ـجانســـیز فنومنلری  و باشـــقا جانلی 

فولکلوریـــک  قاپســـاماقدادیر.  ده 
کاراکترلریـــن بیر سیراســـی ادبیات، 
اؤزللیکله ده اوشـــاق ادبیاتیندا اؤزونه 
جیرتدان،  یاشـــاماقدادیر.  آچیب  یئر 
شـــنگول، منگول... بو ســـیراداندیر. 
   بیلیندیگـــی کیمـــی فولکلوریک 
بیلیملر  و سوسیال  تاریخی  کاراکترلر 
باخیمینـــدان هم تاریخ  اؤنجه ســـی، 
تاریخ سونراســـی،  هم ده فئودالچی 
دؤنمینـــه  یوزایللیکلـــر  اورتـــا  و 
عاییددیرلـــر. حتي بـــو کاراکترلرین 
کؤکلـــری  سیراســـی نین  بیـــر 
تورکلریـــن ایلـــک تـــک تانریلی 
)گؤک تنگری=گـــؤی تانری( دینی 
اولان »شـــامانیزم« دؤنمیلـــه باغلـــی 
بیلینن  آنتروپولوقلارجـــا  اولدوغـــو 
بیر گئرچکدیـــر. بو ســـیرادان بایرام 
اوســـتوندن  اود  یاندیرما،  اود  دبلری، 
آتلاما، اوزرلیک سالما و گونوموزده 
»جادوگرلیـــک«  چئشـــیت  بیـــر 
اینانجلار  قارشـــیلادیغیمیز  کیمـــی 
چوخونون  بیـــر  گلنکلریمیزیـــن  و 
کؤکلرینـــی بشـــر تاریخی نیـــن بو 
آرامـــاق لازیمدیر.  دینینـــده  ایلکل 
 گونوموزده تکنولوژی و ایله تیشـــیم 

نتیجهـ  گلیشـــمه ســـی  آراجلارینین 
ســـینده یئنی فولکلوریک سیمالارین 
و  آزالمیش  اولدوقجـــا  یارانماســـی 
آرتیق  دایانمیشدیر.  دوغروســـو  داها 

فولکلور و فولکلوریـــک کاراکترلر 
یارانماییـــر. بـــو او دئمکدیـــر کی، 
فولکلوریک گنجینه میزین اوســـتونه 
یانـــا  بیـــر  آرتیریلماســـی  ثـــروت 
اوستوندن  گوندن  گونو  دورســـون، 
اسکیلیر ده. ســـانکی انسانین بیلیگی 
خیالی  و  فانتاســـتیک  اونا  آرتدیقجا 
هیجانلاری  وئرن  گوجو  یارادیجیلیق 
و قورخـــولاری دا آزالماغـــا دوغرو 
یؤنه لیـــر. بونـــا باخمایاراق اســـکی 
ســـیمالار  بو  اولان  عاییـــد  دؤورلره 
21_نجـــی عصریـــن قورخونـــج و 
اؤز  ده  هله  فضاســـیندا  قارماقاریشیق 
قورویوب  گیزلیلیگینی  و  شیرینلیک 
ســـیمالارین  بـــو  ساخلامیشـــدیر. 
اؤلومونو اؤنله ییب یاشـــاتماق اوچون 
ادبی سیمگه لر و تمل تیپلر کیمی ادبی 

یارادیجیلیقدا قوللانمـــاق لازیمدیر. 
   بیز آشـــاغیدا فولکلوروموزدا یاشایان 
آنا کاراکترلردن بیر سیراسینی فهرست 

واری سیرالاماغا چالیشمیشیق.

   فولکلوریک قادین سیمالار: 
ســـاچی اوزون ســـارای خانیم، بویو 
اوزون بورای خانیم، کوپ قاریســـی، 
پینتی  خاتیـــن،  چؤمچه  ننـــه،  قاری 
آرواد، حلمه )منیـــم آدیم حلمه دیر/ 

خاریجه دن گلمـــه دیر ...( 

   فولکلوریک ائرکک سیمالار: 
ملیـــک ممـــد، ملیک جومشـــود، 
ملیک احمد، شـــاه عاببـــاس، قبله ـ 
یـــی عالـــم، بندآلی عمـــی، دربیش 
)درویـــش(، کئچـــل حســـن، تنبل 

احمـــد، مـــلا نصرالدین... 

   فولکلوریک اوشاق سیمالار:
 جیرتـــدان، خورتـــدان، خوخـــان، 
شـــنگول، منگول،گؤزل فاطما، پیس 
یئرلـــرده پیس  پیســـا خانیم )بعضی 

پیســـتا خانیم(.

   فولکلوریک حیوانلار:
 حاجی لئی لئی، جنـــه وار)جاناوار(، 
تولکـــو، ســـیچان بیَ، آلا دانـــا، قارا 
دانا، آغ دَوه، قـــارا جنه وار، یالقوزاق 

... وار  جنه 

   خیالی یاراتیقلار و نسنه لر:
 اژدها، یئددی باشـــلی اژدها، آدی 
قاراچوخـــا،  آروادی،  آل  بـــودو، 
جین،  قولئیبانـــی،  آلئیبانـــی،  دئو، 
قـــان ســـوران جویودلر،  تپه گؤز، 
صبیـــر داشـــی، دمیر عصـــا، دمیر 

اوزوک... ســـئحیرلی  چاریق، 

   فولکلوریک مئیوه لر:
 آلما، هئیوا، نار، توت

   فولکلوریک یئرلر: 
قـــاراداغ،  داغ،  آلا  بئـــل،  چنلـــی 

تیفلیـــس )آبی دون، آبی کیســـه/ 
منی وئردیلر پیســـه/ پیســـه ده قاییل 
تیفلیســـه(،  دا گئتدی  او  اولـــدوم/ 
دربنـــد، دریـــن ـ  دریـــن دریالار، 
یئـــددی دره/ یئـــددی داغ، یئددی 
گئتدی/  آز  ائـــوی،  خـــان  گؤی، 
اوز گئتـــدی/ دره تپه دوز گئتدی...

  
 فولکلوریک زامانلار:

 بیری وار ایـــدی/ بیری یوخ ایدی، 
بیـــر گـــون وار ایدی / بیـــر گون 
یوخ ایدی، شـــاه عاببـــاس زامانی، 
نـــوح پیغمبر زامانـــی، حضرت-ی 
آدم زامانی، یئـــددی گون/ یئددی 
قیـــرخ  گئجـــه/  قیـــرخ  گئجـــه، 

گونـــدوز و س. 
   بللـــی کـــی، بـــو ســـیرالاما البته 
بونونلا  ده  بیـــز  و  دئییـــل  بوتـــون 
آنجاق  دئییلیک.  فیکرینده  یئتینمک 
ائله بـــو قـــدری ده فولکلوروموزون 
اولدوغونو  زنگیـــن  اؤلچـــوده  نـــه 

 . یر ستر گؤ
فولکلوروموزون ایلگینج  سیمالاریندان 
چکن  ایلگیمی  منیم  آزیندان  ان 
آل-آروادیدیر.  بیری  ـ  سیمالاریندان 
آذربایجانین هر بیر یئرینده آل آروادینا 
اولدوقجا  بنزرلیگی  ناغیللارین  عایید 
مشکین،  ناغیللارین  بو  ماراقلیدیر. 
تا  توتموش  ماحالیندان  موغان 

نن  سؤیله  قدر  زنگانا  ماکی،  تبریز، 
آروادی  آل  واریانتلاریندا  چئشیدلی 
کاراکترینده بیر چوخ اورتاق اؤزللیکلر    

گؤرونمکده دیر.
آروادی  آل  قـــدری  بیلدیگیمیـــز 
گئرچـــک  کاراکتریـــن  دئییلـــن 
بیلگی  توتارلی  حاققینـــدا  وارلیغی 
الـــده یوخدور. لاکین باره ســـینده 
ســـؤیله نیلـــن ســـؤزلر اولدوقجـــا 
اوخشـــار دیـــر. اونون جینســـیتی، 
آدینـــدان دا بللـــی اولدوغو کیمی 
دیشـــی دیر. بـــو خیالـــی وارلیغین 
بدهئیبت  گؤرکمی نین  فیزیکســـل 
و خوشـــا گلمزلیگینـــه باخمایاراق 
کاراکترلیدیر!  )مثبـــت(  اولوملـــو 
اصلـــی قهرمانـــی قادیـــن خایلاغی 
اولان بیر چـــوخ ناغیللاردا گئنللیکله 
قادیـــن اوبـــرازی حیله گـــر، جادی 
کون، ایشـــینی کلکبازلیقلا یورودن، 
ایســـتکلرینه چاتماغا هر بیر ایشـــده 
قورقو قـــوران و اووســـونچو کیمی 
تقدیـــم اولونـــور. ناغیللارین فرعی 
ایسه  قهرمان کیمی رول آلان قادینی 
رحیم  باشاریقسیز،  آیاقســـیز،  السیزـ 
تاماهلاندیران  ائرککلری  قیلیناســـی، 
ســـئویملی بیر مایمـــاق کیمی تقدیم 

اولونور. 
باغلـــی     آروادییـــلا  آل  لاکیـــن 
ســـؤیله نن ناغیللارین هئـــچ بیرینده 

اونـــون گئرچکدن کیمه ســـه زیان 
وئردیگیندن ســـؤز گئتمه ییر. اونون 
زیـــان وئره جگی همیشـــه شـــرطلر 
و احتمالـــلار اوزرینـــده گئدیر: بئله 
قادین  زاهـــی  اولور؛  ائله  اولورســـا، 
یالقیز  قالیرســـا، ایچینی آل آروادی 
قادین  زاهـــی  آپاریـــر. طبیعی کی، 

بوراخیلماز.  یالقیـــز  زامـــان  هئچ 
اولان آل آروادینیـــن  پـــر  یئکـــه 

اوزون قـــارا ســـاچلاری و دیزلرینه 
دک اوزانـــان، بعضـــن چیگینلرینه 
هرکس  وار.  امجکلری  ســـالدیغی 
اونون یاخاســـینا غفیلدن ســـانجاق 
ســـوخاراق اونـــو مطیـــع ائدیـــب 
ســـانجاق  یاخاســـینا  بیلر.  یاخالایا 
شـــخصه  او  تکجـــه  ســـانجیلینجا 
دئییـــل، اونون عایلـــه عضولرینه ده 
قـــول اولاراق او عایله نیـــن بوتون 
گؤتورور،  بوینونا  ایشـــلرینی  آغیر 
گؤردویو ایشـــلری انَ ســـهمانلی و 
دوزنلی شـــکلینده یئرینه یئتیریر. بئله 
یوخودان  ســـحر  آداملاری  ائو  کی، 
تمیزلنمیش،  طؤوله نـــی  آییلدیقـــدا 
ســـودو  قویونلاریـــن  اینکلریـــن، 
حَیط  یاپیلمیش،  زیلی  ســـاغیلمیش، 
ـ باجانی ســـیلینیب ســـوپورولموش 
ایـــش بونلارلا  حالـــدا گؤرورلـــر. 
بیتمـــه ییـــر، آردینجـــا آل آروادی 
خمیر یوغـــوروب ائـــو آداملارینین         

چؤره یینـــی یاپماغا باشـــلاییر.
دا  بوراخیلماسی  آزاد  آروادینین  آل 
آنجاق و آنجاق یاخاسینا سانجیلمیش 
دیرماقلا  اوزاقلاش-  سانجاغی 
اوزونه  هئچ  اؤزو  او  اولقونلاشیر. 
قادیر  آییرماغا  یاخاسیندان  سانجاغی 
دئییل، بو ایش هر حالیندا بیر انسان الیله 
اولوشمالیدیر. روایتلرین هامیسیندا آل 
شخصه  یاخالایان  اونو  یا  آروادی 
»ائوده              اوشاغینا  ائو  هانسیسا  دا  یا 
دئیه،  قالیب«  اوشاغیم  امر  سود 
سانجاغی یاخاسیندان آچماق اوچون 
آزاد  اونو  آروادی  آل   . یالواریر 
آرخادان  یئددی  نین  عایله  بوراخان 
صادیق،  بویونجا  عؤمرو  نینه  دؤنه 
بئله  وئریر.  سؤز  قالاجاغینا  وفادار 
کی، او عایله نین نئچه  - نجی نسلی 
بیر  قدیملرده  بابالاریمیز  »بیزیم  ده 
بوراخدیقلاری  آزاد  آروادینی  آل 
اوچون آل آروادی بیزلره توخونماز« 
سؤیله یرک، کیمی فیکیرله اونون زیان 
وورمادیغیندان آرخایین اولدوقلارینی 
آل  چوخوندا  روایتلرین  بیلدیررلر. 
عموماً  گئدیشی  یاخالانما  آروادینین 
بئله آچیقلانیر: ائو آدامی سحر تئزدن 
اوچون         چکمک  باش  قاراسینا  مال 
تر  قان  آتینی  گئتدیگینده  طؤوله یه 
ایچینده یورغون حالدا گؤرور. بو اولای 
نئچه گونلر تکرار اولونجا اونا ائله گلیر 

کی، کیمسه گئجه لر گیزلیجه گلمیش، 
آتی طؤوله دن چیخارمیش، سحره جن 
اوندان ایش چکرک چاپدیرمیشدیر... 
سونوندا ائو اییه سی طؤوله ده گیزلنیب 
میندیگی  آتا  آروادینی  آل  گودرک 
روایتلرده  باشاریر.  یاخالاماغی  یئرده 
اولدوغو   یاخالانمیش  آروادینین   آل 
باش  زامانلاردا  اوزاق  چوخ  همیشه 
وئرمیش اولور و گئنللیکله بئله بیر جمله 
کی،  دانیشاردی  ده م  د  سؤیله نیر:  ایله 
بابامین باباسی بیر گون بیر آل آروادی 

توتور... .
آروادینین  آل  گـــؤره  افســـانه لـــره 
زاهی  آنجـــاق  ذیکـــری  فیکـــری 
قادین یالقیز قالدیغیندا یاخینلاشـــیب، 
اونون یئنی دوغموش کؤرپه ســـی و 
زاهی  آپارماقدیر.  اؤزویله  ایچالاتینی 
قوروماق  آروادینـــدان  آل  قادینـــی 
اوچـــون ایلک باشـــدا اونـــو یالقیز 
باشی  اون گونه کیمي  بوراخماماق و 
قویوب،  دمیر  چؤرک،  ســـو،  اوسته 
یاستیغی  چکیب  شیشـــه  ســـوغانی 
آلتینا قویماق لازیمدیـــر. آنجاق من 
آل آروادی ایلـــه باغلـــی ناغیللارین 
هئـــچ بیرینده اونـــون هانسیســـا بیر 
زاهییـــا توخونوب دا کؤرپه ســـی و 
اولدوغو  آپارمیـــش  ایچالاتینـــی  یا 

راســـتلامادیم!  واریانتینا 
منجه فولکلوریک پرسوناژلارین تک 

تکینی بیـــر توپلوم اویه ســـی کیمی 
بیریسل، توپلومســـال، پسیکولوژیک 
آچیـــلاردان اینجه له ییـــب تمل تیپلر 
کیمی ادبـــی یارادیجیلیق فضاســـینا 
فولکلوروموزون  لازیمدیر.   داشیماق 
بیـــر چـــوخ دالـــلاری و قولـــلاری 
آراشـــدیریلمادان  توخونولمـــادان، 

هلـــه ده یئرینده دورور. بـــو زنگین ـ 
تانینمامیش  قالمیش،  قارانلیقدا  لیگین 
بوجاقلارینی تانیتمـــاق، اونا آردیجیل 
مطالعـــه و آختاریـــش لارلا ایشـــیق 
ســـالماق، آیدینلاتمـــاق و اؤزللیکله 
ادبیاتیمیـــزدا اوینایاجاغـــی رولـــو 

ائتکینلشـــدیرمک لازیـــم دیر. 

تبریز
1392/ یای

قایناق شخص لر:
1.فریده دهقانی آذر، دوغوم تاریخي و یئری:   تبریز 1330، یاشادیغي یئر: تبریز ـ 

)اوشاقلیقدان بو گونه کیمي یاشامینین بیر بؤلومو نهندده کئچیب(، ساواد: اورتا مکتب
ایش: ائو قادیني، دانیشیق تاریخي: 1390، مهر آیي

2.حسین دهقانی آذر )دوغوم تاریخي و یئري: 1326 نهند، یاشادیغي یئر: تبریز
ساواد: ایلک مکتب، ایش: بؤیوک ماشین شوفري، دانیشیق تاریخي: 1390، دي آیي

3.حجت دهقان نهند، دوغوم تاریخي و یئري: 1320 نهند، یاشادیغي یئر: تبریز، ساواد: 
ایلک مکتب، ایش: فرشچي، دانیشیق تاریخي: 1390، دي آیي، توپلاما یئري: تبریز

***
عالیملرین بیر سیراســـینا گؤره انســـاني گئییمي اولمـــادان و پالتار گئیمه دن 
دوشـــونمک تکجه خیال عالمینـــه عاید ســـاییلمیش، گئرچـــک دونیادا 
 Eicher &(تعریف لنمیش انســـان لا هئـــچ بیر ایلگیســـي اولمایاجاقدیـــر
Higgins، 13:1992(. گئییـــم ایســـه دیـــل کیمي توپلومدا انســـانلارین 
ائتنیک و مليّ کیملیکلریني، سوســـیال و جغرافي دوروملاریني، پئشه، دین 
و پولتیـــک باغلي لیقلارینـــي، هابئله اکونومیـــک دوروملارینین دگرلریني 
بللـــي ائتمکده دیـــر. اؤرنـــک اولاراق بیر اؤلکـــه ده یاشـــایان ائتنیکلر آنا 

نهند کندینده قادین گئییملري
توپلایان: کاظم عباسي

تانیندیقلاري  اساســـیندا  دیللـــري 
کیمـــي، یئرل گئییملري اساســـیندا 
بئله لیکله  اولماقدادیـــرلار.  آییرد  دا 
بیـــر ائتنیک و بیـــر ملتّیـــن دیلیني 
محو  اونـــو  گؤتورمکلـــه،  آرادان 
ملتّین  همـــان  ممکونســـه،  ائتمک 
پالتارینـــي دگیشـــمک ایســـه اونو 
ائتمک  یابانجـــي  کیملیگینه  ملـّــي 

.)20:1383 دئمکدیر)بلوکباشـــی، 
گـــؤره  بیرینـــه  سوســـیولوقلارین 
چئشیدلي  مودالاري،  پالتار  چئشیدلي 
ســـونوجلار الـــده ائتمکده دیرلر؛ بو 
ســـونوجلارین بیـــر اوجونـــدا حیا، 
اوبیري اوجوندا ایســـه حیاسیزلیق؛ بیر 
اوجوندا اؤرتمـــک، اوبیري اوجوندا 
ایســـه لوت ســـاخلاماق؛ بیر اوجوندا 
اینجه لیـــک، گؤزللیک و نجیبلیک، 
اوبیـــري اوجونـــدا ایســـه قابالیـــق، 
چیرکینلیـــک و نانجیبلیـــک؛ بیـــر 
و آغیرلیق،  یاراشـــیقلیق  اوجونـــدا 
اوبیري اوجوندا ایســـه یونگوللوک 
 .)Roaf، 3:1990(یئـــر آلماقدادیـــر
گئییملرینین  یئـــرل  آذربایجانیـــن 
ایســـه،  گلدیکـــده  چیخارلارینـــا 
اونلارین ســـونوجلاري، بوتونلوکله 
ســـؤزو گئدن طیف یـــن ان اولوملو 
)مثبـــت( اوجونـــدا یئـــر آلیـــب، 

اؤزونـــو گؤســـترمکده دیر.
گئییملـــري  زامانلاریـــن  اســـکي 

اطرافیندا الـــده اولان آرخئولوژیک 
بیلگي لریـــن اولدوقجا آز اولدوغونا 
گئییملر،  یئرل  و  فولکلوریک  گؤره 
زمـــان درینلیکلرینـــدن کئچیب، بو 
گونومـــوزه گلیـــب چاتمیـــش، بو 
یگانه  ســـاچان  ایشیق  آلانا  قارانلیق 
جانلي اثرلر ســـاییلیرلار. یئرل پالتار 
انســـانلارین  یاشایان  کئچمیشـــده 
یارادیجیلیقلارینین ســـونوجو کیمي 
کولتورون  مادي  قارشـــیلانمالیدیر. 
چوخ  توخوندوقـــدا  بؤلومونـــه  بو 
دگرلـــي آچیقلامـــالار و بیلگیلـــر 
الده ائتمیـــش اولا بیلریک؛ اؤرنک 
یئري  اولماغیـــن  حیالـــي  اولاراق: 
اقلیم  بؤلگه نیـــن  اؤنملي لیگـــي،  و 
و توپوقرافـــي باخیمیندان )ایســـتي 
نملـــي، داغلیق  ـ  ـ ســـویوق، قورو 
ـ دوزنـــگاه، و...( دورومـــو، دوغال 
ائدیلن حاصیللار،  الـــده  و  قایناقلار 
جینســـللیک اساســـیندا اولان آییرد 
)اوتوراق  شـــکلي  یاشـــام  ائتمه لر، 
ـ  مالـــدار  اولمـــاق،  کؤچـــري  ـ 
اولمـــاق،  صنعتچـــي  ـ  اکینچـــي 
چئشـــیدلیلیگي،  پئشـــه لرین  و...(، 
)زیبایی شـــناختی(  ائســـتئتیک 

. و...  اؤزللیگـــي،  آنلامین 
فولکلوریک  گـــؤره  بونلارا  بوتون 
آراشدیرمالار  آپاریلان  اوزره  پالتار 
یوکســـک اؤنم داشـــیماقدادیرلار. 

آلاراق  اؤنونه  گـــؤز  اؤنملي لیگي  بو 
نهنـــد)NƏHƏND( کندینـــده قادین 
گئییملرینین نئجـــه اولدوغونو تانیماق 
بـــو مقاله نیـــن اســـاس ایســـته گیني 
تشـــکیل ائدیر. آنجاق بیزه ان یاخین 
ایچریســـینده، چئشیدلي  ایللر  اون  بو 
فولکلوریک  قایناقلانـــاراق،  ندنلردن 
چـــوخ  فایدالانمـــاق  گئییملـــردن 
قادینلاردا،  یاشلی  تکجه  آزالمیش، 
او ایســـه آزاراق گؤرونمکده دیـــر، 
فعل لري  مقاله نیـــن  ده  گـــؤره  بونا 

یازیلیبدیر. زامانـــدا  کئچمیش 
اســـتان یندا  آذربایجان  نهند  شـــرقی 
شـــهرینین  ورزقـــان  یئرلشـــمیش 
کندلریندن بیری دیـــر. نهند کندینین 
بـــاش  گئییملـــري،  قادینلارینیـــن 
اؤرتوکلـــري اولماماق شـــرطي ایله، 
گئییملري  قادینلاري  ائلات  عمومیتله 
ایلـــه بنزرلیک گؤســـترمکده ایدي. 
قوللاریني  قادینـــلاري،  کندیـــن  بو 
چیگینلرینـــدن  حالـــدا،  توتدوغـــو 
توپوقلارینا اوزانـــان »کؤینک« آدلي 
پالتار گئیردیلـــر. کؤینک یوخاریدان 
آشـــاغییا اوزاندیقجا گئنیش لنیردی، 
گئییلن  لاي-لاي  ایســـه  گئنلیگـــي 
»تومـــان« آدلـــي اتکلـــري اؤرتـــه ـ 
بیله جگیندن آســـیلي ایدي. بئله لیکله 
کؤینـــک، بئلدن آشـــاغییا، قاباریق 
گیرده  کؤینگین  دوروردو.  شکیلده 

یخه ســـي اولموش، راحات گئییلیب، 
چیخاریلســـین دئیـــه، اؤن طرفـــدن 
اوزونلوغونـــدا،   ســـانتیمتر   25-20
واسیطه سیله  دویمه  دؤرد  کسیلمیش، 
دویمه  ایســـه  قوللاري  باغلانارمیش، 
گوللو  گئییـــم  بو  باغلانـــاردي.  ایله 

تیکیلرمیش. پارچـــالاردان 
تومانلارین  گئییلن  آلتیندان  کؤینگین 
ســـایي 3ـ دن باشـــلاییب، عایله لرین 
مالـــي دوروملارینا گـــؤره -9آ چاتا 
بیلردي. ائله بونا گؤره ده کیمســـه اؤز 
چیخیب،  یوخاري  دوروموندان  مالي 
اؤزو وارـ دؤولتینـــی اوزه چکمـــک 
ایســـته ینده »ائله بیل فیلانـــی تومانی 
دئییم  بیـــر  دئیـــه،  چوخالدیبـــدی« 

یشله دیلردي. ا
بئلدن آشـــاغییا گئییلن بو تومانلارین 
هر بیـــري )اوزونلوقـــلاري کؤینگین 
آغزینا 1-2 ســـانتیمتر قالانا کیمیدیر( 
اولان  اوزونلوغونـــدا  متـــر   10-6
گئییلن  آلتدان  البته  تیکیلیر.  پارچادان 
تومانلاریـــن چینلـــري آز اولدوغونا 
گؤره، اونلاري تیکمـــک اوچون آز 
پارچا لازم اولـــوردو. اؤنجه 6-10 متر 
بیر  اوزونلوغوندا اولان پارچاني تقریباً 
مترلیـــک بؤلوملر حالیندا کســـیب،  
ســـونرا اونلاري پارچانین انَي اولان 
بیرینه  بیـــر  یؤنلریندن  قیـــراق  ایتي 
بئلده اوتوراجـــاق یئرینده  تیکیـــب، 

تومـــان باغي نیـــن کئچیریلمه ســـي 
تیکردیلر.  قاتلاییب،  پارچاني  اوچون 
بئله لیکلـــه الـــه گلن اتکلـــره چین 
وئریلســـین دئیـــه فـــرش توخوماق 
اوچـــون ایشـــلنن یوغـــون آرقاج یا 
ایســـه ایپلیگي، تومان باغي اولاراق، 
هؤرمـــک گرکیردي. بونـــون ندني 
پارچانـــي  بؤیوکلوکـــده  او  ایســـه 
ایدي.  آسیلي  بیلمه گیندن  ســـاخلایا 
حاضیرلانان اتکلرین آشـــاغي لاریني 
ایســـه ایچري قاتلاییـــب، تیکردیلر، 
گـــؤزل  تومانلاریـــن  ایســـه  بـــو 
البته  اولـــوردو.  گؤرونمه لرینـــه ندن 
داها ســـلیقه لي قادینلار بـــو قاتلانان 
یئرین بیر آز اوســـتوندن داها بیر چین 
آرتیریب، اوســـتوندن ایینه ایله نارین 
گئتمک«  »بخیه  ایســـه  بو  تیکردیلر، 
آدلانیردي. آچیق رنگلي پارچالارین 
اوســـتونده قارا رنگ چـــوخ هاوالي 
اوچون  بخیـــه  گؤرندویونـــه گؤره، 

قارا رنگلي ســـاپ ایشـــلنردي.
تومـــان الـــده ائتمه یه چیـــت، ایپک 
و شـــال کیمي قوماشـــلار ایشلنردي 
آنجـــاق، آلتـــدان گئییلـــن تومانلار 
قوماشـــدان  کیفیتلي  آشـــاغي  داها 

حاضیرلاناردي. 
یئـــري  پارچالاریـــن  گوللـــو  بـــو 
یاشیل،  ســـاري،  قیرمیزي،  عمومیتله 
اولاردي.  رنگلـــرده  آغ  و  چؤهرایي 

نهنـــد قادینلاري همیـــن کؤینک و 
تومانلارین آلتیندان شـــالوار گئیردیلر 
قاباغینـــدا اولمادیغینا  آنجاق، گـــؤز 
گـــؤره اونـــون رنگینـــه، کیفیتّینه و 

ســـاغلاملیغینا اؤنـــم وئرمزدیلر. 
یئني  اؤزللیکلـــه  و  قیـــزلار  گنـــج 
گلینلر کؤینگین اوســـتوندن جیلیققا 
گئیردیلـــر. جیلیققانیـــن اؤن طرفي 
باهالـــي مخمل، آرخاســـي ایســـه 
اوجوزلـــو پارچـــادان تیکیلـــردي. 
و  قیرمیزي  عمومیتلـــه  جیلیققـــالار 
و  ائدیلرمیش  الده  رنگلرده  یاشـــیل 
قایناق شـــخصلر بو ایکـــي رنگدن 
اولان  رنگلـــرده  باشـــقا  ســـونرا، 
جیلیققالارین  گؤرمه میشلر.  جیلیققا 
اوســـتونه دمیـــر پوللار )ســـیککه( 
اوســـتونده  اونلاریـــن  تیکمکلـــه، 
آپاریـــلاردي.  ایشـــلري  بـــزک 
و  اولماســـي  نئچه لیک  پوللاریـــن 
هابئله ســـاییلاري یییه ســـي نین مالي 
اولســـا دا،  دورومونـــدان آســـیلي 
قاینـــاق شـــخصلرین گؤردوکلري 
قیرانلیق  ایکـــي  پـــول  کیچیک  ان 
زامـــان  او  آنجـــاق  اولموشـــدو، 
بونـــدان کیچیـــک پولـــلار دا الده 

خرجلنرمیش. اولـــوب، 
جیلیققایا تیکیلـــن بو پوللار اصلینده 
کورَکـــن طرفینـــدن یـــازدا، یایدا 
بایرامي  ایـــل  قازانیب،  ایشـــله ییب، 

اوچـــون قیراغا قویـــولان پوللاردیر. 
زامـــان،  اولان  کنـــدده  شـــیرپزلر 
یانلارینـــدا لحیمچـــي گتیردیکلرینه 
آلاراق،  یاردیـــم  اونـــلاردان  گؤره، 
کیچیک  قیراقلارینا  پوللاریـــن  دمیر 
قولپـــلار لحیملدردیلـــر، بونا ایســـه 

»قولپلاندیرماق«دئییلرمیـــش.
 همیـــن قولپلار واسیطه ســـیله پوللار 
جیلیققانیـــن اوســـتونه تیکیلـــردي. 
آخشامي،  چرشـــنبه  آخیر  کورَکن، 
چیخیـــب،  دامینـــا  گلین گیلیـــن 
»قورشـــاق ســـاللاماق« زاماني بوتون 
بو پوللاري گلینـــه چاتدیراردي. بونا 
گـــؤره ده پوللاري بیـــر کالاغایي یا 
تؤکوب، ایپ ایله ائوین باجاســـیندان 
ایچري یه ســـاللایاردي. نهند کندینده 
بونـــا »باجایـــا گئتمـــک« دئیردیلر. 
ســـونرا دا گلین جیلیققایا تیکیله جک 
قولپلانان پولـــلاري آلیب، یئرینه یون 

قویاردي. جـــوراب 
طرفینده،  اؤن  جیلیققانیـــن  پولـــلار 
لاپ آشـــاغیدان باشـــلاناراق، یاتاي 
تیکیلـــردي.  ســـیرالاردا  )افقـــي( 
پولـــلار،  تیکیلـــن  ســـیرادا  بیـــر 
آزجـــا دا اولســـون بیـــرـ بیرینیـــن 
اوســـتونده اوتوردولـــوردو. یوخاري 
آشـــاغیداکیلارین   پوللاري  سیرانین 
قولپلاریني اؤرته جک قدر اوســـتدن 
اولوندوغو  قیـــد  اؤنجه  تیکیلـــردي. 

و  سایي ســـي  پوللاریـــن  کیمـــي، 
یییه ســـي نین  اونـــون  نئچه لیگـــي، 
مالـــي دورومونـــدان آســـیلي ایدي. 
وارلي لاریـــن تیکدیکلري پوللار داها 
چوخ ســـیرالاردا اولموش، آشاغیدان 
ایســـه جیلیققانیـــن  ایلـــک ســـیرا 
دالیســـینا قدر اوزانا بیلـــردي. بعضیلر 
بؤلوملرینین  اؤن  جیلیققانیـــن  تکجه 
قیراقلارینـــدان پـــول تیکردیلـــر. بو 
کیمي جیلیققالار کورکن عایله ســـي 
بیر  اوچـــون  طرفینـــدن گلین لـــري 
تؤحفـــه کیمـــي ده الـــده ائدیلردي.

عمومیتله  قادینـــلاري  کندینین  نهند 
بـــو کیمـــي گئییملریـــن )کؤینک، 
تومان، هردن ده جیلیققا( اوســـتوندن 
چادیـــرا اؤرتردیلـــر. چادیـــرا ائودن 
ائشـــیکده کســـین، ائو ایچینده ایسه 
زامان  اولدوغـــو  بیرینیـــن  نامحـــرم 
ائوین  حتـــي  اونـــلار  اؤرتولـــردي. 
قاپي یا کیمـــي گئتدیکده  ایچینـــده 
بئله تکجـــه چرقد اؤرتـــوب، چادیرا 
البته  بیلردیلـــر.  مـــان  اؤرتمه مگـــي 
چادیـــرادان اؤنجه، نهنـــد قادینلاري 
)Kələğeyi( »که له غئیـــی«  باشـــلارینا 
)Şamahı(دئدیکلري  »شـــاماهی«  یـــا 
بیر باش اؤرتویـــو باغلایاردیلار. بو 
باش اؤرتویـــو 5/1 متـــر بویوتلاري 
شـــکلینده  )مربع(  دؤردبوجاق  اولان 
بیـــر پارچا ایدي. بـــو پارچاني آرادان 

قاتلاییب، مثلث شـــکلینه سالدیقدان 
ســـونرا باشـــا چکیـــب، دؤشـــون 
اوســـتونه دوشـــن اوجلارین بیریني 
آغیزیـــن قاباغینـــدان کئچیریـــب، 
پارچانیـــن  اوســـتونده  قولاغیـــن 
برکیدردیلر.  ایته له ییـــب،  ایچینـــه 
دئییلیردي. توتماق«  »یاشـــماق  بونا 
کالاغایي)شـــاماهی(لار عمومیتلـــه 
پارچالاردان  اولان  نارین گوللـــري 
الـــده ائدیلردي. بـــاش اؤرتولرینده 
ان یایقیـــن رنگلـــر آغ یـــا ایســـه 
قارا  اوســـتونده  یئریـــن  قیرمیـــزي 
گوللـــر، ها بئلـــه قیرمیـــزي یئرین 
اولان گوللري  آغ  اوستونـــــــــده 

اؤرتولري  بـــاش  ایدي.  پارچـــالار 
ایســـه حریر  یـــا  ایپک  ان چـــوخ 
الده  کیمـــي نازیک پارچـــالاردان 
ســـاچاقلي  دا  قیراقلاري  ائدیلردي، 

اولاردي.
نهنـــد کندینـــده گلیـــن پالتـــاري 
اوچون اؤزل بیـــر رنگ اولمامیش، 
آنجـــاق گوللـــو پارچالار و شـــاد 
رنگلـــر ایشـــلنردي. ها بئلـــه گلین 
اوچـــون تیکیلـــن پالتـــاري پارلاق 
ایپـــک پارچـــادان الـــده ائدردیلر. 
بـــو پارچالاریـــن یئـــري عمومیتله 
نارینجـــي، چؤهرایي و  قیرمیـــزي، 

اولاردي. رنگلـــرده  آغ 

لهجه بیلیمی و دیل خریطه لری
»ائرول کایرا«

سهمانلاییب آذربایجان تورکجه سینه اویقونلاشدیران:
 سوسن نواده رضی

بیرینجی بؤلوم
    لهجـــه، ملـــی دیلی داها یاخشـــی تانیماق اوچـــون بیـــر قیلاووز کیمی دیر. 
هـــر توپلوم و یا توپلولـــوق، اؤز گئرچکلرینه گؤره، و بـــو گئرچکلردن یارانان 
شـــرطلر و دوروم لارا گؤره ســـؤزجوک تؤره دیب یـــا دا آلار و یا آلدیغیندان 
یئنـــی بیر ســـؤزجوک تؤره در. بو ســـببه گؤره بیـــر آوروپالی، بیـــر ایرانلی یا 
دا هرهانســـی بیر آفریقالی نین دونیاســـی کیمی، دیلـــی ده فرقلیدیر. نئجه کی، 
فرقلی اجتماعی یاپـــی و قاوراملاردان فرقلی دیل لر دوغا بیلیرســـه، دیل ده اونو 
دانیشـــان توپلولوق لارین جغرافی تشـــکیلات لارینا و مدنی قورولوشلانمالارینا 
باغلی اولاراق دییشـــه بیلمکده دیر. دیل، قاورامســـال  1 و بیلیشسل 2 سیستئملرده 
تعین ائدیجـــی، ایزله ییجی و یوروملاییجی بیر عنصـــر اولدوغو قدر، اجتماعی 
رابطه لری ســـهمانا ســـالان بیر آراج دیر. بو باخیمدان دیلی، سس و آنلاملاردان 
اولوشـــان ســـویوت3  بیر قاورام گؤرمک یئرینه، ســـوموت4  عنصرلری ایچرن 

بیر توپلومسال رابطه لر سیســـتئمی اولاراق دوشـــونمک داها دوغرو اولار. 
دیلین بو ایشله وســـل5  کیفیتی، بیزیم ایســـترـ ایســـته مز ملی دیلین دَییشـــیک 
بیچیمـــی دئیه بیله جه ییمیـــز لهجـــه مؤوضوعســـونا دا دقـــت یئتیرمه میـــزی 

1-فا: مفهومی 
2 -فا: شناختی

3 -فا: انتزاعی، غیر ملموس
4 -فا: عینی، ملموس

5 -فا: کاربردی

گرکدیریر.
   زامانـــلا میدانا چیخان چئشـــیدلی 
ائتکیلرلـــه،  دیلین ســـس دوزه نینده 
بؤیـــوک  ائلـــه  یاپیســـیندا  و 
عینی  بیلر کی،  اولا  دَییشـــیک لیکلر 
ایکی  دانیشـــدیقلاری حالـــدا  دیلی 
آنلامایاجاق  بیرلرینـــی  بیرـ  جمعیت 
حالا گله بیلســـین. بو بیر یانـــا، بعضاَ 
دَییشـــیک لیکلر او قدر چـــوخ اولور 
کـــی، عینـــی دیلـــدن گلـــن ایکی 
اولدوقلارینـــی  قوهـــوم  لهجه نیـــن 
بئله آنلاماقـــدا چتینلیک چکیریک. 
یاقـــوت  و  چـــاووش  اؤرنه ییـــن، 
معلوم  آرالاریندا  زامانـــلا  لهجه لری، 
اولان درین فرقلیلیگـــه گؤره، اوزون 
ایلیشگی سیز  ایله  بیرلری   بیرـ  ســـوره 
یا دا دیل سانیلمیشدیلار. لهجه  ایکی 

ملی دیل و لهجه
    لهجـــه بیلیمی تاریخینـــه بیر گؤز 
لهجه  دیلچیلرین  زامـــان،  آتدیغیمیز 
مؤوضوعســـونا اؤنجه لـــر ائلـــه اؤنم 
گـــؤروروک.  وئرمه دیکلرینـــی 
بونـــون ســـببی، لهجه لریـــن ملـــی 
دیلیـــن اپَریمیـــش و یئترســـیز بیـــر 
بیچیمـــی اولاراق گؤرولمـــه ســـی 
دیـــر. حالبوکی لهجه لـــرده معین بیر 
گئرچه یی نین  یاشـــام  توپلولوغـــون 
بیـــر اوزونـــو، دیلیـــن گؤزوموزدن 
یا  بیچیمینی  اؤزللیگینـــی،  بیر  قاچان 

دا ان آزینـــدان اینجـــه و دقیق لیگینی 
)باشـــقا بیر نوآنســـینی( گؤروروک. 
ملی دیلده گئـــت ـ گئده ایتیب ـ باتان 
بیر چوخ عنصـــری  لهجه لـــرده تاپا 
بیلریک. بو باخیمـــدان لهجه لر، ملی 
بیزه  گلیشـــیمی  گئچیردیگی  دیلین 
اولورلار.   یاردیمجـــی  آیدینلاتماقدا 
   آوروپادا آپاریلان آراشـــدیرمالار، 
لهجه لریـــن عمومـــاَ بیـــرـ بیرلریندن 
گلیشدیک لرینی  اولاراق  باغیمســـیز 
اورتایا قویموشـــدور. آیریجا، ادبیات 
دیلی ایله چـــوخ ایلگیلری اولمادیغی 
حالـــدا، ادبی دیله مخصـــوص اولان 
بیـــر انتظام مشـــاهیده اولموشـــدور. 
ایســـتر سؤز  آوروپاداکی لهجه لرین، 
وارلیغـــی ایسترســـه دیل بیلگیســـی 
باخیمیندان  یاپیســـی  دیلیـــن  کیمی 
اولســـون، معیـــن قایـــدا لارا اویغون 
گلدیکلری گؤرونموشـــدور. دیل و 
لهجه آراســـینداکی دگیشمه نین داها 
چوخ اجتماعی و سیاســـی عامل لردن 

قایناقلاندیغی آنلاشیلمیشـــدیر.
اجتماعی  و  دورومونداکی  یؤنه دیجی 
آچیدان فعال قروپلارین دانیشـــدیغی 
اولاراق  دیـــل  ملـــی  لهجه نیـــن 
گلیشـــدیگی، یئنه بو آراشـــدیرمالار 

چیخمیشدیر.  اورتایا  ســـونوندا 

بیر دیله تاثیر ائدن باشلیجا عنصرلر



24

آذربایجان ائل بیلیمی
58 - 57 -جی ساییلاری شهریور، مهر92

   بوتـــون بونلار بیر دیلیـــن تکامولو 
بویونجـــا بیر چوخ دوروملا قارشـــی 
ـ قارشـــییا گلدیگینی گؤســـتریر. بو 
دورومـــلار اجتماعـــی، سیاســـی و 
جغرافـــی نئجه لیکـــده اولا بیله جگی 
کیمـــی، زامـــان ایچینـــده اورتایـــا 
چیخـــان و بیـــرـ بیرلـــری ایله هئچ 
گؤزله نیلمه ین  اولمایـــان  ایلگیســـی 
نئجه کی،  بیلرلـــر.  اولا  نـــؤوع دن ده 
آلتـــلای  تکامولونـــدا  دیل لریـــن 
super�( و اوســـت لای )substratum(

عامل لریـــن  stratum(آدلاندیریـــلان  

پایـــی بؤیـــوک دور. اؤرنه ییـــن بیر 
اؤلکـــه اســـتیلا ائدیلدیگـــی زامان، 
او اؤلکه نیـــن خالقـــی  زامـــان لا آنا 
استیلاجیلارین  اوزاقلاشاراق  دیلیندن 
باشـــلادیغی  دانیشـــماغا  دیلینـــی 
گؤرولموشـــدور. آنجـــاق اســـکی 
دوام  دا  آلیشـــقانلیقلاری  دانیشـــما 
ائتدیگینـــدن، آنـــا دیلینه مخصوص 
دئییم  و  لهجـــه، ســـؤزجوک  بیـــر 
دوزه نـــی ا یله دانیشـــماغی دوام ائدر. 
اوســـت لای دئدیگیمیـــز بـــو تاثیر 
ژرمن  اولاراق،  اؤرنـــک  بیچیمینـــه 
»گول«ون  سونراســـیندا  استیلاســـی 
دورومونو  لهجه لرین  اولان  قوزئیینده 
گؤســـتره بیله ریک. بو تاثیر سونوندا 
»francique« )فرانک لاریـــن( دیلـــی، 
بیر نئچه نســـیل ســـونرا معیـــن ایزلر 

بوراخـــاراق آرادان گئدیـــر.
   باشـــقا بیر تاثیر بیچیمی ده، آلتلای 

نؤوع دن دئدیگیمیز 
و  یونانجـــا  رومانجـــا،  دیـــر.  اولان 
بولغارجانیـــن آیـــری ـ آیـــری دیل 
قروپلارینا داخـــل اولدوقلاری حالدا، 
بیچیم، آنـــلام و حتي جمله یاپیلاری 
باخیمیندان بنزرلیکلر گؤســـترمه لری، 
اورتودوکس کیلسه ســـی نین بیر آلت 
اولماسیندان  گؤرموش  ایشله وی  لای 
tipolojik�( 6 یـ دیـــر. تیپ لندیرمه جـــ

باشـــقا  وئردیگیمیز  aqrabalıq(آدینی 

بیـــر دوروم داهـــا واردیر کـــی، بونا 
اؤرنـــک اولاراق فرانســـیزجا ایلـــه 
بیله ریک.  گؤســـتره  اینگلیزجه نـــی 
بیر ژرمـــن دیلی اولدوغـــو حالدا، و 
یاپیســـال 7 کئچیردیگی مورفولوژی، 
نحـــو دَییشـــیک لیکلردن دولایـــی 
بـــو گونکـــو اینگیلیزجـــه اســـکی 
اینگیلیزجـــه دن چوخ، بیـــر نئولاتین 
دیلـــی اولان فرانســـیزجا ایلـــه بنزر 

اؤزللیکلر داشـــیییر.

لهجه بیلیمی نین اؤنمی و یئری
بوتون بـــو عامل لر دیققتـــه آلینینجا، 
دیل بیلیمی آراشـــدیرمالاریندا لهجه 
بیلیمی نین اؤنمـــی اؤز ـ اؤزونه اورتایا 
بیلینجینده  بونـــون  اولور.  چیخمیش 

6 -فا: گونه شناختی
7 -فا: ساختاری 

اولان بعضی دیلچیلرین گیریشـــیمی 
ســـونلارینا  یوزایلین  -19نجـــو  ایله 
دوغـــرو لهجه بیلیمی نین یوکســـک 
تحصیل اوجاقلارینـــدا درس اولاراق 
اوخودولدوغونـــو گؤروروک. لهجه 
ایله ایلگی لننلرین باشـــیندا پول مئیئر 
پاریـــس  گاســـتون  و   )Paul Meyer(
دیلچیلرلـــه  کیمـــی   )GastonParis(
گیلیئـــرون        ،)Rousselot( روســـئلو 
)Gillieron( و وئنکئر )Wenker( کیمی 
دیل  یئنـــی  گلیـــر.  دیل بیلیم چیلـــر 
بیلیمجی لرین ســـس دَ ییشـــیملرقونو 
بعضی  چالیشـــمالاری،  ســـونداکی 
دیل بیلیمچی لریـــن لهجه قونوســـونا 
ســـبب  ســـینه  گؤســـترمه  مـــاراق 

اولموشدور.
    یئنی دیل بیلیمچی لره گؤره، »سس« 
بو یا دا او بیچیمده، یا دا دؤنمده دَییشه 
بیلیرسه، بو دَییشیک لیک سسین عینی 
دورومدا بولوندوغو بوتون سؤزجوکلر 
اوچون ده گئچرلیدیر. اؤرنه یین، ژرمن 
“ P”سســی،  قروپونداکــی  دیل لــری 
دؤنوشموشســه،  “F”-یــا  آلمانجــادا 
“P” سســینی بنزر دورومدا بولوندوغو 
هیندآوروپــا قروپونا داخــل دیل لردن 
تؤره یــن بوتون آلمانجا ســؤزجوکلر 
اوچون ده گئچرلی دیــر. یئنه بو ادعایا 
گــؤره، یالنیزجا  قیــاس )analoji( یولو 
ایلــه الده ائدیلن ســس لر بــو قایدانین 

دیــل  یئنــی  ائشــیگینده دیر.آیریجا، 
بیلیمچی لر بئله ادعا ائدیرلر کی، حرف 
و یا سیمبولیک گؤستریجی نین یئرینی 
گئت ـ گئده فیزیکی عنصر اولان دیل 
آلمیشــدیر. یئنــی دیل بیلگیچی لرین، 
»سس«ین معین بیر تکامل گئچیردیگی 
ادعاسی، دیل بیلیمچی لره اؤزللیکله دیل 
خریطه لری قونوسوندا الهاملاندیریجی 

اولموشدور.

آردینی گلجک ساییمیزدا اوخویا بیلرسینیز ...

اسطوره و فولکلور
رقیه کبیری

1392 - خرداد

فولکلور یابانجی بیر ســـؤز اولســـا دا، دونیانین باشاـ باشـــیندا ملتّ لرین عمومی 
کولتـــورو کیمی ســـاییلیر. ابتدایی جمعیتلر، هابئله مدرن شـــهرلرده یاشـــایان 
انســـانلار بئله اؤزلرینـــه عایید عمومی کولتـــوره صاحب دیرلـــر. هر جمعیتین 
کولتورو او جمعیتین میراثی ســـاییلیر. بو میراثی قوروماق ایســـه فولکلور علمینه 
دوشور. فولکلور چئشـــیدلی موضوع لاردان عبارت دیر؛ او جمله دن اسطوره لر، 
ناغیـــل لار، گولمه جه لر، تاپماجـــالار، مثل لر، دبلـــر، بایاتیلار، اوخشـــامالار، 
ماهنیلار، آشیق داســـتانلاری، آند لار، فا ل لار، دوشـــلر، قاراباسمالار، سینامالار، 

آغیلار. و  یالانلار 
ناغیل لار و اســـطوره  روایتلـــری، فولکلور علمی نین ایکی اســـاس قولو کیمی 
تانینماق دادیر. بو ســـاحه لر عصرلر بویو انســـانین یاشاییشـــیندا اؤنملی ائتگیلر 
بوراخیـــب. نه  قدر کـــی،  ناغیل لار انســـانین یاشاییشـــیندان آســـیلی اولوب 
اونلاریـــن ایچیندن قالخـــان مثبت و منفـــی کاراکترلری  روایت ائدیرلرســـه، 
اســـطوره ایســـه بیر او قدر تانریـــلاردان و تانریلارا باغلـــی اولان کاراکترلردن 
ســـؤز آچیر. اســـطوره لرده یئر آلان تانریـــلار، ال چاتیلماز و ذهـــن دن اوزاق 
کاراکترلر، ناغیل لارداکی کاراکترلر ایســـه عمومیتله انسانی و عاغیلا سیغیشان 
کاراکترلری یانســـیدیرلار. ناغیل لار، تاریخی دؤور لرین یاشاییشـــیندان آسیلی 
اولان قهرمانلیقلار، آجیلار و قازانیب ـ یئنیلمک لرین روایتی، اســـطوره ایســـه 

تاریخ دن اؤنجه کی انســـانین عقلانیتـــه مالک اولدوقلارینیـــن روایتی دیر. 
فولکلورون چئشـــیدلی قوللاریندان بیری اولان  اســـطوره علمی، بیر باخیشدان 
حقیقت دن اوزاق ناغیـــل لار و حکایه لر ساییلســـا دا، اون دوققوزونجو عصرده 

یاشـــایان فردریـــش کـــروز کیمی 
بیر  مستقل  باخیشـــیندان،  محققلرین 
علم  کیمی ســـاییلر. ماکـــس مولره 
دیل  نـــوع  بیر  اســـطوره لر  گـــؤره، 
اساسا  و  تمل  اورتاق  ناخوشلوغودور؛ 
آلت بیلینجیندن  انسانلارین  دایاناراق، 
دوغولـــوب دیـــل واسیطه ســـی  ایله 
دوققوزونجـــو  اون  یاییلیب دبـــر. 
اندرو  یازیچیسی  بیر  باشـــقا  عصرین 
لانگ ایســـه بـــو قونودا بئلـــه دئییر: 
اتفاقلارا  و  وارلیق  طبیعی  »اســـطوره، 
واسیطه  ایله  بو  وئر رک،  شـــخصیت 
کولتورو یئنی دن ذهـــن ده دیریلدیر«. 
جیمـــز فریزین باخیشـــیندان ایســـه، 
یانلیش  اتفاقلاری  طبیعی  اســـطوره، 

دئمکدیر.  اساســـلاندیرماق 
اســـطوره علمـــی تاریـــخ دن اؤنجه، 
بـــدوی انســـانین تقدس دن آســـیلی 
آرزولارینـــی  ایناملارینـــی،  اولان  
آنـــلادان روح و روانلارینیـــن درین 
ناغیل لاردان  ائدن  روایت  ایستکلرینی 
گونوموزده  بـــو  ائله کی  عبارت دیر. 
ده مـــدرن انســـانین آرزولاریـــن دا، 
داورانیشـــلارین دا بئلـــه تأثیرلرینـــی 
گؤســـترمک ممکـــن دور. بونـــا ان 
یاخشـــی اؤرنک، ادبیات و ســـینمادا 
اســـطوره  ـ گونـــدن آرتان  گونـــو 
ژانرینیـــن روایتـــه کئچیـــب، اکرانا 
چیخماســـی دیر. کلی بیر باخیشـــدا، 

اسطوره نی بدوی انســـان اوچون معنا 
داشـــییان هر بیـــر اتفـــاق و وارلیغین 
معناســـی آدلاندیرماق اولار. اسطوره، 
خیرـ شـــر، اؤلوم ـ یاشـــام، تانریلارـ 
حکایه سی نین  یارانیش  و  شـــیطانلار 

روایتی دیـــر.
بیر آیری باخیشـــدا اسطوره، طبیعتین 
اؤنونده حیران و ســـرگردان  عظمتی 
قالمیـــش بـــدوی انســـانین یاشـــام 
فرا  وضعیتدن  انســـانی  فلسفه ســـی، 
و  ایستک  چاتماق،  وضعیته  انســـانی 
آرزوســـو دئمک دیر. عقله مراجعت 
اینانمـــاق  ناغیـــل لاری  ائتمکلـــه، 
ممکن دور؛ آنجاق اســـطوره  دونیاسی 
عقلانـــی بیـــر دونیـــا دئییـــل؛ اونو 
ناهوشـــیارا  ضمیر  اوچـــون  آنلاماق 
لازیم دیـــر.  ائتمـــک  مراجعـــت 
نییـــه کـــی، اســـطوره انســـانلارین 
ائدن  راضی  ایستکلرینی  روانشناختی 

 1. موضـــوع دور  بیر 

 1 - قایناق: اینترنت و آنتونیو مورنو -  یونگ، »خدایان 
و انسان مدرن« کتابی

معرفی اجمالی رقص فولکلوریک زنان آذربایجان
اکرم خیرخواه

همانطورکه در شـــماره پیشـــین ائل بیلیمی )51  -50 -جی سایی(ویژه نامه زنان 
ذکر شـــد رقص آذربایجانی یکی از رقص های شـــناخته شـــده در جهان است 
که به دلایـــل مختلف از جمله موســـیقی بســـیار غنی آن در کنـــار حرکات 
مفهومـــی و در عین حـــال متنوع و نیز مردمی بودنش باعث شـــده که به رقصی 
با پشـــتوانه تاریخی، اجتماعی و هنری نیز مشـــهور گردد. در شماره قبل علاوه 
بـــر مصاحبه با خانم »ســـبیله خیابانی« مربـــی رقص آذربایجانی، نوشـــته ای نیز 
در مورد رقص »ســـاری گلین« ارائه شـــده بود. در این شـــماره نیـــز به معرفی 
اجمالـــی عمده رقص هـــای فولکلوریک زنـــان آذربایجـــان می پردازیم. البته 
رقص هـــای متعددی برای زنـــان وجود داردکـــه از بعضی فقط نـــام هایی به 
جای مانده و بعضی دیگر توانســـته اند از ســـد فراموشـــی تاریخی عبور کنند و 
همچنان زنده بمانند.آنچه در این نوشـــته ذکر خواهد شـــد شـــامل رقص هایی 
اســـت که نســـبت به ســـایر رقص ها طرفداران بیشـــتری دارد و در عین حال  

مربیانی نیـــز برای آموزش آنهـــا وجود دارند.
لازم بـــه یادآوری اســـت که منابـــع و مآخـــذ مربوط به رقـــص به خصوص 
رقص زنان آذربایجان بســـیار محدود اســـت و برای تهیه مطالب منتشـــر شده 
در ویژه نامـــه ي زنـــان و فولکلور ائـــل بیلیمی از برخی ســـایت های تخصصی 

رقـــص و نیز نظریات چند تن از مربیان رقص اســـتفاده شـــده اســـت. 

      :)Tərəkəmə( تره کمه
گفتـــه میشـــود این رقص منســـوب 
بـــه قـــوم »تره کمـــه«  اســـت که از 
اقـــوام قدیمـــی آذربایجان ســـاکن 
قارا   ،  )Şamaxı  ( در مناطق شـــاماخی 
بـــاغ )Qarabağ( و شـــکی بـــوده اند. 
در بیشـــتر معرفـــی هایی کـــه از این 
رقـــص شـــده اجـــرای آن را در دو 
نـــوع متفاوت دانســـته انـــد یکی به 
حالـــت لیریـــک و آرام و دیگری با 
حالتی متوســـط و حرکاتی بیشـــتر. 
اما آنچـــه امروزه در اینجـــا به عنوان 
رقص تره کمه آموزش داده شـــده و 
رقصیده می شـــود ترکیبی از این دو 
اســـت که با حـــرکات لیریک آغاز 
شـــده و بعد تندتـــر می شـــود. این 
رقـــص جزو رقص هـــای 8&6 آرام 
اســـت. طبق اطلاعات موجود رقص        
تره کمـــه را اولین بـــار امینه دیلبازی 

بـــا   )Əminə Dilbazi  (
بابا  علـــی  از  تنظیمی 
Əliba� یـــف   عبدالله 

اجـــرا   ba Əbdullayev
اســـت. کرده 

 :)Qaval(قاوال
های  رقص  از  یکـــی 
رقص  مشـــهور 4&3 
همانطور  است.  قاوال 
که از نامش پیداســـت 

قاوال )دایره( در دســـت آن  رقاص، 
را اجرا می کندکه همین مســـئله آن 
را به رقصی ســـخت و تـــا حدودی 
حرفه ای تبدیل کـــرده. با این وجود 
امـــروزه  و  اســـت  فراگیر  رقصـــی 
مراســـم های عروســـی  بیشـــتر  در 
اجرا میشـــود. علاقمنـــدان به رقص 
آذربایجانـــی برای نمایـــش توانایی 
خود در رقص غالبا رقـــص قاوال را 

گذارند.  مـــی  اجرا  به 

: )İlkbahar(ایلک باهار
 ایلـــک باهـــار  در زبـــان ترکی به 
معنـــای بهار  اســـت. ایلـــک باهار 
یکـــی از رقص هـــای پایـــه  4&3  
است که در دســـتگاه سه گاه نواخته 
می شـــود بـــه همین جهـــت رقص 
آن نیز ســـوزناک اســـت به طوریکه 
حـــرکات آن باید تداعـــی گر حزن 
آهنگش باشـــد. البته دلیل شـــهرت 
به  بیشـــتر  رقص  این 
آواز آن برمی گـــردد. 
که  نیـــز  تفاســـیری 
برای ایـــن رقص ذکر 
مضمون  از  بیشتر  شده 
می  نشـــات  آن  ترانه 
جنبه  اینکه  تـــا  گیرد 
تفســـیر  و  توضیـــح 
خود رقص باشـــد! از 
میشـــود  این رو گفته 

باهـــار حکایت جدایی  ایلک  رقص 
آذربایجان اســـت و امیـــدی که هر 
بهـــار برای اتحـــاد ایـــن دو به وجود 
می آیـــد. همین موضوع باعث شـــده 
عـــداه ای از مربیـــان آن را بـــه عنوان 
رقص ملی زنـــان آذربایجان آموزش 

. هند د

: )İnnabi (عنابی
 از جمله رقص هایی اســت که ارتباط 
تنگاتنگی با طبقه اجتماعی افراد دارد. این 
رقص مخصوص زنان اعیان و اشراف 
بوده و به همیــن دلیل نیز لباس فاخر و 
زیورآلات در آن نقش مهمی دارند و 
نســبت به سایر رقص های آذربایجانی 
از زیورآلات بیشتری استفاده می شود. 
رقصی آرام اســت کــه رقاص حالت 
خجالت خود را با روگرفتن های مداوم 
و حرکاتی ظریف نشان می دهد. رقص 
عنابی در سالهای گذشته بارها از طرف 
بخش رقص و آواز ارکستر سمفونیک 
ملی آذربایجان اجرا شــده و  مرتضی 
  Bülbül -محمداوف متخلص بــه  بلبل
خواننده مشهور نیز بر روی مئلودی این 

رقص آواز خوانده است. 

:)Uzundərə (اوزون دره 
 رقصی قدیمی بــا آهنگی که به دلیل 
اقتباس هــای مختلــف از آن مشــهور 
اســت. از جمله اؤزئیــر)üzeir( آهنگ 

ســاز معروف در اپرای »او اولماســین، 
بو اولســون« از آن استفاده کرده از این 
همین رو این رقص در بین مردم بیشتر 
به رقص مشدی عیباد شناخته می شود تا 
رقص اوزون دره. اگرچه آهنگ آن و 
اقتباس هایش از خود رقص اوزون دره 
مشــهورتر شــده اند اما خود رقص نیز 

زیبایی و لطافت بی بدیلی دارد. 

:)Turacı( توراجی
 یکی از رقص های معروف خانم امینه 
دیلبازی رقص توراجی است. همانگونه 

که از نامش پیداســت منسوب به پرنده 
ای بــه همین نام اســت. مردم نخجوان 
درباره این رقــص می گویند: در دربار 
خان رقــاص بنامی بوده کــه وقتی در 
عروسی پسر خان اوج هنر رقاصی خود 

را به نمایش می گــذارد خان به او می 
گوید تو همچون تــوراج  می رقصی 
و از آن بــه بعد به ایــن رقص توارجی                    
گفته می شــود! رقص نیــز تداعی گر 
پرواز، شــکار، زخمی شــدن و سپس 
بهبود، پرواز و دوباره اوج گرفتن پرنده 
اســت. حرکات دســت در این رقص 
بســیار دقیق و ظریف است و همچون 
بال های پرنده  نقشــی چشمگیر دارند. 
آهنــگ آن بر روی مقام ماهور نواخته 
شــده و جزو رقص های سولو)solo( یا 

همان  تکنفره  است.

دبلر و تؤرنلر 

قورخو گؤتورمک/ رقیه علیقلیان
تویوق باسدیرما/  فاطمه طهماسب پور شهرک

دیش هدیگی/ سکینه کبیری
یارما نئجه عمله گلر؟/ سکینه کبیری

قورخو گؤتورمک
رقیه علیقلیان )لاله(

92/3/21

 قورخو انســـانلا یارانیب، یاشـــایاجاق. قورخو انســـانا چوخ دردلر تؤره تمیش، 
یاشـــام بویو انســـانی چتینلیک لره اوغراتمیش دیر. انســـانلار قورخونو آرادان 
قالدیرماق اوچون زامان ـ زامان اؤزلرینین کئچمیشـــدن قـــالان دبلرینه دایاناراق 
بو ســـورونا غلبه چالماغا چالیشمیشـــلار. اولو بابالاریمیز یاشـــاملاریندا دوغایا 
باغلـــی اولان ائلئمانلاردان ســـایغی ایلـــه آد آپاریبلار. ناغیل لاریمیـــز و دونیا 

گؤروشـــلریمیزده، طبیعتین خالقیمیزلا سیخ ـ ســـیخ باغلیلیغی وار.
 اؤرنـــک اولاراق تبریـــزده بندچـــی )بتچـــی( آدلانـــان اؤزل بیر طایفـــا وار. 
آیدین دیـــر کی، بندچـــی اولماق اوچون هر کســـه اجازه وئریلمـــز. بندچی، 
بندچیلر عایله ســـیندن بیریســـی اولمالی دیر. یالنیز اونلارین اولادلاری بو ایشین 
داوامچی ســـی اولابیلرلر. بندچیلرین پالتارلارینا تاخیلان مینجیق لار و تاخمالار 

دئمک اولار شـــامان اینانجی نین گئییملریلـــه باغلی دیر.
آذربایجانـــدا قورخو گؤتورمـــه یؤنتملرینین چوخوندا شـــامان اینانجلاری ایله 
یاخینلیغی و باغلی اولدوغو آیدین شـــکیلده گؤرونمکده دیر. مثلاً شـــامانلارین 
جوببه لرینین پارچـــا ـ پارچا اولدوغـــو کیمی بیر قورخـــو گؤتورمه ده یئددی 
نفردن یئـــددی تیکه پارچـــا آلیب قورخمـــوش آداما پالتار تیکیلمه ســـی ده 
باغلیلیـــق یارادیر. بو اینانجا گؤره هر کیمین اوشـــاغی اولوب بیـــر آز زاماندان 
ســـونرا اؤلســـه، بئله نذیر ائد رلر کـــی، آدلاری »فاطمه« اولان قیـــرخ بیر نفردن 
پارچا آلیب اونـــلاردان گله جکده اولاجاق اوشـــاغا کؤینک تیکدیرســـینلر. 
بئله لیکله او اوشـــاغا هئچ بیر نظر توخونمایاجاق و اوشـــاق یاشایاجاقدیر. همین

زامـــان  ـ  زامـــان  کؤینگـــی  بـــو   
ســـاخلاییب بیر آیـــری آدامین دا بو 
دا  اونون  اولورســـا  ایســـتگی  کیمی 

وئررلر.  اوشـــاغینا 
قورخو گؤتورمه ایشـــینده ان اؤنملی 
اووسونلار  اوخونان  ده  بیری  شئیلردن 
و دوعالار دیر، بو دعا و اووســـونلار 
چـــوخ دیرلـــی و دوشـــوندوروجو 
ســـؤزلر ایچری ســـینده دیر. بـــو دعا 
اووسونلار  گئچن  ایچینده  وسؤزلرین 
باغلـــی اولوب،  بیر گوجه  ســـانکی 
حتـــي رنگلرین ده بو اووســـونلارین 
ایچینـــده اؤزل یئـــری واردیر. قیرخ 
ساییســـی شـــامان دوشونجه ســـینده 
کیمی  اولدوغو  قوتســـال  اؤنملـــی، 
قورخـــو گؤتورمکـــده ده ایزینـــی 
گؤتورمه  قورخو  سوردورموشـــدور. 
ایشینده قیرخ سایی ســـینی بول ـ بول 
گؤرمـــک اولار: قیرخ یـــا قیرخ بیر 
کیشـــی نین آدی، قیـــرخ قوزاپانبیق، 
تیکه ســـی،  )قوماش(  پارچا  بیر  قیرخ 
بیریســـی نین قیرخینـــی گؤرمـــک، 
قیرخ لیغینـــی تؤکمک کیمی گلنکلر 

یئنه شـــامان اینانجینـــا باغلی دیر.
ســـاچی، دیرناغـــی  اوددا یاندیرماق 
قوربانلیق لاریـــن  قانســـیز  کیمـــی 
شـــامانیزم ده دب اولدوغو گونوموزده 
ده قوربانلیـــق کســـمک شـــکلینده 
قورخوگؤتورمه  دیـــر.  ائتمکده  دوام 

دبینده قورخموش آدامین ســـاچینی، 
پارچاسینی  بیر  پالتاریندان  دیرناغینی، 
یاندیرمـــاق یـــا خـــوش قوخولـــو 
فایدالانماق  اوز رلیکـــدن  بیتکیلردن، 
ایزلردیر.  قـــالان  دؤنملردن  اســـکی 
یازقیلار، کئچمیشـــدن  یوخاریداکی 
قـــالان دولغون تـــورک اینانجی نین 
زنگین  بو  بؤلومـــودور.  کیچیک  بیر 
وارلیغیمیزیـــن اؤزللیگی اؤلکه میزین 
هر بیـــر بؤلگه ســـینده گلـــه نکلرین 

اولدوغوندان دیر.  چئشـــیدلی 
قورخـــو  آذربایجانـــدا  ایندیســـه 
قانســـیز قوربانلیق  گؤتورمه لـــردن و 
اولونور: ایضـــاح  نئچه ســـی   ـلاردان 

1 - مؤو آغاجی:
قورخمـــوش آدامیـــن بویونجـــا بیر 
مـــؤو آغاجینی کســـیب، آغ پارچایا 
دولاییـــب آپارارلار قبیریســـتان لیقدا 
اوچ  زامان  قویولایـــان  قویـــولارلار. 
دؤنـــه دئیرلـــر: اؤلو قویـــدوم، دیری 

گؤتوردوم!

2 - یومورتا:
قورخموش  یومورتانـــی  دنـــه  بیـــر 
آدامیـــن قیـــرخ  بیـــر دؤنه باشـــینا 
یاواشـــجا وورارلار. یومورتانی وورا ـ 
وورا قیرخ بیر نفریـــن آدین چکرلر. 
ســـونرا یومورتانی قورخموش آداملا 
آراســـینا  یول  اوچ  آپاریب  بیرلیکده 

آتارلار. یومورتانی آتدیقدان ســـونرا 
ســـونرا  باخمازلار،  یئـــره  آتیلمیش 
دئیرلـــر: آللاه دردیمـــی بلامی بوردا 

قویدوم.

3 - اوزرلیک:
قورخولوغونو  آدامیـــن  قورخموش 
قاپیدان  یئـــددی  اوچون  گؤتورمک 
اوز رلیکلـــه  گؤتـــوروب  چـــؤپ 
اونـــون  قاریشـــدیریب  بیرلیکـــده 
یاندیریردیقدان  اوســـتونده  باشی نین 
آتیب  آراســـینا  یـــول  اوچ  ســـونرا 

آیاقلارلار.

4 - دعا پولو:
بیر دمیـــر پولو قورخمـــوش آدامین 
باش ـ گؤزونه ســـورته ـ ســـورته دعا 
اوخویـــارلار، ســـونرا پولـــو وئررلر 
قورخمـــوش آداما کی، بـــو پول  ایله 

آلســـین. یئمه لی  بیر 

5 - دوزلا قورخو گؤتورمه:
بیر قاشـــیق دوزو بیر کاغذ آراســـینا 

شنبه  ایله  چرشـــنبه  یئددی  تؤکوب، 
آدامین  قورخمـــوش  قویـــارلار  نی 
یاســـتیغی نین آلتینا. یئددی چرشـــنبه 
ایله یئددی شـــنبه دن ســـونرا اونو بیر 
استکان ســـویا قاتیب بیر میس تاوانی 
یا خاکانـــدازی قیزدیریـــب توتارلار 
باشـــی نین  آدامیـــن  قورخمـــوش 
اوســـتونه و او دوزلو ســـویو تؤکرلر 
اونـــون ایچینه. بو اینانجـــا گؤره آدام 
اونون  اولســـا  قورخموش  هرنـــه دن 
ایچینه دوشـــر.  قابین  میس  شـــکلی 
دوزلو ســـویو ایســـتی قابـــا تؤکنده 
قورخمـــوش آدام دیســـکینر، حالی 

دوزه لر. 
خالقیمیزیـــن قورخولوغوگؤتورمک 
اوچـــون گؤردوکلـــری بو ســـایاق 
اولدوقجا  ایشـــلر  حئیـــرت وئریجی 

چئشـــیدلی دیر. و  بول 

تویوق باسدیرما
تویوغون کورت دوشمه سی
Toyuğun kürt düşməsi 

توپلایان: فاطمه طهماسب پور شهرک

قایناق شخص: 
سکینه عیوضی

   اهرین شهرک کندیندن، دوغوم ایلی: 1323، ایندی تبریزده اوتورور.

  
***

باهار فصلی گلنده )فروردین یا اردیبهشـــت آیلاری( تویوقلارا دن وئرردیک، 
بو زاماندا بعضی تویوقلار قود ـ قود سســـی اؤزوندن چیخاردیب، لــــله  کلرینی 
شیشـــیردرو داها یومورتاماقدان دوشـــر، نیندن )تویوغون یوواســـی( ائشـــیگه 
چیخماز. دن ـ ســـو یئییـــب ـ ایچمه ســـینه ده چیخماز. بو رفتـــارلارا تویوغون 
»کورت دوشمه« ســـی دئیرلر. هر هانســـی تویوقدا بو علامتلر گؤرونسه یدی او 
تویوغو باســـدیراردیق؛ بئله کـــی، تاقچانین آلتیندا دینج بیر یئره بیر آز ســـامان 
تؤکوب، 10-12 دانا یومورتا ســـامانلارین اوســـته دوزوب، تویوغو گتیرردیک 

یاتیرداردیق. اوستونده  اونلارین 

بؤیـــوک آنـــام  بـــو واختـــلار منی 
تازا  قونشـــولاردان  اولان  خـــوروزو 
یومورتالار  یوللاردی.  آلماغا  یومورتا 
ییغماق  یومورتا  دئیه  بایاتلانماســـین 
گؤرردیک.  گونـــده  بیـــر  ایشـــین 
اوبیرســـی قوشلارین  بعضی واختلار 
)اؤردک یا هشترخان( یومورتاسیندان 
دا قاتیـــب تویوغون آلتینـــا قویاردیق 
کـــی، جوجـــه اولســـون. تویوغون 
قاباغینا دن ـ ســـو قویاردیق  یئســـین، 
چون کی تویوق دن ـ ســـو یئمگه ده 
یومورتالارین اوســـتوندن دورمازدی. 
بؤیـــوک آنام هـــر ایکـــی گوندن 
بیـــر تویوغو یئریندن چیخـــارداردی 
کـــی، اؤزونـــو تمیزله ســـین. تویوق 

تئز توو ســـیلکه لنیـــب اؤزونو تمیزله 
یندن سونرا ســـرعتله گئدیب گئنه ده 
یومورتالارین اوســـتونده یاتاردی. بیز 
بو تویوقلارا »آنـــاش تویوغو« )آناج= 
آنالیق یاشـــینا چاتمیش اولان تویوق( 
ـ  تویوغـــا دن  دئیه ردیـــک. کورت 
ســـو یئتیرمک راحات ایش دئییلدی، 
آ داملارا  تانیدیغـــی  یالنیز  او  چونکی 
اونا یاخین لاشســـین،  اجازه وئریردی 
اؤزگه لرینی دیمدیکله ییـــب قوواردی.

تویوق هـــردن آلتینداکی یومورتا لارین 
کی،  ییرغـــالاردی  اؤزونـــو  اوســـته 
جانی نین ایستیســـی اونلاریـــن هر بیر 

چاتسین. یئرینه 

اییرمی بیر گوندن ســـونرا جوجه لرین 
چاتیردی.  واختی  چیخما  یومورتادان 
بو زامـــان جوجه ایچریدن یومورتانین 
قابیغی نـــی دیمدیکله ییـــب،  قابیغی 
ائشیگه  اونون  بئله لیکله  چاتلاداردی، 
چیخماســـی داها آسان لاشیردی. اگر 
جوجـــه ضعیف اولـــوب یومورتانی 
سیندیرانماســـایدی، جوجه نین چیخا 
بیلمه ســـی اوچـــون بیـــز اونا کمک 
یومورتانـــی چاتلاداردیق.  ائله ییـــب 
چیخســـایدی،   تئز  واختیندان  جوجه 
چون کی  اؤلـــردی،  اولـــوب  ناقص 
گؤره  کامل لشمه ســـینه  جوجه نیـــن 
هامیســـی  ساریســـی نین  یومورتا نین 
گره ک جوجه نین جانینـــا هوپایدی.
بؤیوک آنام اییرمی بیر گوندن ســونرا 
جوجــه اولمایان یومورتــالاری گون 
ایشــیغینا توتوب باخاردی. یومورتادان 
لاق سســی چیخســایدی یومورتانین 
خراب اولماســینی گؤســترردی. اگر 
یومورتا  آغیر اولسایدی بیلینردی کی، 
جوجه چیخماق اوچون هله بیر آز داها 

زمان لازیمدیر.
تازا جوجه لره بیر هفته یه کیمی ســو و 
اونلا اومــاج حاضیرلا ییب وئرردیک. 
بیــر هفته دن ســونرا ازیلمیــش بوغدا 
ایســلانمیش چــؤرک وئرردیک.  و 
بیرآز بؤیویندن ســونرا اونــلارا بوغدا 

وئرردیک.

بیــر دفعــه بیــر جوجــه دونیایــا کور 
گلمیشــدی، چؤرک یئیــه بیلمیردی. 
اونون سویونا چؤرگینه من باخیردیم،آما 
نئچه گوندن ســونرا او اؤلدو، من نئچه 

گون اونا گؤره آغلادیم.
جوجه لــر بؤیوینــدن ســونرا تویــوق 
اونــلاری دیمدیکله یــرک اؤزوندن 
اؤزباشــلارینا  تــا  اوزاقلاشــدیراردی 
بؤیوسونلر،آما جوجه لر گئنه تویوغون 
دالیسیجا گئدردیلر، تویوق  دا دیمدیگی  

ایله گئنه اونلاری اؤزوندن  قوواردی.
تویوق یای آیلاریندا کورت دوشسه یدی 
باسدیرمازدیلار،       دئیردیلر    یومورتالار 

خــراب اولار. او تویوغوآییلســین دئیه 
ســویوق ســویا آتاردیلار کی، بدنی 

سویوسون.
بیزیم کنــدده »نازی خــالا« آدیندا بیر 
خانیم واریدی )کاتدالی طایفاســی نین 
بؤیوک لرینــدن ایــدی(. او، چوخلــو 
تویوق ـ جوجه ســاخلاردی. بیر گون 
تویوقلارینین بیری یــوخ اولدو. چوخ 
دالیســینجا آختاردیلار اما تاپانمادیلار. 
»نازی خالا« باشــلادی هامینی قارغیش 
ائله مگــه. بیــر آی گئچنــدن ســونرا 
همان تویوق 12 جوجه ســی ایله بوغدا 
آنباری نین دالیســیندان چیخیب نازی 

 خالانین ائوینه  دؤندو.

دیش هَدیگی 1 
توپلایان: سکینه کبیری                 

قایناق شخص: 
 حاجی نجیبه خانیم کبیری، دوغوم ایلی: 1310 - خوی، قره قوش کندی 

ساواد: تورکجه، فارسجا یازیب ـ اوخوماق 
ایش: ائو خانیمی، یئر و گؤروش چاغی: خوی شهری ـ 1391، اسفند آیی

***
آذربایجانین بیر چوخ یئرینـــده کؤرپه دیش چیخارتماغا باشـــلایاندا، هَدیک 
بیشـــیررلر. تکنولوژینیـــن گلیشمه ســـینه باخمایـــاراق، بو گـــؤزل دب هله ده 
آذربایجانیـــن بیر چوخ شـــهرلرینده، کندلرینده قورونور. خوی شـــهری ده بو 

شهرلردن اســـتثنا دئییل.
عمومیتله کؤرپه  لـــر 6 آیلیقدان دیش چیخارتماغا باشـــلایارلار. 6 آیلیقدان تئز 
دیش چیخاردان کؤرپه نین »باشـــی بوش« دی، دئییرلـــر. گئج دیش چیخاردان 
کؤرپه نین »باشـــی برک« دی دئییب، هَوَک- دســـته ده ســـو دؤیوب، کؤرپه یه 

1 -  آذربایجانین بعضی بؤلگه لرینده بو یئمکه »دیشلیک« دئییلر.

ایچیردرلـــر. بعضـــاً ده گؤیرچیـــن 
بیشـــیریب، کؤرپه یه  یومورتاســـینی 

 . لر ر د یر یئد

ائله کـــی کؤرپه نین دیـــش اتَی)لثه( 
اتَ یاریلاندا  دیکه لیـــب آغـــاردی، 
باشـــلارلار.  بیشـــیرمگه  هدیـــک 
و  ایســـلانمیش  ســـودده  قاباقجادان 
بوغدانی  قورومـــوش  قاباغیندا  گون 
ســـودا بیشـــیریب، ســـویونو چکه نه 
لوغابلانانا   تؤکـــوب،  ســـود  یاخین 
هر کس قاینـــادارلار.  ســـودده  قدر 

گؤیوللـــو اولســـا بیـــر آز دا اونـــا 
عائیله لر  بعضـــی  آرتیـــرار.  نخـــود 
بوغدانی قارین ـ قورســـاقلا بیشیررلر. 
ائلـــه کـــی هَدیـــک بیشـــدی اونو 
کیشـــمیش، بادام، جَویزلـــه بزَه ییب 
قوهوم ـ قونشـــویا قاپـــی ـ قاپی پای 
گؤنده ررلـــر. قوهـــوم قونشـــو قابی 
قایتاراندا جـــوراب، اویونجاق کیمی 
بیر شـــئیلر قابیـــن ایچینـــه قویوب، 
قایتارارلار. بعضاً ده قوهوم ـ قونشـــونو 
ائـــوه دعـــوت ائله ییـــب، چالیـــب، 
اوخویوب، اوینویوب، دیلخوشـــلوق 

ئدرلر. ا

یارما نئجه عمله گلر؟
توپلایان: سکینه کبیری

قایناق شخص: 
 حاجی نجیبه خانیم کبیری، دوغوم ایلی: 1310 - خوی، قره قوش کندی، 

ساواد: تورکجه، فارسجا یازیب ـ اوخوماق 
ایش: ائو خانیمی، یئر و گؤروش چاغی: خوی شهری ـ 1391، اسفند آیی

***

کئچمیشـــلرده قیـــش زومـــاری توپلامـــاق تکجـــه آذربایجانـــدا دئییل، 
اؤلکه نیـــن باشاباشـــیندا یاشـــامین اؤزل عنعنه ســـی ســـاییلاردی. عایله  نین 
قادینـــلاری، بعضاً ده قاپی ـ قونشـــولاری  ایله بیرلیکده قـــول چیرمالاییب، 
قیش اوچـــون زومار حاضیرلاردیلار. بـــو عنعنه لردن بیـــری یارما دارتماق 
دیر. بـــو گونلر عایلـــه زومـــاری فابریـــکالاردا پاکئتله نیب و یا کنســـرو 
اولونموش شـــکیلده حاضیرلانیـــب دوکانلاردا عرضـــه اولوندوغو اوچون 
زومـــار ییغمـــا کیمـــی عنعنه لر ده گئـــت ـ گئـــده اونودولماقدادیـــر. بئله 
گئدیرســـه، بیر گون یئتیشـــه جک بـــو عنعنه لریـــن آدی بئلـــه گله جک 

نســـلیمیزه یابانجـــی گله جک.

یارما نین عمله گلمه سي؟ 

بوغدانـــی بـــازاردان آلیب گتیریب، زیـــر ـ زیبیلینی تمیز آییراندان ســـونرا 
یویوب قازانـــلارا تؤکردیلر. بوغدانین اوزونه ســـو چیخاناجان، قازانا ســـو 
تؤکـــوب، قاپاغینی قویوب، اوجاق اوســـتونده قاینا داردیـــلار. ائله کی، آز 
قالاردی قازانین ســـویو چکیلســـین،  بوغدالاری سَـــلهَ لره تؤکوب، سونرا 

قاباغینا  گـــون  اوســـتونده  پارچـــا 
بوغدالارین  کـــی  ائله  سَـــرَردیلر. 
چکیلـــدی،  ســـویو  آز  بیـــر 
بوغـــدالاری دیبکَـــده دؤیرَدیلـــر. 
دیبـَــک هـــر ائـــوده اولمـــازدی. 
عایله لـــر  اولان  بؤیـــوک حیطـــی 
دایـــاز قویو کیمی بیـــر یئر قازیب، 
ایکی  قویاردیلار.  دیبکَ  داشـــدان 
نفـــر دیبه ییـــن باشـــیندا اوتوروب 
توخماقلار  بؤیـــوک  لـــه  نؤوبـــت 
ایلـــه بوغدانی دؤیرَدیلـــر. ائله کی 
تلَیســـه  اونو  وئردی،  قابیغینی  بوغدا 
دولدوراردیلار. گئجه ســـحره جان 
قابیغینی  اؤز  بوغـــدا  قالان  حالدا  او 
یئیردی. قابیقلارین هامیســـی کَپکَ 
دَییرمان  ســـحر  ســـونرا  اولاردی.  
داشـــییلا بوغدانـــی دارتاردیـــلار. 
بوغدانـــی اووج- اووج ال دییرمانینا  
تؤکوب، دســـته ســـیندن یاپیشیب، 
فیرلاتدیقجـــا بوغدا  ایکی داشـــین 
دارتیلان  دارتیـــلاردی.  آراســـیندا 
افَســـه ییـــب  1کپگـــی  بوغدانـــی 
یارمانی  ســـونرا  آییراندان  یارمادان 
ایری  قـــالان  قلبیرده  قلبیرلردیلـــر. 
بیشـــیرمک  قابلـــی2  یارمـــالاری 
اوچـــون آییریـــب ســـونرا قلبیردن 
داهـــا  بیـــر  یارمـــالاری  کئچـــن 

 1 -  افسه مک: دارتیلان بوغدانی مژمه ئییه تؤکوب، آستاجا آشاغی ـ یوخاری 
آتماقلا، یارمانین نارین دَنه لری ایله کپک لری، ایری دنه لردن آیریلیب ایره لیده 
دورار. باشقا دَن ـ دوشلری ده افسه مکله زیبل و نارین دنه لردن آییرماق اولار. 

فارس دیلینده بو ایشه، جدا کردن وسیله ی غربال دئییلر.

نارین  لاپ  کئچیردردیلـــر.  الکدن 
»خیجیح«   یارما  )ناریـــن  یارمالاری 
آشـــی  قاشـــیق  آدلانـــار(   Xıcıh

شیله آشـــی  و  شـــیله(  دورو  )همان 
آخیردا  آییراردیـــلار.  بیشـــیرمگه 
افَســـه ییب،  هامیســـینی  یارمالارین 
آییراردیـــلار.  یارمـــادان  کَپگَـــی 
دارتیـــلان یارمـــادان چیخـــان اونا 
دوشـــاب  دا  یا  دوشـــاب  آز  بیـــر 
یئرینه ســـودله نیثاری )تـــوز حالینا 
قاتیب،  قنـــد(  یـــا  شـــکر  گلمیش 

دوزه لدردیلر.  قـــوووت 
دارتانـــدا  یارمـــا  زامـــان،  قدیـــم 
بوغـــدا  قووورقالیـــق  بوغـــدادان 

آییراردیـــلار.
 دؤیولمه میـــش بوغدادان گؤتورب 
بیر گون ســـودده  یویاندان ســـونرا 
ایســـلادیب، ائلـــه کـــی، بوغـــدا 
گـــون  چکـــدی  جانینـــا  ســـودو 
سونرا  قورودوقدان  سَـــریب  قاباغینا 
توربالاردا ســـاخلاردیلار.  قیشـــدا  
قـــوووروب،  چَده نه ینن )شـــاه دانا( 
یئییردیلر.  گئجه لـــری  قیش  قاتیب، 

2 - قابلـــی و قاشـــیق آشـــی: خـــوی شـــهرینین مطبخینده بیشـــیریلن بیر چئشـــید 
. یر د یئمکلر

اینانجلار

قیزلیقدان آنالیغا  /گونش امانی
ماراغا اینانجلاریندان/ رقیه وعیدی

قیزلیقدان آنالیغا 
گونش امانی

قادین مســـأله ســـینی دوشـــوندوکجه یئنی قونولارگـــؤز اؤنونده ســـیرالانیر؛ 
بوقونولارعایله، توپلومو ائله جه ده یارانیشـــی کؤلگه آلتیناآلیـــب اونلارا اؤزل 
بیر یـــؤن وئریر. بو قونولاردان قادینلارین » آنالیق « رولونو اؤنمســـمک گرکلی 

گؤرونور.
دوغروســـو بیر انســـان آنا بطنیندن ســـاوای آیری بیر یئرده دوغولا بیلرمی؟ آنا 
اولماق هر قیزین یاشـــامیندا اونـــا عایید اولان دویغو و حاقـــلاردان بیریدیر، ائله 
بونـــا گؤره  ده عایله قـــوروب اؤز ائوینه گئـــدن قیزی هامی بیرنـــؤوع اؤزلر و 

سؤزون اصل معناســـیندا »آنا« اولماسینی گؤزلر.
بـــو یازیـــدا بیرآذربایجانلی قیزین بخـــت ائوینه کؤچدویو گونـــدن کؤرپه -  
ســـینی قوجاغینا آلانا کیمی اؤز چئوره ســـیندن و ائله جه ده قاییـــن  آنا، بالدیز 
وباشـــقا یاخینلاریندان ائشیتدیگی ســـؤزلر همده کولتوروموزدن آسیلی اولان 

هانسی مســـئله لرله قارشیلاشدیغی آچیقلانیر.
آللاه اوغول وئرســـین: قیز-گلین کؤچوب عایله حیاتینا باشـــلادیقدان ســـونرا 
هر یاخشـــی ایش گؤردوکده یاخینلاریندان تشـــکّور عنوانیندا ائشیتدیگی بیر 
جمله دیر. تازا گلین بوندان ســـونرا »اللرین آغریماســـین«، »ســـاغ اول« کیمی 

ســـؤزلری داها آز ائشیدیر. 
آللاه پایینی وئرســـین، آللاه سنی یادینا سالســـین، آللاه آغام ابولفض احتیرامینا 

گلن ایل بو زامانا کیمی ســـنه بیر قیز وئرســـین و...:
 نئچه ایللر گئچیب و قادین هله  آنا اولماییب. هر نذیر ســـوفره ســـی باشـــیندا، 
مرثیه ده ، محرم، صفر و اوروجلوق آیلاریندا بیشـــیریلن آش و ســـاری شـــیله 

سون  ین  ایشله  باشـــیندا  قازانلارینین 
ســـوز قادینا بو جملـــه لر ایلـــه دعا 

ائدیب اوشـــاق ایسترلر.  
قوجاغین اوغلان سودوگو   گؤرمه سین:

 گلینین الینـــدن آجیقلانان قایین آنا و 
ایفاده.  بیر  ایشلتدیگی  بالدیزین 

بالا!   ائوینده  کؤرپه سسی گلسین  انشاالله: 
اوشـــاغی اولمایان قادینا چئوره سینده 
اولان نجیب و مهریبان شخصلر و اؤز 
للیکله ایســـتکلی و ادبلی قایین آنا و 

ایفاده. ایشلتدیگی  آنانین 
آشاغیدا سیزلری هانسیسا بویلو قادیندا 
بویلولوق علامتلریلـــه باغلی فولکولور 

نمونه لریلـــه تانیش ائدیریک: 
وقتیندن گئچمک:

 ـسی   قادیندا آیلیق عادتین کســـیلمه 
بویلولوغون ایلک علامتی کیمی بیلینیر. 
بو حالت دوام ائدرســـه بویلولوق باش 
توتموشـــدور، دئمک. بو زامان گلینین 
یاخینلاری »قیزیم، سن اؤزوندن مییات 
)موغایات( اول بئلین بوشا دوشر!« دئیه، 

اونا اویـــاری وئررلر. 

آغزی  داد ســـیزدیر  )آغزینین دادی 
قاچماق(:

آیلارینـــدا  ایلـــک  بویلولوغـــون   
دَییشـــیک  وئرن  باش  اورقانیزمـــده 
بعضی  قادین  بویلـــو  لیکلره گـــؤره 

یئمکلـــری یئینده اورگـــی بولانیر و 
وئرمیر.  داد  خـــوش  آغزیندا  یئمکلر 
حتی بعضـــی اییلـــر ده بئلـــه قادینا 
خوش گلمیر. بـــو زامان بویلو قادینین 
بیشـــیریلن  یئمک  اونو  یاخینـــلاری 
یئردن اوزاق ســـاخلار کی، یئمه یین 
اییســـی اونـــا دَیمه ســـین.  بئله لیکله 
بلکـــه بیر نئچـــه تیکـــه او یئمک دن 
آغزینا قویا بیلســـین. البتـــه بو حالت 
بعضـــی قادینلار دا چوخ شـــدّتلی و 
بعضیلرینده آز شـــدت ایله  گؤرونر و 
بعضی قادینلار ایســـه اصلا بو حالتی 
راحاتجاسینا   مرحله نی  بو  گؤرمه ییب 
گئچیردرلر. بویلـــو قادینین یئمکلر و 
اییلره حســـاس اولماسی بللی یئمکلر 
و اییلره شـــامیل اولماز، بعضاً عطیرلر، 
صابونلار و بو کیمی قوخولو شـــئیلر 
بولانماســـینا ســـبب  اورک  اونون  ده 
اولدوغونا رغماً  اولابیلر، دئمگی چتین 
بونو دا دئییم کی، بعضـــی قادینلار اؤز 
حیات یولداشلاریندان دا اوز چئویررلر.

یئریک لمک: 
ایلـــه  اوچ آی ســـاغلیق  بیرینجـــی 
گئچیـــب، بویلولوغـــون دؤردونجو 
آییـــی باشـــلانار. آرتیق اتنـــه و آنا 
بیـــری ـ بیرینـــه آلیشـــیبلار و اتنـــه 
ایســـتکلرینی آنـــا یا دوشـــوندورمه 
یـــه باشلامیشـــدیر. البتـــه بو ســـؤز 
بیـــر کوتلـــه اینانجی دیـــر و علمی 

ســـؤز اولماســـینی بیلمیرم. هر حالدا 
ایکینجی اوچ آیلیقـــدا بویلو قادینین 
بعضیلر  اولـــور.  ایســـتکلری  بعضی 
بدنی نین  آنانیـــن  ســـببینی  بونـــون 
بیـــر ســـیرا عنصرلـــر و ویتامینلـــره 
احتیاجـــی اولدوغوندان ســـؤیله ییر، 
بعضیلـــر ده گله جکـــده دونیایا گلن 
اوشـــاغین ذائقه  اؤزللیگیندن دولایی 
اولدوغونـــو ســـؤیله ییرلـــر.  آنجاق 
ســـبب نـــه اولورســـا اولســـون، بو 
یئمکلره چوخ  بعضـــی  قادیندا  زمان 
شـــدّتلی ایســـتک و اشـــتیاق اولور. 
ائله کـــی، اونون کؤنلو ایســـته دیگی 
یئمگی تاپـــا بیلمه ســـلر قادین چوخ 

چکر. چتینلیـــک 
دئدیگیم کیمی، یئریـــک اؤزل یئمه 
لیلـــره اولار، اونـــو دا قادیـــن بیر یا 
ایکی دؤنه گؤزو دویونجا یئســـه داها 
قورتولار. یئریک بعضـــأ چوخ اؤزل 
شـــئیلر اولار. اؤرنک اوچون بؤیرک 
اتی، بیلدیرچیـــن اتی، فصلی اولمایان 
میوه لـــر. مثلاً قیشـــدا آلچـــا و یایدا 
نار میـــوه ـ ســـینه یئریکلمک چوخ 
یایغیندیر. یئریکلمک قونوســـوندا بیر 
کوتلـــه اینانجـــی  دا وار او دا بوندان 
عبارتدیـــر: »یئریحله یـــن آرواد هر نه 
ایسته ســـه داش آلتیندا دا اولسا تاپیب 
یئدیردین یوخســـا »شولی ذیمه«  اونا 
بویلو  اولارســـیز.  ذمـــه(  )مشـــمول 

آروادین بیر شـــئی ده گؤزو قالســـا، 
اولار.«  چئری  گؤزو  اوشـــاغین 

قادیندا  بویلو  عادتلـــرده  پیس  بعضی 
گؤرونـــر. اؤرنک اوچـــون، تورپاق 
یئمه یـــه مئییللـــی اولماغـــی، بئلـــه 
غلط ایســـتکلره ایلـــک اؤنجه قادین 
اؤزو و ســـونرا دا یاخینـــلاری مانـــع 

اولمالیدیرلار. 

یئریک یانا آپارماق:
بویلو قادین ایشتهاســـیزلیغین بحرانلی 
گونلرینی گئچیرندن ســـونرا آناسی، 
باجیســـی، قارداش آروادی، یولداشی 
و یا هر ایســـتکلی کیمسه ســـی اولسا 
بعضـــی یئمک لر حاضرلاییـــب اونا 
یئریـــک پایـــی و یـــا یئریک یانالیق 
آپـــارارلار. یئریک یانالیق تورشـــولار، 
آشـــلار، مغزلر )پوســـته، فیندیق، بادام 
و...( کیشـــمیش، مویز و میوه لر کیمی 

عبارتدیر. یئمه لیلردن 
تیکه یئمک/آلماق/ وئرمک:

اینانجلاریندا بویلـــو قادین   کوتلـــه 
گئچیرن  ســـینی  پروسه  یئریکلمک 
زمان بیر کســـدن یئمک آلیب یئسه 
و او یئمـــک قادینـــا خوش گلســـه 
اوشـــاغین خویونا ائتگیســـی اولوب، 
یئمـــک وئـــرن کیمســـه یـــه خوی 
زمان  بـــو  اوخشـــایار.  باخیمینـــدان 
بویلـــو قادینین آنا و یا قایین آناســـی 

گلینـــه »قیزیم، آدامین نفســـی بوتون 
بیر شئی  اولمییا هر کســـدن  اولارها! 
آلیـــب یئیه ســـن! اوشـــاق تیکه دن 
خوی گؤتـــورر، بیر شـــئی گؤیلون 
دئیه،  آلاق«  اؤزوموز  دئ  ایسته ســـه، 

تاپشـــیریق وئررلر.

اوشاغین بیرینین اوزونه دبشمه سی:
 بو سؤزاوشـــاق آنا بطنینده اولدوغو 
زمـــان دبشـــنده )ترپشـــنده( آنانین 
اطرافیندا اولان اشـــیالار و شـــخص 
لـــره باخدیغیندا احتیاطلی اولماســـی 
اوچون  بیـــر کوتلـــه اینانجی دیر. بو 
اینانجـــلارا گؤره اگـــر اتنه حرکت 
حالینـــدا اولانـــدا آنا گؤزیلـــه  بیر 
شئیلره باخسا، اوشـــاق گؤزل و اوزو 
ایشیقلی اولماســـینا، یوخسا چیرکین 
شـــخص، حیوان و یا هئیکله باخســـا 
ائله  اولار.  ســـبب  اولماسینا  چیرکین 
همیـــن اینانجـــدان آســـیلی اولاراق 
بویلـــو قادینین ائوینـــدن حیوانلارین 
شـــکلینی، هئیکلینی ییغیشـــدیریب: 
»قیزیم، اوتورانـــدا هر گله نین اؤنونده 
آینایا  دبشر.  اوزونه  اوشـــاق  اوتورما، 
بـــاخ، قرآنا باخ، آللاهیـــن نعمتلرینه 
بـــاخ، قـــوی اوشـــاغین اوزو نورلو 

اولســـون.« دئیرلر.

اوشاغین اؤلو اوزونه دبشمه سی:
 بو دا اوشـــاغین آنا بطنینده ترپندیگی 

زمان باش وئرن حالتلـــردن بیری دیر. 
کوتله اینانجلارینـــا گؤره بویلو قادین 
اوزونه  شـــخصین  بیر  اؤلـــن  گرک 
اوزونه  اؤلونـــون  چون  باخماســـین، 
قارنیندا ترپشســـه  اوشـــاق  باخارکن 

اولار. نظر  بد  اوشـــاق  سونرالار 
یئددی آیلیق یا اسگیک دوغماق:

 بویلولـــوق هـــر زمـــان دوز زمانیندا 
باشـــا چاتمیـــر. بعضـــی اوشـــاقلار 
تئز  وقتیندن  پروســـه ســـینی  دوغوم 
باشـــلاییرلار. بو دوغومـــلارا یئددی 
یـــا آلتـــی آیلیـــق دا دئیرلر.  آیلیق 
کوتلـــه اینانجلاریندا یئـــددی آیلیق 
اوشـــاق بؤیوکلوکده تلســـکن آدام 
اولار و حتی بونو تله ســـکن آداملارا 
دئیرک ایشـــله دریک: »بـــالا یئددی 

آیلیقســـان؟  بیر آز صبـــر ائله دا!«

)آیی،گونو  دوغمـــاق  نایئتیـــک 
اولمایان کؤرپـــه،کال(: یئتکیـــن 

یئددی آیلیقدا دوغولان اوشـــاقلارین 
احتیاجـــلاری  قوْرونوشـــلارا  اؤزل 
بیله لی  من  بیلیریـــک.  اولدوقلارینی 
یئددی آیلیق اوشـــاغین آق جییرلری 
اوشـــاغا معمولـــی هـــاوادا نفـــس 
چکمـــک امکانینی وئریر و اوشـــاق 
دوغولدوقدان ســـونرا دیشـــاردا قالا 
گئچیریب  آیلیغی  یئـــددی  اما  بیلیر. 
اوشاغین  دوغولان  آیلیقدا  ســـکگیز 

معمولـــی هـــاوادا نفـــس آلماغـــی 
اونو  باخـــاراق،  اولمادیغینا  ممکـــن 
خسته خانادا ســـاخلاییب اؤزل شرایط 
حاضرلارلار.  یاشـــاما  یئتیشدیریب  ده 
بلکه ده امکانات اولماســـا اوشـــاغین 

حیاتی ســـونا چاتسین.  
آی–گون ایچینده اولماق: 

بو ســـؤز اوچونجو اوچ آیلیغی بوتون 
باشـــا یئتیرمکدن  چتینلیکلـــره رغماً 
خبـــر وئریـــر. اگـــر دوققـــوز آی 
بویلولوغـــو اوچ مرحله یه بولســـک 
بیـــری اوچ آی  بو مرحله لریـــن هر 
ســـورَر. ســـونونجو آی آنا گونلری 

ـ  دونیایـــا گلمه  ســـاییب کؤرپه نین 
اوتوز  بویلولوغـــون  گؤزلر،  ســـینی 
یئددینجی هفته ســـیندن  قادین »آی 
ـ گـــون« ایچینده اولدوغو ســـاییلیر 
بیرینجی هفته نین ســـونونا  قیـــرخ  و 
کیمی هر گون احتمالی وار ســـاغلام 

بیـــر کؤرپه دونیایا گتیرســـین. 

قارنی بورنوندا اولماق: 
»آی ـ گـــون« ایچینـــده اولان قادین 
جســـمی دوروموندان آسیلی اولاراق 
بیر چـــوخ مراســـیم لرده اشـــتراک 
ائتمه مه ســـی، بیـــر چـــوخ یئرلـــره 
گئتمه مـــــه ســـی گرکیر. قوناقلیق و 
مراســـیملرده گؤرونمـــه ـ دیگی نین 
ســـببینی سوروشـــانا: »اونـــون قارنی 
بورنوندا دیر، گله بیلمیر« ســـؤیله نیلر. 

بـــو ســـؤز دوغـــوش گونلرینیـــن 
باشـــا  یاخینلاشماســـی، بویلولوغون 
اتنه  دا  بـــو  دئمکدیـــر.  چاتماســـی 
نیـــن آنا قارنینـــدا لازیـــم اولان قدر 
ســـون  قارنی نین  آنانین  بؤیویـــوب، 
درجه شیشمه ســـیندن خبر وئرمکدیر.

سانجیسی دیر، سانجی لاری باشلاییب: 
یئتیشـــنده  زمانی  قادین دوغوم  بویلو 
قاریـــن و بئل ناحیه لرینـــده فاصله لی 
ســـانجیلار حیـــس ائدر. بـــو دوروم 
گاهـــدان اون ایکـــی و حتـــی اون 
یئددی ســـاعات چکر. آنجاق یاواش 
ـ یاواش بو منظم ســـانجیلارین فاصله 
ـ ســـی آزالیب ساعاتدان ســـاعاتا و 
گئتدیکجه بیرنئچه دقیقه یه یئتیشـــر. 
ســـانجیلارین فاصله ســـی آزالدیقجا 
ائله کـــی، هر  شـــدتی چوخـــالار. 
توتـــان  دقیقـــه دن  آلتـــی  ـ  بئـــش 
ســـانجیلارا دوغوم سانجیسی دئیرلر. 
باشلانماسی  بو ســـانجیلار دوغومون 
ســـون  بویلولوغا  اگر  معناســـینادیر. 
قویولماســـا آنا و اوشـــاق تهلوکه یه 
دوشـــر. ائله بو سبب دن  بعضـــــــی

 دوغـــوم لاردا ســـئزارین عملی لازم 
گؤرونور.

دوغوم: بو مرحلـــه ده گله نکلر قدیم 
و چاغـــداش حالت تاپیبـــلار. آرتیق 
حکیملرین  پروسه ســـینده  دوغـــوم 
اؤنملـــی نقشـــلری اولـــور. بو تکجه 

شـــهرلرده یوخ، بلکه کندلی قادینلار 
و حتـــی کؤچریلریـــن ده دوغـــوم 
زمانـــی گؤرونور. حتـــی اگر عاجل 
دوروم اولســـا بیله، هـــم بویلو قادینی 
هم  اولور  یئتیرمـــک  خانایا  خســـته 
یاردیملاری  طبـــی  گلدیکجه  یئری 
اونـــا یئتیرمـــک اولار. اما کئچمیش 
»دوغوم«  گلنکلـــر  اؤزل  چاغـــلاردا 
گونونه عایید اولـــوردو. بو گلنکلرین 
اؤلکه میزین هر یئرینده اوخشـــارلیغی 
آچیقلاماســـیندا  گؤره،  اولدوغونـــا 
خـــاص بیر یئره اشـــاره ائتمیـــرم اما 
اؤزومـــون معلومـــات الـــده ائتمک 
اوچـــون »زینـــب خانیـــم امانی« دن 
هئریزیـــن قره گونئی کنـــدی و »قمر 
خلفه  سراســـکندین  قربانی« دن  خانم 
کندینیـــن عنعنه لرینی سوروشـــوب 
توتوشدورموشـــام.  ایله  بیری  ـ  بیری 
سانجیســـی  نین  زاهی  کئچمیشـــده 
باجیسینا  ـ  آنا  اونون  باشـــلانان زمان، 
بیرچکلـــری  آغ  وئریلیـــب،  خبـــر 
هامـــی  چاغیراردیـــلار.  یاردیمـــا 
گلیـــب دوغـــان قادینیـــن کورگینه 
چالیـــب: »ائـــل کؤچـــدو، ســـنده 
کـــؤچ!« دئیردیلر و دوغـــوم اوزانیب 
یالوارماغا  یا  تانری  چتین لشـــدیکجه 
باشـــلادیلار: »آی قورداـ قوشـــا یول 
وئرن آللاه بو اوشـــاغا دا یـــول وئر! 
بالیقـــلاری  دریـــالاردا  دریـــن  آی 

یاددان چیخارتمایـــان آللاه بو گلینی 
چیخارتما!« یـــاددان  ده 

آداق ـ آداق آللاهـــا یالوارماق ســـؤز 
بیر  سَـــوییه ســـیندن چیخیب عملی 
حالتلر تاپارمیـــش. بعضاً بویلو قادینی 
ییرغالایاردیلار  آراســـیندا  پتـــو  بیر 
دیرســـه   � ترســـه  اوشـــاق  کـــی، 
چئوریلیب باشـــی آشـــاغی ائنسین و 
بئله لیکله دوغولماق امکانی تاپســـین. 
یا خـــود بیر گوجلو شـــخص زاهینی 
نئچـــه دؤنه کـــورک ـ کورگه بئلینه 
آلیب یئـــره قویاردی، بلکه اوشـــاق 
یؤنه لســـین. و  دوغولماغـــا ســـاری 
بیـــر ســـیرا گلنکلـــر کـــی، اونلارا 
منطقی علـــت تاپا بیلمیـــرم؛ اؤرنک 
چکیب  دونونو  قیزلاریـــن  اوچـــون 
جیرارمیشـــلار. قیز جیغـــازلاری دام 
اوســـتونه چیخاردیـــب یومورتانـــی 
شالوارلارینین باغیندان سالیب آیاقدان 
چیخاردیب ســـانجی چکن قادینا: »من 
دوغدوم، ســـن ده دوغ!«  دئدیردرمیشلر.
دا  نیگرانلیقلار  چتینلشدیکجه  دوغوم 
آراردیلار.  یوللار  باشـــقا  چوخالیب 
بعضیلر نوودان آلتینـــدا دوروب قورد 
ســـایاغی اولاردی، آذان چـــی داما 
چیخیـــب دوغـــان قادینیـــن لئچک 
و یـــا کؤینگینـــی آیاغـــی آلتینـــا 
ســـالیب آذان وئـــرردی. هـــر حالدا 
قادینی،  ســـونرا  باشلادیقدان  دوغوم 

اوســـتونده  چالانین  دوزلتدیکلـــری 
اوتورداردیـــلار، بو چالا کـــول ایله 
دولـــو اولاردی. اگر بیـــر گلین عائله 
ده هر دلیله گؤره عزیز ساییلســـایدی 
اونو چـــالا باشـــیندا اوتورتمازدیلار 
بلکـــه آلتینـــا مئژمئیـــی قویاردیلار. 
اوشـــاق دوغولوب دونیایا گلدیکدن 
ســـونرا هامـــی موغایـــات اولاردی 
زاهی نین آیاغی چالایا دوشمه ســـین. 
آیاغیـــن چالایـــا دوشمه ســـی پیس 
علامت ســـاییلاردی. یانی بو اینانج دا 
قادینیـــن آیاغی چالایا دوشســـه یدی 
ایدی.  گئده جک  دونیـــادان  تئزلیکده 
اونو  ســـونرا  گلندن  دونیایا  اوشـــاق 
»حلقه ـ یی یاســـین« دن گئچیردیب 
ســـانجاق  یاخاســـینا  زاهـــی نیـــن 
ســـانجاردیلار. قره گونئـــی ده ماما، 
زاهی نیـــن اوســـتونه دوشـــوب اوچ 
دؤنـــه سوروشـــاردی: »آغیرســـان ـ 

یونگـــول؟« زاهی »یونگـــول«  دئمه ـ 
لی  ایـــدی. خلفه کندینـــده قادینین 
جیزیق  ایلـــه  ارســـین  دؤوره ســـینه 
چکرمیشـــلر و جیزیغی چکه ـ چکه 
اوچ دؤنـــه سوروشارمیشـــلار: »نـــه 
جیزیغـــی چکیرســـن؟« ماما گرک 

جیزیغی«. ننـــه  »مریم  دیئیمیـــش: 
اوســـته  کـــول  قادیـــن  گئجـــه  او 
گون  ســـی  ائرته  ایـــدی.  یاتمالـــی 
یئرینـــه  یاخشیلاشســـایدی  حالـــی 

اولدوغو  اوشـــاغین  گئچیردرمیشلر. 
ارســـین  اوســـته  باشـــلاری  گوندن 
تاخیب  بیـــر ســـوغان  اوراغـــا  یـــا 
آسارمیشـــلار. قره گونئـــی ده اگـــر 
آغ  بیر  اولســـایدی  اوغـــلان  کؤرپه 
خـــوروزو اوشـــاغین قیرخینا کیمی 
باغلاییـــب  اوســـتونده  باشـــی نین 
»آت«  مثلاً  بو خوروزا  بســـلرمیش لر. 
دئیرمیشـــلر. امکانی وارایدی خوروز 
بو قیـــرخ گـــون مدتینده اؤلســـون. 
دئمه لی  گـــؤره  اینانجینا  کوتله نیـــن 
خـــوروز اوشـــاغا گلن قـــادا ـ بلانی 
جانینـــا آلیب اونون یئرینـــه اؤلوردو.
چـــوخ یئرلـــرده عایلـــه یـــه اوغلان 
قوربان  گـــؤره  گلدیگینه  اوشـــاغی 
کســـیلردی. قره گونئی ده اوشـــاغین 
چکیســـی قدر قوربان اتیندن آییریب 
مزارلیقدا  ایلـــه  پاچـــالاری  حیوانین 
قویولارمیشـــلار. اما قمر خانیم دئییر: 
»سراسکند ده اوشـــاغین اوغلان یا دا 
قیـــز اولماغینا باخمازدیلار، اوشـــاق 
یییه ســـینده امکان اولسئیدی اوشاغینا 
قوربانلیق کســـیب پایلاردی. اگر ده 
اوشـــاق صَفَر آییندا دونیایا گلسئیدی 
یئـــددی آغیرلیغی قـــدر خورما یا دا 
وئرردیلر«. یوخســـولا  بوغدا چکیب 
اوشـــاغا  و  زاهی  دوغومدان ســـونرا 
یئتیشـــمک اون گونه کیمی مامانین 
وظیفـــه ســـی ســـاییلاردی. ماما هر 

گـــون گلیـــب اوشـــاغی آچیـــب، 
بله ییـــب و اســـکیلرینی یـــوواردی. 
یومورتا  هـــوررا،  قویمـــاق،  زاهی یا 

بیشیرردی.  ... و  ایلینمیشـــی 
بـــو زمانلار زاهی و کؤرپـــه اؤزل بیر 
شـــکلده  قورونمالـــی ایـــدی، بو دا 
اوشـــاغی آچیب بله ییـــب، زاهینین 
یئمگینـــه باخماقـــدان داهـــا اؤنملی 
باخمایاراق  اوزاندیغینا  ایدی. ســـؤزون 
بو قونویـــا دا بیر گله نـــک و فولکلور 
نمونــــه سی  اولاراق اشــــــاره   ائتمک 

 ایسته ییرم :
آل آروادی:

آذربایجان فولکلوروندا آل آروادینین 
آدی چـــوخ تانیـــش آدلاردان دیر و 
اونـــون آدینی  اولار هامی  دئمـــک 
ائشـــیدیب. کوتلـــه اینانجلاریندا هر 
زمـــان اونون آدی گلســـه، کســـین 
بیـــر یئـــرده جنایـــت ائدیـــب قان 
تؤکه جـــک. بـــو اوزدن آل آروادینا 
»آدی باتمیـــش« دئیـــه تانیتدیرارلار. 
هر حالدا »او، اوجـــا بویلو قورخونج 
بیـــر قادین دیـــر، دؤشـــلری اوقدر 
بیـــر  هره ســـینی  کـــی،  دور  اوزون 
چیینینـــه آتـــار. یاخالانیـــب دمیـــر 
بیر ســـانجاق ایلـــه توزاغا دوشســـه 
یورولمادان ـ اوســـانمادان ایشـــله یر«، 
بو آل آروادینـــدان اولان ذهنیت دیر، 
بونونلا  امـــا  آذربایجانلـــی لاردا.  بیز 

بئله گئچمیشـــده بویلـــو قادین اولان  
دونیایا  اوشـــاق  آروادینین  آل  ائوده، 
گلندن ســـونرا زاهی نین پوسقوسوندا 
بو  وئرردیلـــر.  اویـــاری  اولماســـین 
اولارکن  بویلـــو  قادین  اینانجـــلاردا 
آل آروادی اونـــا بیـــر ایـــش گؤره 
بیلمـــز همـــده بویلونون اونـــا اؤنمی 
بئله یوخدور بلکه او زاهی نی ایســـتر. 
وارکی،  شـــئی  بیر  ایچینده  زاهی نین 
آل آروادی اونـــو چیخاردیب یئمک 
ایســـتر هر زمان! و بو ایشی گؤرمگه 
تکجه بیر زمان امکان تاپـــا بیلر، اودا 
زاهی یاتاقـــدا یاتانـــدا آل آروادینین 
چاغیرماغینا »هـــن« و یا »بلی« دئیرک 
جواب وئرســـه. بو حالدا آل آروادی 
ایسته دیگی شـــئیه ال تاپیب، زاهی نین 
ایچینـــدن اوزوب آپاریـــب ســـودا 
یویوب یئیـــر و بئله لیکلـــه زاهی نین 
اؤلومونه ســـبب اولار. ائله بونا گؤره 
ده زاهی نیـــن دؤوره ســـینه جیزیـــق 
سانجاق  یاخاســـینا  اونون  چکردیلر، 
باشـــی  کؤرپه نیـــن  ســـانجاردیلار، 
اوســـته دوز ـ چـــؤرک و زاهی نین 
باشی اوســـته کســـر بیچاق یا قیلینج 
قویارمیشـــلار. زاهی بیر یئره گئدنده 
اونـــو یالقیز قویمازدیـــلار، اگر تک 
بیر کســـر اوراق  الینـــه  اولســـایدی 
یـــا بیجـــاق وئرردیلر. همـــده زاهی 
ائـــوده یاتیـــب دینجه لن زمـــان اونو 

دانیشـــماییب  اؤزونه  ـ  اؤز  گودردیلر 
یوخو هاواســـینا »هن« یـــا »بلی« دئیه 
اگر  وئرمه ســـین.  جواب  بیرینه  رک 

زاهی ســـایاقلاییب اور گی گئچســـه 
یـــدی هامی ال ـ آیاغا دوشـــردی. بو 
چـــوخ پیس علامـــت ایـــدی. اوندا 
وقتـــی ایتیرمه دن قاپـــی آغزیندا ایت 
آتیب،  توفنگ  بوغوشـــدوراردیلار، 
آت کیشـــنه دردیلر. بو ایشـــلری آل 
آروادینـــی قورخوتمـــاق و زاهی دان 
قوپاردیغی شـــئیی ســـویا یئتیره بیلمه 
دیگی اوچـــون گؤرورلرمیش. عئینی 
زمانـــدا بیـــر نفر چئویک شـــخص 
اوراخ یـــا قیلینج گؤتـــوروب بولاغا 

قیلینجلارمیش. ســـویو  قاچیب 
اوشاغین ســـاغلاملیغی ایله باغلی بعضی 

ایشلر: و  عادت 
اوچ  ســـونرا  گلندن  دونیایا  اوشـــاق 
گـــون قادین اؤز ســـودونو اوشـــاغا 
نظرینـــه  اونلاریـــن  وئرمزایمیـــش، 
قادینین ایلک ســـودو یـــا همان آغیز 
ـ ســـودو ســـاری بویـــادا اولدوغونا 
گـــؤره کؤرپه ده ســـاریلیق گتیرر، او 
زمان آیـــری ســـود ـ امزیکلی قادین 
اولســـایدی کؤرپه نی امیشـــدیرردی 
اگر اولماســـایدی دا کؤرپـــه یه کره 
ایله شـــووَ رن یا کـــره ایله ترنجبین و 
اودوزدوراردیلار.  شـــکر  ایله  کره  یا 
حتی قادیـــن، ســـودونون »آغیز«ینی 

ســـاغیب آتماق مجبورییتینده ده بئله 
قالارمیـــش. بـــو بیـــر حالدادیر کی 
ســـودون ســـاری رنگی یـــوخ بلکه 
حجمی نیـــن آز اولماغی و کؤرپه نین 
تمیزلنمه سی  گئج  باغیرســـاقلارینین 
کؤرپه نین ســـاریلیق توتماغینا سبب 

اولان مســـأله دیر.
قولاقلارینی  تئز  اولسایدی  قیز  کؤرپه 
بیر ســـودا قاینادیلمیش و یا کول ایله 
ســـیلینیب تمیزلنمیش ایینه ایله دَلیب 
یئرینه ســـاپ سالارمیشلار. اما اوغلان 
)سنت  کســـدیرمگی  اوشـــاغی نین 
اولماسی( بیر زامان ساخلاندیریلارمیش 
و گاهدان اوغلانین نئچه یاشلیغیندا اونو 
ختنه ائدیب و اصطلاحـــاً اونا »بالا توی« 

توتارمیشلار.
اوشـــاغین »بوغازینی آچمـــاق« و یا 
»آغزینـــی آچماق« دئیـــه بیر عمل ده 
وار، او دا بونـــدان عبـــارت دیر کی، 
کربلا مؤهوروندن بیر ذره قاشـــیییب 
بیر آغـــزی تمیز یعنی یامـــان ـ یاووز 
دئمه یـــن شـــخص اؤز بارماغی ایله 
کؤرپه نین آغزینا باســـیب سونرا کره 
بو  باسارمیش.  بوغازین  اودوزدوروب 
ایش ســـونرالار اوشاغین سسی گور، 
یئییب ایشـــمگی دوزگـــون و آغزی 
اولماسینا  تمیز  دانیشـــماقلاردان  پیس 

گؤرولرمیش. گؤره 
کؤرپـــه نین  ایچینده  ایشـــلرین  بـــو 

ـ  دوشـــمه  آرتیغی نین  گؤبگی نیـــن 
ســـینه ده اؤز ل ایشـــلر گؤرولرمیش. 
اولســـایدی  اوغـــلان  کؤرپه  اگـــر 
مچید  اونو  ســـونرا  دوشندن  گؤبگی 
یا مکتبه و قیز اولســـایدی تندیر دامینا 
آتارمیشـــلار. بو او دلیله گؤرولرمیش 
کـــی، اوغـــلان بؤیویـــوب عالیم و 
یـــا آللاه یولونـــا گئدن و قیـــز ائوده 
اوتـــوروب آبریلی، حیالی اولســـون!
قمـــر خانیمیـــن دئدیگینـــه گـــؤره 
آلتی  اوشـــاغین  کندینـــده  خلفـــه 
یئددینجی  یانی  ســـونرا  گونلویوندن 
گونون آخشـــامی، یئتدی ســـانجاق 
اوشـــاغین بؤرکونـــه یـــا لئچگینـــه 
ســـانجیب، اونـــو قارا بیر چرشـــاب 
یـــا پارچایا بوکرمیشـــلر. اوشـــاغین 
)نینینه(  هینینه  تویـــوق  ده  کؤینگینی 
آتارمیشـــلار. قمـــر خانیـــم دئییـــر: 
»بیزیـــم یئرلـــرده دئیرلر بیـــر قوش 
اوشـــاغین یئددیسینده گلیب اوشاغی 
پارچییا  قره  اوشـــاغی  آپارار، گرک 
بـــوکاخ کـــی، او قوش بیلمه ســـین                              
کؤرپـــه دی، زاهی دا او آخشـــام قره 

باغلارمیش.« چارقـــاد 
 

زاهی یا اون )10(توتماق: 
کؤرپـــه دونیایـــا گلمه ســـیندن اون 
گـــون گئچندن ســـونرا زاهی حاماما 
ائله  تؤکـــر.  غســـلی  نفاس  گئدیب 
بو گـــون کؤرپه یه ده مولود غســـلی 

البتـــه مذهب ده بو غســـل  تؤکرلر، 
مســـتحب بیر غسل حســـاب اولور، 
»کؤرپه نین  غســـلی  بو  دا  چوخلاری 
دئیـــه  ســـاخلاییریق«  پرپی ســـین 
اوشـــاغین قیرخینا کیمین تؤکمزدیلر. 
پرپی سینی ســـاخلاماق اؤز ظن لرینده 
قورومـــاق  خطرلـــردن  اوشـــاغی 

معناسیندادیر.
اونونجو گـــون اوشـــاغا »آد  قویدو« 
بو  ائدرمیشلر.  قوناقلیقی  ناهار  توتوب 
رســـم ایندیده دوام ائدیر و زاهی نین 
گلن  گؤروشه  توتوب  ایَلشمه  اوْنوندا 
ائدیرلر.  قبـــول  بـــو گون  قوناقلاری 
اون گونـــده لازیـــم اولان درمانلار و 
آزمایشلر قورتولور و آنا ایله اوشاغین 
قوناقلارنـــان گؤروشـــمگه  حالـــی 
مســـاعد اولور. گئچمیش ده زاهی بیر 
ائدیب  ایلـــه مامادان تشـــکور  هدیه 
حلاللاشـــارمیش. ایندی ده دوکتورا 
بیچاق پولونو شـــیرینی یـــا گول ایله 
نوعدا  یئنی  عنعنه نـــی  همان  آپاریب 

یاشادیرلار.
قیرخ تؤکمک:

 گئچمیشـــدن چوخلـــو کولتورلرده 
اؤزونـــه عایید آنلاملار  قیرخ عددی 
داشـــیییب. کؤرپـــه اوشـــاق اگـــر 
یاتماســـا  اویویوب  راحـــات  گئجه 
»قیرخیـــن قورویـــور« دئیرلـــر. بو او 
معنادادیـــر کی، اوشـــاق یاتســـا آنا 

دا یاتاجـــاق و شـــر قوه لـــر گئجـــه 
اوشـــاغا توخونماغا امـــکان تاپاجاق. 
اینانجلارینـــدا دئییلر قیرخینی  کوتله 
اوشاق  دینج  ســـونرا  اوشاق  قورویان 
قیـــرخ گوندن ســـونرا آنا  اولاجاق. 
و اوشـــاق یویونارلار. ســـونرا بیر نفر 
ایکی طرفلـــی تختـــه  داراق ایله بیر 
قابدان ســـویو گؤتوروب آنا- بالانین 

اوســـتونه ســـه پرک »اینســـین، جن 
حیوانلارین،  قوشـــون،  قوردون،  ین، 
بیـــزدن یئییلرین قیرخیـــن تؤکدوم« 
بوندان  داها  تؤکـــر.  قیرخلارین  دئیه 
و  آنا  تهلوکه لـــر  غیرطبیعی  ســـونرا 
کؤرپه نـــی تهدید ائتمـــز. هر کس 
گؤروشـــونه  بونلاریـــن  راحاتجـــا 
گله بیلـــر، بوندان اؤنجه بیر شـــخص 
گلســـه یدی اوشـــاغی اونـــون اؤنونه 
تا اوشـــاغین اوســـتونه  چیخاراردیلار 
گلیب چیلله ســـی اونلاری باسماسین. 
 ـپیتیک  و یـــا قصد وغرض ایلـــه دوعا 

سین. گتیریلمه  اوستونه 
اولمادان  آنـــا  قادینیـــن  بیـــر  بونلار 
اؤنجه  قیرخینـــا کیمین گئچیردیگی 
آلینـــدی.  قلمـــه  اولاراق  گلنکلـــر 
گئری  رینـــده  اوز  زمـــان  بعضیلری 
قویولوب یـــاددان چیخیب، بعضیلری 
ده شـــکلین دَییشـــیب آیری فورمادا 
دوام ائدیـــر، آما آنا اولمـــاق و دونیایا 
انســـان گتیرمک اوقـــدر اؤنملی دیر 

کـــی، دئیرلـــر »بویلـــو قادینین آخر 
آیـــلاردا هر گون بهشـــت ده یئرینی 
آچیب ـ ییغـــارلار« بـــو او دئمکدیر 
کی، هر گـــون احتمالـــی وار بویلو 
قادین دونیاســـینی دَییشســـین. زاهی 
حاقینـــدا دا دئیرلر: »زاهـــی نین یئری 
قیرخ گون بهشت ده سالینیب قالار«، 
یانی قیـــرخ گونه کیمیـــن هر لحظه 

زاهی نیـــن اؤلـــوم امکانی وار.
زاهی قادینا »ســـنین جانینـــدان جان 
آیریلیـــب«، دئیه اؤزونـــدن موغایات 
آغریلاریندان  ائدرلـــر.  تأکید  اولمایا 
شـــکایت ائدرســـه  »قیزیم، زاهی نین 
فقـــط بورنونون پره لـــری جیریلماز، 
ائله دیگـــی  شـــرم  آناســـیندان  اودا 
اوچون، ایندی ســـنین بندین بندیندن 
آیریلیب، اوشـــاغی اولمـــاق راحات 
د ییـــل کـــی!« دئیـــه اونـــا توختاق 

وئررلر.
قادینیـــن اؤز  باخمایـــاراق  بونـــلارا 
گـــون  اون  آســـیلی  گوجونـــدن 
دوغومدان ســـونرا اؤزونو توپارلاماغا 
باشـــلاییب »آنا«لیـــق و »قادین«لیـــق 
وظیفه لرینـــی آزمـــا ـ چـــوخ یئرینه 
گتیـــرر و نهایـــت ده قیـــرخ گوندن 
ســـونرا کؤرپـــه ســـینه ده باخیـــب 
یئتیشـــمگی ســـایر گؤرَولرینه قاتیب 

طبیعـــی یاشـــامین ایره لی ســـورر.

ماراغا اینانجلاریندان
ماراغانین کوللو)küllü(کندي

توپلایان: رقیه وعیدي

قایناق شخص : 
حؤرمتلي آنام فاطمه رسولي 

دوغوم تاریخی: 1327، حاضیردا ماراغادا یاشاییر، ساوادسیز

***
• ماراغانیـــن کوللـــو )Küllü(کندینـــده اوغلان اوشـــاغي نین، بیـــر یئمه لي ده 
طاماحي قالســـا، گله جکده سونســـوز یادا قیســـیر اولماســـین دئیه، آناســـي 
اوشـــاغین اومدوغونـــو تاپیب اونـــا یئدیرتمک اوچـــون اؤزونو داغا ـ داشـــا 

تاپار. یئمگـــي  او  ووروب 
• تـــازا فرش یا کیلمـــي توخویاندا ایش آغزینـــي باغلایان زامانـــي بیر نفر ائو 
آداملاریندان ایشـــین کوجوســـونو 1 گؤتوروب ائوده کی بویلـــو قادینی نیتّ 
ائله ییب، کوجونو آت ســـایاغی مینیب ائودن ائشـــییه چیخار. اونون قارشیسینا 
چیخان انســـان قیز اولورســـا، اینانیرلار بویلو قادینین اوشـــاغی قیـــز،  اوغلان 

اولورســـا، اوغلان اولاجاق.

1 - کوجو)kücü(: فرشین دالـ قاباق بویلاري بیرت بیرینه قاریشماماق اوچون بویلارین اورتاسینا سالینان آغاج

• قوربانلیـــق داوارینیـــن کلهّ ســـینی 
بیشـــیرمه دن اؤنجه   ائـــوده کی بویلو 
ائدیب آغیـــز طرفدن  نیـّــت  قادینی 
ســـوموکلریني کامل آچیب باشـــین 
اوســـت بؤلومو ایله آلـــت بؤلومونو 
بـــو حالـــدا کلهّ نین انگ  آییرارلار، 
انگ  چیخار.  ائشـــییه  ســـوموکلري 
قالیرسا،  ســـوموکلرینین اوجوندا ات 
بویلو قادینین اوشـــاغي قیز، سوموک 
اتـــدن چیلپاق اولورســـا، اوشـــاغي 

اوغلاندیر.

• قادینلار آراســـیندا بئلـــه بیر اینانج 
آیاغي نین  قادینین  هانســـي  وار کي،  
بارماغي نین  کیچیک  بارماغي  اوزون 
اؤز  دیلي  اونون  چیخیرســـا،   اوستونه 
اري  همیشـــه  اولوب،  اوزون  ارینـــه 

باخار.  ســـؤزونه  اونون 

• قادینـــلار آرا هـــر کیمســـه الیني 
ایله  پالتـــاري   باشقاســـي نین  یویوب 
قورولاســـا، الینـــي یویانیـــن غـــم ـ 
غصه ســـي او آدامـــا تؤکوله جـــک.

کندینـــده  کوللـــو  کئچمیشـــده   •
آدامي  گـــؤرن  ایـــش  بیر  یارامـــاز 
هامییا تانیتدیریب، باشـــقالارینا عبرت 
قاتیق  اوزونه  اونـــون  دئیه،  اولســـون 
کندي  اوســـتونده  ائششک  یاخیب ،  
اونون  بئله لیکله  دولاندیرارمیشـــلار،  

گناهي نیـــن سیلینمه  ســـیني ده نظرده 
آلارمیشلار. 

بیـــر  اورکلرینـــده  قادینلاریـــن   •
آرزو ایســـتکلری اولســـایدي اونـــا 
تئـــز چاتمـــاق اوچون نیـّــت ائدیب 

اوزالدارمیشـــلار. ســـاچلاریني 
 دئمـــک آرزولارینـــا چاتمایینجـــا 
تئزلیکجه  ساچلاریني کسمزمیشـــلر. 
ایشـــي ان  بو  آرزویا چاتماق اوچون 

بیلرمیشـــلر. ایش  یئترلي 

• جیریلمیش یا دا ییرتیلمیش پالتاري 
ایَینده تیکمگي اوغورســـوز ســـانیب 
اینانیردیـــلار کـــي، هر کیمســـه نین 
لر،  تیکسه  ایَنینده  جیریغیني  پالتارینین 
بیري  اؤله جکدیر.  تئزلیلکـــه  آدام  او 
ده  بیلمزدن بو ایشـــي گؤرســـئیدي، 
تئـــز اونـــون آغزینـــا بیـــر ســـاپ 
قویـــوب بئله لیکله اونو بـــو ضرردن 

قورویارمیشلار.

• قیـــزلار تئز اره گئتمـــک اوچون، 
آداخلی اولان قیزین نشان حالقاسیني 
بارماقلارینـــا  تاخیـــب، اوزو قیبله یه 

ســـاري یاتارلار.

یومورتاسي  قوشـــونون  بیلدیرچین   •
یوواســـیندان گؤتورولســـه، قـــوش 
گلیـــب یوواســـیندا یومورتاســـیني 
گؤرمه یینجـــه اؤز جانیندان قورخوب 

یوواســـیني ترک ائدیب باشـــقا یئرده 
یـــووا قـــورار. بـــو دوروم یومورتانی 
گتیریب  اوغورسوزلوق  آداما  گؤتورن 
اونون ائوینین داغیلاماســـینا سبب اولار.

آلتینـــا  گؤزونـــون  بیرینیـــن   •
کیپریگینـــدن بیر توک دوشـــموش 
اولســـا، قارشیســـیندا اولان آدام اونا 
دئیـــر: ـ نیـــت ائلـــه! ســـونرا دئینه 
گؤزونون  هانســـي  توکون  کیپریک 
آلتینا دوشـــوب؟ ـ او آدام نیتّ ائدیب 
جـــواب وئرر. جوابي دوز اولورســـا، 

نیتّـــي  قبـــول اولونموش ســـانیلار.

نه اولاندا نه دئیرلر؟

• ایکـــی آداقلانمامیـــش قیـــز بیرـ 
بیریله دانیشـــاندا، هر ایکیسی بیرآندا 
بیرکلمه  ني تکرار دئمیش اولســـالار، 
تئز ال آتیـــب بیرـ بیرینین ســـاچیني 

یولـــوب دئیرلر:
ـ منیـــم اریم ســـنین ارینـــدن گؤزل 

ولسون! ا

• قویونون ســـودون ســـاغاندا الک دن 
 ـسودو قورویاجاق. لر، دئیرلر:  سوزســـه 

• یوخوســـوندا باشـــماق گؤرن قیزا 
: ئیرلر د

ـ یاخین گله جکده اره گئده جکسن.

• ال ایچی نیـــن قاشینماســـي، یاخین 
گلمـــک  پـــول  الـــه  گله جکـــده 
قاشـــینان  ایچي  الینین  نشانه ســـیدیر. 
شـــخص، الینـــي چکر باشـــینا دئیر: 
توکلریم ســـایی الیمه پول گلســـین!

• بیرینین آیاغي نین آلتی  قاشـــیناندا 
دئیرلر: 

ـ یول گئده جکسن!

• کیمســـه باشـــماغیني ترسه گئیسه، 
دئیرلر: 

 ـ زیارته گئده جکسن!

• باشـــماق ترسه دوشســـه، اوستونه 
دئیرلر: توپـــوروب 

 ـ سؤزومو دانیشیرلار.

• بیـــری یاتانـــدا اوســـتوندن آتیلمازلار، 
دئیرلر:

 ـبـــو ایش بـــد اوغورلوق گتیـــرر، او   
اؤلر. شـــخص 

قوووشـــاندا  قارانلیق  اولوب  گئجه   •
ائـــودن برکـــت گئدیر دئیـــه، ائوي 

سوپورمزلر.

                                   مثللر و دئییملر   
       

آتاـ بابا سؤزونون کؤکو نه دیر؟ 1                
) یورقانینا گؤره قیچیني اوزات!(/ رقیه وعیدی

آتاـ بابا سؤزونون کؤکو نه دیر؟ 2
) اسنک اسنه یی گتیرر، حئییف سنه طؤوله ده کی!(/ فاطمه زلفی

مشکین شهرده یایغین اولان مثللر و دئییملر/ نیگار خیاوی
میانداب )قوشاچای( شهریندن فولکلور نمونه لری/ فاطمه زلفی

مشکین شهرده یایغین اولان مثللر و دئییملر/مهناز اسلامی

                                   مثللر و دئییملر   
       

آتاـ بابا سؤزونون کؤکو نه دیر؟ 1                
) یورقانینا گؤره قیچیني اوزات!(/ رقیه وعیدی

آتاـ بابا سؤزونون کؤکو نه دیر؟ 2
) اسنک اسنه یی گتیرر، حئییف سنه طؤوله ده کی!(/ فاطمه زلفی

مشکین شهرده یایغین اولان مثللر و دئییملر/ نیگار خیاوی
میانداب )قوشاچای( شهریندن فولکلور نمونه لری/ فاطمه زلفی

مشکین شهرده یایغین اولان مثللر و دئییملر/مهناز اسلامی

بو آتاـ بابا سؤزونون کؤکو نه دیر؟
»یورقانینا گؤره قیچیني اوزات!«

رقیه وعیدی

بیـــر گون بیر شـــاه واریمیش، نؤکرلرینه دســـتور وئرر اونـــون بویونا گؤره 
بیر  یورقان تیکســـینلر. نؤکرلردن هر هانســـي شـــاها یورقان تیکرســـه، شاه 
یاتاندا نه ائدرســـه، یئنه آیاغي یورقاندان ائشـــییه چیخار. شـــاه حیرصلنیب، 
دســـتور وئرر بو نؤکرین باشـــیني وورســـونلار. بیر گـــون نؤکرلردن بیری 
اؤلومونـــو بوینونـــا آلیب، شـــاها بیـــر یورقان تیکیر، شـــاه یئنـــه آیاغیني 
یورقاندان ائشـــییه چیخاردار، اما اونـــون یانیندا دورمـــوش همین نؤکر بیر 

چیرپـــي ایله وورار شـــاهین آیاغینا دئیر: 
ـ »یورقانینا گؤره آیاغیني اوزات!« 

 شـــاه اونون بو ایشیني ســـئویب دگرلي انعام باغیشـــلار. او گوندن بو سؤز 
آغیزلارا دوشـــوب هله ده وار یاشـــاییر.  کئچمیشـــده قادینـــلار قیزلاریني 

بخت ائوینه یولا ســـالاندا، بـــو ناغیلي اونلارا دئیرمیشـــلر.

بیری وار ایدی بیری یوخ ایدی. گونلرین بیرگونونده بیر کیشی اؤز دوستونو 
قوناق  ایچه ندن سونرا کیشی گؤرر  یئییب  آپارار. گئجه چاغی  قوناق  ائوینه 
اونلارین  اولمایا  سیردیر؟  نه  بو  دئیر  اؤزونه  ـ  اؤز  اسنه ییر.  آروادی  اسنه ییر، 

آراسیندا مندن گیزلین بیر شئی اولا؟
کیشی شک لنیب قیسقانجلیق دان آروادین آپاریب طؤوله ده اؤلدورر، قاییدیب 

گلر قوناغین یانینا. بیر آزدان سونرا قوناق گئنه ده اسنر!
بو دفعه کیشی نین اؤزونو ده اسنه مک توتار..... 

قوناق اسنر، کیشی اسنر ......
دئیر:  اولوب،  پئشمان  ایشدن  گؤردویو  تاپیب،  باش  سیردن  بو  کیشی  اوندا 

»اسنک اسنه یی گتیرر، حئییف سنه طؤوله ده کی!«

بو آتاـ بابا سؤزونون کؤکو نه دیر؟
»اسنک اسنه یی گتیرر، حئییف سنه طؤوله ده کی!«

فاطمه زلفی

مشکین شهر )خییوو( مثللر و دئییملریندن
توپلاییب دوزنله ین:  نیگار خیاوی

توپلاما تاریخی: 1392 یای

قایناق شخص: 
عنایت الهامی )دوغوم تاریخی و یئری: 1339  
مشکین شهر، تحصیل: اورتا مکتب بیتیرمیش(

• بوینـــو گیوه گلمیـــر: ایش ـ گوجه 
بوینو  باخمایان  ســـؤزه  گیریشمه ین، 
یوغـــون اتلی ـ جانلـــی گنجه دئییلر.

• قورونان گؤزه چؤپ دوشر.
• آخســـاق جاناوار کیمی گئجه ده یوز 

گزیر. اوبا 
• اوزو سودوکنن یووولوب.

•  ســـوغان یئمـــه ییبســـن، ایچـــون      
گؤینه ییرســـن؟ نییـــه 

• قوجالیقـــدا تـــار اؤیره نـــن قبیرده 
. ر لا چا

• گونـــوزون شـــرری گئجـــه نیـــن 
خئیرینـــدن یاخجـــی دیـــر.

• قیرواق  آت  اؤزونه  قمچی  ووردورماز.
دؤنـــدون،  دؤنـــدون  تارینـــدان   •

دؤنـــدون؟ نئجـــه  کیروَنـــدن 
• ییخیلانا یول گؤرسَدن چوخ اولار.

• الـــه ییـــم اله نیـــب، قلبیریـــم گؤیده 
. یر یلد فیر

• کؤپه یین کئفی کپکنن ســـاز اولاجاق، 
اولسون. قوی 

• آسلانی تولکویه بوغدورمازلار.
اریک واختیندا  تلســـر، آما  اوشاق   •

. یئتیشَر
ــی نین                               ــ ــه س ــ ــو ییی ــ ــن ائ ــ ــاق دئدیگی ــ • قون

ــر. ــ ــی دی ــ دَ وه س
• یئتیمـــه گل ـ گل دیینَ چوخ اولار، 

آز. وئرن  چؤرک 
• قورد دومانلیق سؤوَر.

• باشیووا  داش سالســـان دا، اوجا یئردن 
سال.

***

• گزن آیاغا داش دَیر.
• دلی ایله قونـــاق اول، چوماغیوی  یان 

قویما!
• سونکو پئشمانلیق بره بیتیرمز. 

• دَوه همیشه قوز سیچماز.
• ارشـــینینه باخ بئزین آل، ننه ســـینه 

بـــاخ قیزین آل.
• توخون آجدان خبری اولماز.

• مئیـــوه نین یاخجی ســـینی مئشـــه ده 
چاققـــال یئیر.

• قوتور کئچی، بولاغین گؤزوندن ســـو 
ایچر.

دالـــی  یولداشـــدان  ایشـــه دیـــن   •
قالدین، سیشـــدین ائویـــن ییخیلدی.

یئر بـــرک اولاندا اؤکـــوز اؤکوزدن   •
گؤرر.

• قوش قانادنان اوچار.
• ســـلییان دا کؤپک آز ایدی، بیری ده 

گمی نـــن گلدی.
• ســـن گؤردویون آغاجی کورَکلیک 

دوغرادیلار.
• آتیم آت اولونجا، یئیه سی مات ا ولار.

اؤپمگی  منـــی آلمیشـــدی،  خـــان   •
قالمیشـــدی.

• کاتدانی گؤر، کندی چاپ!
• اؤزو ییخیلان آغلاماز!

• ایشدن آرتماز، دیشدن آرتار!
• اؤکـــوز اؤزونـــه کوروشـــنه اکنـــده 

ســـانجیلانار.
• آرپادان  آرپا بیتر،   بوغدادان   بوغدا.

• دوغرو ایته آغاج گؤتورســـن، اوغرو 
اولار. بللی  ایت 

• ایکیسی ده   بیر دَلیگین  سیچانی دیر.
• قوو وورورسان، قولاق باتیر. 

چیخـــدی،  داغـــلارا  قاراباخـــت   •
داغـــلاری دومـــان آلـــدی.

هاوایا شـــئح گلدی، وای ســـارینین   •
. لینا حا

• قاپـــی دالیندان قولاق آســـان اؤز 
ائشیدر. ســـؤزونو 

• کؤپک سورودَن چوخدور.
• کوْر کوْرو تاپار، سو چوخورو.

• یاریمادیم ایستی ســـیندن، کور اولدوم 
توستوسوندن.

• اؤلـــن لر ائلـــه بیلر دیریلـــر گونده 
حالـــوا یئییر.

• گؤز گؤردویوندن قورخار.
• ایلان ووران آلا چاتیدان قورخار.

• ایت، قولاق کسندن قورخار.
• آغریماز باشیوا ساققیز سالما!

• یوخاریدا یئری یوخ، آشـــاغیدا دا 
 . یلشمیر َ ا

فر  بیلینر./  یومورتـــادا  فر جوجـــه   •
جوککولدر. یومورتـــادا  جوجه 

• گؤیول اومدوغو یئردن کوسر.
• اؤلو بیر یول، شووَه نی ده بیر یول!

• اؤلمـــک اؤلمـــک دی، خیریلداماق 
؟ ی ند

• ایتی یییه سینه گؤره  وورمازلار.
• آغ ایتین پامبیق چییا ضرری وار.

• ائلـــه   قاریشـــیقدیر،  ایت یییه ســـین 
. نیمیر تا

• دلـــی دَلینی گؤرنـــده چوماغین یان 
توتار.

• قوناغیـــن اورگین نن کئچـــن، ائویییه 
ســـی نین بیر ایل زومـــاری دی.

• دامی چـــوخ اولانین قـــاری دا چوخ 
اولار.

• قونشونون  پیسی آدامی حاجاتلی  ائلر.
• سوپورولو یئر آختاریر دؤشنه.

• صبرنن حالوا بیشر ای قوْرا سندن.
• بیَ وئرن آتین دیشینه باخمازلار.

• آللاه داغینا باخار قار یاغدیرار.
• هر کســـه باجی دئدیم  قحبه چیخدی، 

اویناش. هرکسه قارداش دئدیم 
• اویناش قارداشدان ایرلی اولدو.
• بؤوه بؤوه نی ساژماز )سانجماز(.

• اوغرو یادینا داش سالما!
• ائو اوغروسون توتماق اولماز.

• اوغورلوغو آی ایشیغینا دوشدو.

• قارقا قارقا، منده قوْز وار!
• شیلله ینن )سیللیلن( اوز قیزاردیر.

• او پوخو ماسولادا یئیرلر.
• همداندا کَردینی دؤرد  ـدؤرد آتلاردیم.

• همدان اوزاق، کَردیسی یاخین!
• ائشینه- ائشینه  چیخدی   اوجاق  باشینا!

• اصفهاندان گلن قیرخ گون آنقیرار.
• یاتیرام یانیم آغریییر، دورورام جانیم.

• هر یاراغیم دوزلمیشـــدی، قالمیشدی 
داراغیم! ساققال 

• قوردنان قیامته گئده جک.
• جهنمه گئدن یولداشین بوْل ایستر.

• کافیر باخسا مسلمان اولار!
• دیل یاهالار دوغرو سؤیلر!
• دیلیوی قوی دینمز یئریوه!

• جینه پاپوش تیکر.
• اریندیگیندن دایچایا دایی دئییر.
• اریندیگیندن آیی یا دایی دئییر.

• تنبل فیکیرلی اولار.

• اوّل اؤزون چایدان آددا، ســـونرا دئنن 
منه. کاللا  بره 

• تومانلیغیـــم دیزلیگیـــم، گلینلیگیم، 
. لیغیم قیز

• آتی آت یانیندا باغلاســـان، همرنگ 
اولماســـا دا، هم خوی اولار.

• قیزیـــم  ســـنه  دئییرم، گلینیم  ســـن  
. ئشیت ا

• فرلی  بئچه  یومورتادا  قوققولدار.
• آیا دئییر ســـن چیخمـــا من چیخیم، 
گونه دئییر ســـن چیخمـــا من چیخیم.

• آلا  ایتدن مشهور اولوب.
• ایتی  ویراسان  قالاقدان چیخماز

• آی ایشـــیغندا آغ آیراندان آغ توک 
. سئچمیر

• ائلنن آللاه اکبر!
• زور گلنده  فند  باجادان چیخار.

مشکین شهر)خییوو( مثللر و دئییملریندن
توپلایان: مهناز اسلامی

دوغوم ایلی:1344 /مشکین شهر

آموزش و پرورش امکلیسی، فولکلور و ادبیات سئور، ساغلام چئوره آلانیندا 
چالیشان لاردان، »سبز اندیشان تبریز« درنگی نین قوروجوسو و مدیری.

***

• گؤزدن سورمه  اوغورلور.
• گؤردون یئمک، دای نه دئمک!

• آللاه، ایتین اوللام!
• ظلم یئرده قالماز.

• قاپیدان  قووالیرسان پئنجره دن گیریر.
• آغزیما داش توپراق!
• آل قانینا قلتان اولوب.

• جهنمه گئدن یولداش آختارار.
• اؤزو  اؤزونه ائلر، کولو گؤزونه.

• ائششـــگه گوجـــو چاتمیـــر، پالانین 
. دؤیور

• سیچان یوواسیني ساتین آلیر.
• قیش گئـــدر اوزو قارالیـــق کؤموره 

. قالار
• اوجاغی کوردور.

• قاراباخـــت داغـــا چیخـــار، داغلاری 
دومـــان آلار.

• دادی داماغیندا  قالیب.
• ایلان یوواسینا چؤپ اوزاتما!

• ایلانین یارپیـــزدان آجیغی گلر، او دا 
یوواســـی نین آغزیندا بیتر!

قـــارا  باشـــین  کیمـــی  کهلیـــک   •
قویلاییب، دالیســـیندان خبـــری یوخ.

• تویـــوق بیـــر قیچلیـــدی کـــی بیر 
قیچلیـــدی!

بانناماز،  یـــاری گئجـــه  بئچه  • لاری 
آنلامایـــان آنلاماییـــب آنلاماز.

• نئجه سن  قانمایام  قالاسان یانا ـ یانا!
• دروازانـــی باغلامـــاق اولار، ائلیـــن 

یوخ. آغزینـــی 
• یئیه نه  قارداش، گئده نه یولداش.

• گلندن بیر راضی یـــام، گلمه یندن مین 
راضی!

• اؤلو دوروب مورد شیر یویور.
• بورنون  یئره سورتدو.

• یئمه ییبســـن قـــاز اتینی،  بیلمیرســـن 
. تینی لذ

• گؤز وئریر ایشیق وئرمیر!
• یئر آلتیندان یاسا گئدیر.

• آغیز دئیه نی قولاق ائشیتمیر.
• چؤلمک دیغیررانار،  دوواغین تاپار.

• گؤزدن توک قاپیر.
• اییی ده ده وار، جهـــره ده ده وار، اونو 

وار. ده  قح....  َ ییرن  ا
• الی نـــن ایته لیـــر، آیاغینـــان قاباغا 

. چکیر
• هر کس اودو  اؤز  قاباغینا ائشر.

یییه ســـی  اولونجا،  آت  ائششـــه ییم   •
مـــات اولور.

• ایت یییه سین تانیمیر.  )قالابالیقدان(
• ایـــت الیندن ســـوموک گمیرمک 

ولمور. ا
• آت اؤلوب، ایتین بایرامیدی.

• دام دوروب بناّنی ســـؤوور. )سؤیوش 
وئریر.(

میانداب دئییملر و مثللری
توپلایاییب، حاضیرلایان :

فاطمه زلفی -1340- لیسانس علوم تربیتی، میانداب لی )قوشاچایلی(- تبریز ساکینی
توپلاما تاریخی: 1392 تیر آیی

***

بـــدن عضولـــری ایلـــه ایلگیلی 
دئییملریـــن ایضاحـــی: 

بو سایی دا »اوز«:

• آدام اوزلو: 
یاخشی،  یؤنلو،  آدام  ایچینه  چیخارمالی

• اوزو قیرمیزی: 
حیاسیز

• اوزو آغ: 
اوجالداجاق  باش  ســـی،  نیله  گؤوه 

ایشـــلر گؤرن بیری 
• اوزو قره: 

شرمنده، اوزو آغین قارشیلیغی
• اوزو برک: 

سؤز کار ائله مه ین
• اوزو یولا: 
سؤزه باخان

• اوزو سؤزلو: 
چوخ دانلاق ائشیدن بیری

• اوزو سولو: 
بیر ایشدن موفق قاییتماق

جانی سولو: 
دیري باش آدام

• اوزو یوموشاق:  
سؤزه باخان

• اوزو سویوق:  
گناهکار، باشی آلچاق

• اوزو یوخ:
 اوتانجاق

• اوزون تورشاتمیش:
 قاشقاباق ساللامیش

• اوزو قویلو:
 اوزو اوسته یاتمیش

• اوزو قیبله یه: 
اؤلوم حالیندا

• اوزونون سویو تؤکولموش:
 حیاسیز

• اوزو آچیلیب: 
 حیاسیزلاشیب

• اوزو سییریلمیش: 
حیاسیز

• اوزو تاغدان دوشوب: 
جاوانلیقدان دوشوب

• اوزو اپریییب:
 چوخ قوجالیب

• ایکی اوزلو:
 دالـــدا بیـــر ســـؤز اوزده بیر آیری 

ســـؤز دئین آدامـــا دئییلیر
• اوز اوزدن اوتانیر: 

حؤرمتسیزلیک ائلیه بیلمیر
• اوز به اوز:

 اوز ـ اوزه ساتاشماق
• اوز به گؤز: 

اوز گؤزه ساتاشماق
• اوزدن ایراق:

 قباحتلی بیر سؤز دئیلنده دئییلیر
• اوزو کسیلمیش:

 آیاغی کسیلمیش
• اوز وئرمک: 

حد یندن آرتیق محبت ائله مک
• اوز وئردیم آستار ایسته دی!:

 آرتیق محبتدن ســـوء اســـتفاده ائله 
دی

• اوزه اوز باغلاماق: 
دیرنیب اوزدن گئتمه مک
• اوزو دابان داشی اولماق:

حیا ســـیز، اوزو دابان داشـــی تک 
یر کد بر

• اوزووه داش یامانسین: 
قارغیش، بیرینه اؤلوم آرزولاماق

• پیس اوزه چیخماق: 
حؤرمت حددینی آشماق 

• قویمادی اوز قالا! 
ســـیز  ادب  ـ  ســـاخلامادی  احترام 

و لد و ا
• اوزوم آیاغین آلتیندا! 

اوتانج بیر ســـؤز دئییله نـــده، اوزدن 
ق یرا ا

• اوزون ده نورـ ی محمد یوخدور:
اوزوندن  ایمـــان ســـیزلیغی  ـ  دین   

یر بللی د
• اوزه قالدی:  

بیر  اولمـــادان  گؤنلـــو  اوتانـــدی، 
گؤردو ایشـــی 
• اوزه چیخدی! 

بیلیندی، بللی اولدو
• اوزونه ایت دریسی چکیب!

سیرتیق، حیاسیز
• اوزلشدیرمک:

• اوزـ اوزه دانیشـــدیرماق، ایکـــی 
مخالفـــی اوزـ اوزه قویمـــاق

و  سؤزلری  آتا  ایلگیلی  حیوان لارلا 
دئییم لر:

• کیرپی دئییر: مخمـــل توکلو بالام 
وار. 

• ســـیچان اولمامیش چـــووال دیبی 
 . لیر د

• بیـــزووی قارنین دا اؤلـــوب. )چوخ 
) یر غملی د

• کاسیبی دوه اوسته بؤوه چالار.
• درده قـــورد آزایـــدی بیـــری ده 

گلـــدی. گمی یلـــه 
• او، بوببودو یاز دا گلر.

• قـــورددان قورتولـــوب قولئیبانی یا 
تـــوش گلدیک.

• ائششگیم اؤلمه آرپا بیتینجن!
• ائششـــگه گوجو چاتمیـــر پالانین 

پتالاییر! تا
• ایلانی یئییب اژداهایا دؤنوب. 

• ایلانیـــن یارپیـــزدان آجیغی گلر، 
دیبینـــدن چیخار  یوواســـی نین 

• چؤر گـــی آت ســـویا، بالیـــق دا 
بیلمســـه خالیـــق بیلر. 

• کئچـــی جان هایینـــدا، قصاب پیی 
آختاریر!

• قورخوســـوندان ســـیچان دلیگین 
آلیر!  ســـاتین 

• ائششگی ساتان کؤششک آلانماز.
• قودوخ )قودوق( ائششـــکدن قاباغا 

 ! کئچیب

• آت آلمامیش آخورون چکیر.
• تولا ایتدن ده مینداردی. 

• آتـــی آتیـــن یانینـــا باغلاســـان یا 
خویـــون گؤتـــورر، یـــا خیصلتین.

• ایت هورر کاروان کئچر.
• ســـئرچه نه دی کلله ـ پاچاســـی نه 

اولا؟!
• جوجه نی پاییزدا سایارلار.

ســـحر  ایـــدی  یـــوخ  خـــوروز   •
؟ ی د چیلمیـــر آ

• قورد قویونلا اوتلاییر.
دون  مینه نیـــن،  کیمینـــدی؟  آت   •

کیمینـــدی؟ گئیه نیـــن!
• اولویـــا ـ اولویـــا یوواســـینا قورد 

. ی د گتیر
ایتی وورســـان یووا سیندان ائشیگه   •
چیخماز. )هاوا چوخ ســـویوق دور(

)چوخ  یئییرلـــر!  بالاســـی یلا  ایتی   •
ائدیرلر( اوغورلـــوق 

• آج تویوق یوخودا داری گؤرر.
• ایت یییه سینی تانیمیر.

• ایت گیرســـه باشـــین بولایا ـ بولایا 
چیخار! )پینتی بیـــر یئرین توصیفینده 

دئیرلر(
چکـــر،  ال  ایت لیگینـــدن  ایـــت   •

چکمـــز! ال  سومســـونمکدن 
• تولکـــو ـ تولکویـــه دئییر، تولکو 

ده قویروغونـــا دئییر!
• قورد کئچی نین نه یین یئییب؟



71

آذربایجان ائل بیلیمی
58 - 57 -جی ساییلاری شهریور، مهر92

• یئمه ییبســـن قاز اتی نی بیلمیســـن 
! تی نی لذ

• ســـئرچه نی رهله ییـــب )بویاییب( 
ســـاتیر. آدینا  بولبول 

اولماســـا،  ائششـــک  آدامـــدان   •
تومن  یوزمیـــن  بیـــری  ائششـــگین 

اولار.
اولســـا، اؤکوز اؤکوزدن  یئر برک   •

گؤرر.
• پیشیک   اؤلدورور، گؤز   قورخودور.

• ائششک گتیر، معرکه یوکله!
• ایلانین آغینا دا   لعنت،  قاراسینا دا.

• بو تویوق یومورتامـــادی هئچ، فالانی 
ایچدی. دا 

 ـقار ائلیـــر، گؤندوز یئر دار  • گئجه قار
ائلیر.

ساییلارلا  ایلگیلی آتاسؤزلری و دئییملر:
• بیر قویوب مین گؤتورَ سن!

• بیر اکیب مین بیچه سن!
• بیر باشیدیر مین اویناشی!
• ایکی الیم اولدو بیر تپم!
• بیر الدن سس چیخماز.

• سویوموز بیر آرخا آخمیر.
• مین کوزه یه قولپ قویور.

• ایکی ائششگین آرپاسین بؤلنمیر.
• سککیزیمه دوققوز چکیر.

بیر اللی دؤرد قارپیـــز توتور. )بیر   •
الده ایکـــی قارپیزتوتماق(

بئشـــه.  اون  بئشـــه، چیخ  • گئتدی 
)ووردون بئشـــه چیخ اون بئشـــه(

• بیـــر دلی بیر قویویا داش ســـالار، 
بیلمز. عاغیللی چیخـــاردا  مین 

• الیندن گلنی بئش قابا چک.
)عزیز  تاپیلیـــب.  اوســـته  یئددیلر   •

دوردانـــه/ عزیـــز گیرامی(
• اللی اللی اوســـته، بیر اللی ده اونون 

اوسته.
• درد بیر اولسا چکمگه نه وار ؟!
• بئش بارماغین بئشی ده بیر اولماز. 
• آغیللی آدام مین اؤلچر بیر بیچر.

• سنی گؤروم یوز یاشیاسان. 
• تک، آللاه آدیدیر. 

• یئدی آیلیق ) تله سکن بیری(
• بیـــر آدی ایکی اولوب )دول آروادا 

دئیرلر(
)یئتمیش  باشـــدی  باشا،  یئتمیش   •
نفـــره بـَــره دی، یئتمیـــش نفریـــن 

بیلر( گلـــه  ســـیندن  عهده 

شکیلی چکن: محمد علیپور مقدم

ناغیللار

دازئی- دازئی ایله نازئی- نازئی ناغیلی/
 اسماعیل مددی اوصالی )اسماعیل اولکر(

کئچل حسن ناغیلی/ زکیه ذوالفقاری
زَ یرک /  اولدوز صادق

تنبل احمد/ ملکه نعلبندی
آغ آت ناغیلی/ آیلین اولفت

دازئی ـ دازئی ایله نازئی ـ نازئی نغیلی 1
»اورمو وئرسییالاریندان بیری««

 توپلاییب سهمانلایان: اسماعیل مددی اوصالی
”اسماعیل اولکر”1392/02/30 

بو ناغیلی 8 یاشینی بیتیرمه میشکن تورکجه نی سو کیمی اوخویابیلن
)...بیریجیک قیزیم »ائل آی«ا سونورام(

)ناغیل اورمو آغزییلا یازیلیبدیر(
*** 

بیــر گون وار ایدی، بیر گون یوخ ایدی... بیــر کندده دازئی ـ دازئی نن نازئی 
ـ نازئی آدیندا بیر ارـ آرواد یاشــاییردی. دازئی ـ دازئی بیر بیت ایدی، نازئی ـ 
نازئی بیر دَنه بیره ایدی. بونلار بیر ـ بیرلرینی چوخ ایستردیلر... دازئی ـ دازئیین 
بولاماشدان 2 چوخ خوشــو گلردی. بیر گون دازئی- دازئی آروادینا دیییر3 ، 

خانیم من گئدیرم جوته 4.  آخشاما بیلمَیزه 5  بولاماش پیشیر...
دازئی ـ دازئی گئدننن ســورا، نازئی ـ نازئی تندیری یاندیریر، ائوی ـ ائشــییی 
سیلیر ـ سوپورور... بیر دنه ده ایشمه لی آش پیشیریر. آشی پیشیریب قوتولاندان 
ســورا کی چوخ یورولموشــموش، آرغین ـ یورغون ایَیلیر تندیر ایچینده کی 
بولاماش قازانچاسی نین قاپاغین قویسون، بیردن دوشوربولاماش قازانچاسی نین 

 1 -  »دازائی ـ دازائی« ایله »ناز ائی ـ نازائی« ناغیلی
 2 - بولاماج

 3 - دئییر
 4 - یئر جوتله مه یه

 5 - بیزه

ایچینه اؤلووووور...
دازئــی ـ دازئی جوتدن گلیــر ائوه. 
باخیــر گؤرور نازئی ـ نازئی یوخدی 
ائــوده! او یان نازئــی ـ نازئی، بو یان 
نازئی ـ نازئی! هئی چاغیریر. او قونشو 
بو قونشــو، هر یانی گزیــر، گؤرور 
بوننان 6 بیر خبر یوخدی! چیخیر ایَله 
شــیر بیراز کوچه قاپیسیندا... گلننن، 
گئدننــن 7 نازئی ـ نازئی سوروشــور 
آمما هئچ خبــر آلاممیر 8 .  خلاصه، 
دیییر 9 ، بس ائله ده قوی بو آشــدان 
بیــراز ایچیم. ایندی هر یئرده اولســا 
گلــر دا! گلیر ایَیلیر تندیــره مَلغَه ینن 
10 بولاماشی قاریشدیریر کی، دنلی ـ 

دوشلی یئریننن بیراز یئسین... بیر مَلغَه 
ائله ایکینجینی چکنده، وای!  چکیر. 
باخیر گؤرور نازئی- نازئیین اؤلوسی 
بولاماش قازانچاســیندادی!.. آشــی 
آشــدا قویور، اونو اوردا... 11 دورور 
قاچیر کوچه قاپیســیندا اوتورور یئره 
باشینا چالیر، تورپاخلاری سووورور 

باشینا، چالیر باشینا... 
اوردان کندین قارقاســی گئچیردی. 
قارقــا دازئی ـ دازئیه باخیــر، اونو او 

حالدا گؤرور، دیییر: 

 6 - بوندان )نازئی ـ  نازئی دن(
 7 - گلندن، گئدندن

 8 -آلانماییر
 9 - دئییر

10 - آش چکمـــک، آش ایچمک ایشـــینی و باشـــقا 
بوراخیر... ایشـــلرینی 

11 - نئیله ییم؟

-دازئی ـ دازئی! نییه بئله؟
-دازئی دیییر: 

-بئله اولمویــوم 12، نئینییم؟  نازئی ـ 
نازئی دوشوب بولاماش قازانچاسیندا 

اؤلوب!
ائشــیدننن ســورا  قارقــا بو خبــری 
قاناتتارین 13 یولــور، دومدویونو  14 
ســاللیر، گئدیــر اوتــورور چینارین 
باشــیندا... اوردا بیر چینار وار ایدی، 
بولبوللــر اوخویــاردی باشــیندا... او 
چینار آغاجینــا دیییردیلر: چینار ـ ی 
بولبــول! چینار ـ ی بولبول قارقانی او 

کؤکده گؤرور، دیییر:
-قارقا ـ یی دومدوح!  نییه بئله؟

قارقا ـ یی دومدوح 15 دیییر:
-بئله اولمویوم نئینیییم؟ 

دازئی ـ دازئی دیییردی نازئی 
ـ نازئی دوشوب بولاماش 

قازانچاسیندا اؤلوب!
چینار دا بونو ائشیدن کیمین 

یارپاخلارین 16 تؤکور، قول ـ 
پوتاغین 17 ساللیر... 

چینارین ایاغیننان 18 بیر سو 
گئچردی. گئدیب سونبوللری 

12 - نئیله ییم؟
13 - قانادلارین
14 - دیمدییینی

15 - دیمدیگینی ساللامیش قارغا!
16 - یارپاقلارینی

17 - بوداغینی
18 - آیاغیندان

سوواراردی 19 .  سو، چیناری 
اوجور گؤرونجه دیییر:

-چینار ـ ی بولبول نییه بئله؟
چینار-ی بولبول دیییر:

-بئله اولمویوم نئینیییم؟ قارقایی ـ 
دومدوح دیییردی، دازئی ـ دازئی 

دیییردی، نازئی ـ نازئی دوشوب 
بولاماش قازانچاسیندا اؤلوب!

سو بو خبری ائشیدن کیمین حالی 
چوخ پوزولور... رنگی قیپ ـ 

قیرمیزی قانا دؤنور... آخا ـ آخا 
گئدیر یئتیشیر کندین بوغدالیغینا...

سونبوللر سویو اوجور گؤرونجه 
دیییللر: 20

-سو ـ یی قان! نییه بئله؟
سو دیییر:

-بئله اولمویوم نئینیییم؟ چینار ـ ی 
بولبول دیییردی، قارقا ـ یی دومدوح 

دیییردی، دازئی ـ دازئی دیییردی، 
نازئی- نازئی دوشوب بولاماش 

قازانچاسیندا اؤلوب!
سونبوللر هاممیسی بو خبری ائشیدن 

کیمین دا 21 سودان ایشمیلله 22 ،  
اؤلوشگوللر سریلیللر یئره... 

19 - سونبوللری سووارماق اوچون گئدیردی...
20 - دئییرلر

21 - داها
22 - ایچمه ییرلر

اوردا بیر کیشی وار ایدی، الینده 
بئل سو سوواریردی. اونا »الیبئللی« 

دیییردیلر... الی بئللی سونبوللری 
اوجور گؤرونجه دیییر:

-سوسن سونبول نییه بئله؟
سوسن سونبول دیییر: 

-بئله اولمویوم نئینیییم؟
 سو ـ یی قان دیییردی، چینار ـ ی 

بولبول دیییردی، قارقا ـ یی دومدوح 
دیییردی، دازئی ـ دازئی دیییردی، 

نازئی ـ نازئی دوشوب بولاماش 
قازانچاسیندا اؤلوب!

الی بئللی بو خبری ائشیدن کیمین 
ایشیندن ال چکیر، بئلینی توللور 23 

بیر طرفه دومبولونو دا کسیر آتیر بیر 
یانا، گئدیر ائوه. الی بئللینین خانیمی 

ائوده چؤرک یاپیردی... خانیمی 
الی بئللینی او کؤکده گؤرور دیییر:

-آغای ـ داش...خ نییه بئله؟
-داش...خ دیییر:

أ -بئلــه اولمویــوم نئینیییم؟ سوســن 
ســونبول دیییــردی، ســو ـ یــی قان 
دیییردی، چینار ـ ی بولبول دیییردی، 
قارقا-یی دومــدوح دیییردی، دازئی 
- دازئــی دیییــردی، نازئــی- نازئی 
قازانچاســیندا  بولامــاش  دوشــوب 

اؤلوب!

23 - توللاییر

الی بئللــی نین خانیمــی دا بو خبری 
یاپیر  ائشیدن کیمین دؤشلرین کسیر 
تندیره، باشــینا چالا ـ  چــالا دورور 

قاچیر کوچه یه... 
کوچــه یه قــاب ـ  قاششــیق ســاتان 
گلمیشــدی... قاب ـ قاششــیق ساتان 

خانیمی او جور گؤرونجه دیییر:
-خانیم ـ ی امجک نییه بئله؟

خانیم ـ ی امجک دیییر: 
-بئلــه اولمویــوم نئینیییــم؟ آغای ـ 
داش...خ دیییردی، سوســن سونبول 
دیییــردی، ســو ـ یی قــان دیییردی، 
چینار-ی بولبول دیییردی، قارقا ـ یی 
دومــدوح دیییردی، دازئــی ـ دازئی 
دیییــردی، نازئــی ـ نازئی دوشــوب 

بولاماش قازانچاسیندا اؤلوب!
قاب ـ قاششــیق ســاتان دا بو خبری 
ائشیدن کیمین بوتون قاب ـ قاجاغین 
چالیپ داشــلارا ســیندیریر... قاب ـ 

قاششــیغین ســینماق سســینه هاممی 
ییغیشیر کندین اورتاسینا... گؤرولـله 
بالام بئله اولمویاجاخ! 24 ایش ـ گوج 
دایاندی هر یئرده... هاممی دونیادان 
ال چکدی...نئیلییه ک، نئیله مییه ک؟ 
آخیــردا آغای ـ داش...خ، سوســن 
ســونبول، ســو ـ یــی قــان، چیناری 
یــی دومــدوح  ـ  قارقــا  بولبــول،  ـ 
هامیســی ییغیلدیلار، دازئی ـ دازئیی 
چاغیردیلار، نازئــی ـ نازئیه بیر یاس 
گئجه سی توتوپ اونا باش ساغلیغی 
وئردیلر... دازئی ـ دازئی ده گؤردی 
قازانچاســینا  بولاماش  نازئی  ـ  نازئی 
دوشوپ اؤلمه ســه یدی ده، بیر گون 

اؤز اجلی ینن اؤله جه یدی...
 یاس توتانلارین دا هاممیســی گئجه 
نیــن آخیرینــدا چکیلیــب گئتدیلر 
اؤز ائولرینــه... صاباحــدان هر کس 

گئدیب اؤز ایشینه باشلادی.

24 - اولمایاجاق

کئچل حسن ناغیلی
توپلایان: زکیه ذوالفقاری

قایناق شخص:
رحمتلیک آنام اشرف علی حسینی شرف آباد دوغوم:  1385 ـ 1305 ورزقان، 

شرف آباد کندی، ساوادسیز
***

آچیقلاما:
اورتـــا دوغودا، اؤزللیکلـــه ده تورک دیللی اؤلکه لرده شـــفاهی خالق ادبیاتیندا 
اوشـــاق ادبیاتی نین اؤزل یئری واردیر. آنالارین اوشـــاقلارینا ســـؤیله دیکلری 
بو ناغیللار شفاهی شـــکلیندن یازییا کؤچورولسه بیزیم اوشـــاق ادبییاتیمیز داها 

زنگین و داها گوجلو شـــکیلده اؤزونو گؤســـتره بیلر.
فولکلوریک اوشـــاق ناغیللاریمیزدا بعضی کاراکترلریـــن اؤزلرینه مخصوص 

واردیر. یئرلری  اولان 
اونلاردان بیری ایســـه »کئچل حســـن« کاراکتری دیر. بو کئچل حســـن بوتون 
ناغیللاردا اؤز آناســـی یلا یاشـــییان بیر سئویملی اوغلاندیر. اوشـــاقلارا وئریلن 

بوتون نصیحتلر بو شـــخصیتّین اوزرینده دوغرولور.
قدیـــم زامانـــلار گئجه لر آنـــالار اوشـــاقلارینی دؤوره لرینه ییغیـــب بو خیالی 
شـــخصییتدن گـــؤزل حکایه لر دئییـــب، اوســـت اؤرتولو اونـــلاری نصیحت 
ائدردیلر. اوشـــاقلار ایســـه کئچل حســـنی اؤزلرینه اولگو گؤتـــوروب ناغیلدا 
دئییلن یاخجی ایشـــلرینی منیمســـه ییب، پیس ایشـــلریندن اوزاق دوراردیلار.
منجـــه مئدیانیـــن و یایینچیلیق صنعتی نین گلیشـــدیگی بو چاغـــدا بوناغیللار 
آرتیق شـــفاهی فورمادان یازیلی ادبیاتا کؤچورولمه لی دیـــر. بئله لیکله ده بیزیم 

ملتّیمیزین باشـــقا ملتّلره گؤره اوشاق 
ادبیاتیندا نه قـــد ر زنگین اولدوغوموز 

چیخار. اورتایا 
اوشـــاق  نـــه  اینـــدی  تأســـفله 
باغچالاریندا، نـــه ده رادیوـ تلویزیوندا 
بـــو ناغیـــل لار دئییلمیـــر. بئلـــه بیر 
دورومدا بـــو ناغیل لاری یازیب، یاییب، 
بیزیم           دئمه لی  اؤیرتمک  اوشاقلاریمیزا 

ویمیزدیر. گـــؤره 
ایندی  دئدیگیم ناغیـــل  ریتملی بیر 
حکایـــه دیر کی، اوشـــاق ســـئوه ـ 
اؤزونو کئچل  قولاق آســـیب،  سئوه 
حســـن ین یئرینه قویوب جانلاندیرار.

»کئچل حسن« ناغیلی
بیـــری یوخودو،  بیـــری واریـــدی، 
آللاهدان ســـونرا کیمســـه یوخودو. 
واریـــدی آدی کئچل  اوغـــلان  بیر 

. ایدی  حســـن 
بیر گون حســـن ین آناسی خمیر ائلر 
چؤرک بیشیرســـین. هـــر نئینر تندیر 
آلیشـــیب یانماز. حســـن دئیـــر: »آنا 
قوی گئدیـــم تیکان گتیریـــم تندیر 
بیر  یانسین«. حســـن گئدیب چؤلدن 
قوجاق تیـــکان ییغیب قاچـــا ـ قاچا 
»آنا تندیـــری یاندیرما،  دئیر:  گتیریب 

گتیریم.« تیکان 
یاندیریب  تندیری  تیکانلارنان  آناسی 
چؤرکلری بیشـــیرر، قویـــار تندیرین 

قیراغینا. حســـن دئیـــر: »او یانا قاچیم، 
بو یانا قاچیم، بـــو اببکلری گؤتوروم 

قاچیم«.
آز  قاچـــار  گؤتـــورر  چؤر کلـــری 
گئدر، چـــوخ گئـــدر، دره تپه دوز 
گئدر ، یئتیشـــر بیر یئـــره. گؤرر بیر 
ســـاغیب  ســـودون  قویونون  چوبان 
بیـــر کاســـییا چـــؤر ک عوضینه قیغ 
تؤکمک ایسته ییر.حســـن سســـله یر: 
»آی چوبـــان، قیـــغ تؤکمـــه، اببک 

» ! م گتیر
چؤرکلری ســـوده دوغرویوب یئیرلر. 
حســـن  یئتیشـــه نده،  واختی  یاتماق 
دئیـــر: »مـــن بیـــر آفتافـــا گؤتوروم 
گلیم!«  چیخار ائشـــییه. دئیـــر: »او یانا 
قاچیـــم، بو یانـــا قاچیم بـــو قویونو 
گؤتـــوروم قاچیـــم.« قویونو گؤتورر 

. قاچار 
آز گئـــدر، اوز گئـــدر، دره تپه دوز 
گئـــدر، یئتیشـــر بیر کنده گـــؤرر او 
ائدیرلر،  شـــادلیق  تویـــدور.  کندده 
قاباقیندا  گلینیـــن  گتیریرلـــر،  گلین 
پیشـــیک  گؤره  اولمادیغینا  قویـــون 
»پیشـــیک  دئییـــر:  کسیرلر.حســـن 

گتیریم.« قویـــون  کســـمه یین، 
ال ســـاخلارلار. سونرا قویونو  اونلار 
کســـیب یئییـــب، ایچیب، شـــادلیق 

ئدرلر.  ا
یئنه یاتمـــاق واختی گلنده، حســـن 

دئیـــر: »من بیـــر آفتافا گؤتـــوروم.« 
چیخار دئیـــر: »او یانا قاچیـــم، بو یانا 
قاچیم، بو گلینی گؤتـــوروم قاچیم.« 

قاچار. گؤتـــورر  گلینی 
گلینـــی گؤتـــورر گئـــدر  یئتیشـــر 
بیر کنـــده گؤرر گینـــه تویدو.  یئنه 
اوخوویوللار،   چالیب  ســـاز  آشیقلار 
شـــادلیق ائدیرلـــر. آمما بـــو تویوون 
گلینی یوخدو. حســـن دئیـــر: »توی 

گتیریم!« گلیـــن  ائله مه ییـــن 
گلینی آپاریب وئـــرر بی ایله ائولنرلر. 
شادلیق  سئوینیب،  اویناییب،  ـ  چالیب 
ائـــد رک یئییب، ایچیب، تویو باشـــا 

آپارارلار. 

یاتماق واختی حســـن آفتافا باهاناسینا 
ائشـــیگه چیخیب دئیر: »او یانا قاچیم، 
یانـــا قاچیم، آشـــیغین ســـازینی  بو 
گؤتوروم قاچیم.« ســـازی گؤتوروب 
سازی  باشـــیندا  داغین  اوتورار  گئدر 

دئیر: بئله  چالیـــب  آلیب،  الینه 
تیکانی وئردیم اببه یی آلدیم، 

سازیم دینقیل دینقیل...
اببه یی وئردیم  قویونو آلدیم، 

سازیم دینقیل دینقیل...
قویونو وئردیم گلینی آلدیم، 

سازیم دینقیل دینقیل...
گلینی وئردیم بیر ساز آلدیم،

 سازیم دینقیل دینقیل...

استکان اوزرینده کی نقشی چکن: اولکر داغ قیزی 

زَیرک
یازار: اولدوز صادق

آنـــام زَیر گـــی قیزیل گول مرباســـینا قاتیـــب دئـــدی: »اعصـــاب اوچون ده 
یاخشـــی دی ، گلین هـــر بیریـــزه بیرتیکه وئریم،گـــؤرون نه گؤررســـیز!«

یئنه زیرک دن دارتدی، ایکی شوشـــه یه دولدوروب بیریســـینی منه، بیریسینی 
قارداشـــیما وئریب، دئدی: »آپارین ائولرینیزه ســـماوریزین یانینا قویون هرسحر 

بیرقاشـــیق زیرک دن بیر  پیالا قیزیل  گول مرباســـینا قاتیب، یئیین.«
قیزیم اوتاقـــدان چیخیب قاچا ـ قاچا مطبخه ســـاری گلیب دئـــدی: »نه گؤزل 

قوخولار گلیـــر بؤیوک آنا!«
آنام ماراقلا بیرتیکه ســـنگه یی چـــؤرک قابیندان گؤتـــوروب اونا قیزیل گول 
مرباســـی یلا زیر گی یاخیـــب قیزیمین آغزینا قویـــوب دئدی: »یـــئ، دردین 

آلیم!«
پیلله لـــرد ه اوتورموشـــوق، مـــن و قارداشـــیم. بؤیـــوک آنام زیـــرک  ایله 
قیزیل گول مرباســـینی اؤزو یاپدیغـــی چؤرگه یاخیب هربیریمیـــزه بیربؤیوک 
»شـــاه بلله ســـی« وئریب، دئییر: »یئیین دردیز جانیما! یئیین جانیزا قوّه اولســـون!« 
بیـــزده گؤزآلتی بیرـ بیریمیزه باخیب میرتیلدانـــا ـ میرتیلدانا تیکه لریمیزدن بیرآز 

یئیی ببیرآزینی یاواشـــجا پیلله آلتینـــدا گیزله دیریک.
دونن قارداشـــیم یئنه دالانا عاید اولان ســـؤزلر قولاغیما پیچیلداییردی. آخشاما 
یاخین منیـــم الیمدن یاپیشـــیب دالانا ســـاری ســـوروتله دی، مـــن باغیریب: 
»یوخ، یوخ! مـــن قورخورام، گلمیرم« دئدیم. قارداشـــیم حیـــرص ایله قولومو 

بوراخیـــب »قورخـــاق! قورخـــاق!« 
دئیه ـ دئیه کوچه قاپیســـینا ســـاری، 
قونشو اوشـــاقلاری  یلا آشیق ـ آشیق 

گئتدی. اویناماغا 
مـــن کوچه یـــه چیخمازدیـــم، آتام 
هرایکیمیزه ده یاساقلامیشـــدی، آمما 
آســـمازدی.تک  قولاق  قارداشـــیم 
قالیب، حیطَ ده بیتن سارماشـــیقلارلا 
اؤزومـــه ســـیرغا، بویـــون باغـــی، 

قول باغـــی،  دوزلتدیـــم.
ائوه  چاغیردیغینـــدا  یئمگـــه  آنـــام 
قارداشـــیم  هله  قاچدیـــم،  ســـاری 
دؤیونوردو،  اوره ییم  گلمه میشـــدی، 
سایماســـا  منـــی  گلیـــب  بیـــردن 
باشـــیما  تک  هرگون  اونـــدا  نئجه؟ 

قالاجاقدیـــم.
هرگون دالانـــدان باخچایا کئچرکن 
قورخودوردو،  منی چوخ  قارداشـــیم 
عجیبـــه حیوانلاردان ســـؤزآچاردی 
»دالان  دئیـــردی  جینلـــردن  بیـــرده 
ایله، ســـنین گؤزونه  دولودو جیـــن 
آلتیندا  آیاغی نین  آممـــا  گؤرونمور، 
ایچیردی  دئییردی.آند  دولانیـــرلار« 
اوینارکن  قاچـــدی  ـ  قووالا  اونلاری 

گؤروبدو.
من دالاندان هئچ بیرزامان تک باشـــیما 

کئچه نمزدیم.
اوزو  قارداشـــیم  آچیلـــدی  قاپـــی 
پؤرتمـــوش، ال ـ آیاغـــی توپراقلی، 

دهلیزه گیـــردی. آنام بیـــر باغیردی: 
»قـــاچ تئزلیکجـــه ال ـ اوزونـــو یو، 
درد توتاســـان اینـــدی آتان یئتیشـــر 

ســـنینکینی ســـنه وئرر!«
بیـــر دن بؤیوک آنـــام اؤز اوتاغیندان 
چیخیب تســـبئح الینده، قاشـــلارینی 
بیر ـ بیرینه دویونله ییب آناما ســـاری 
دئـــدی: »قیـــز آغزینی یوم بســـدی! 
بوســـؤزلردن  دئمیشـــم  دفعه  میـــن 

آغزینـــا گتیرمه آخی، بسســـن...«
دهلیز قاپیســـی آچیلدی آتام ایچرییه 
گلـــدی. بؤیـــوک آنـــام »بســـم الله 
الرحمن الرحیم« دئییب آتاما ســـاری 
یؤنه لـــدی: »خـــوش گلدیـــن بالام، 

یورولمییه ســـن.«
آنامـــی گـــؤردوم پکر حالـــدا آتاما 
ســـالام وئریب مطبخه ساری گئتدی.
ائتدیک،  یانلیـــق  بیر  بلله لریمیـــزی 
گـــؤز ـ گـــؤز ائله ییب بؤیـــوک آنا 
ائوه ســـاری کئچـــه نده بیـــز دالانا 
ســـاری قاچدیق. قارداشـــیم یاواشجا 
قاپینی  ایکینجـــی  الده کـــی  ســـاغ 
آچـــدی. بارماق اوجونـــدا ایچری یه 
منده  ائله دی  اشـــاره  ساری گئدرک 

ایچرییـــه کئچم.
دون گئجـــه یاتاغیمـــا گیـــر رکـــن 
قارداشـــیما صاباح اونونلا گله جه ییمی 

ســـؤیله دیم.
بؤیـــوک آنانیـــن جهازینـــا عایـــد 

قاپی ســـینی  یاخدانی نیـــن  اولان 
»قورخما،  دئدی:  آچدی،  یاواشـــجا 
قورخماهـــا... بیـــردن ســـیچان ـ زاد 

آیاغی نیـــن آلتینـــدان قاچســـا!«
قیجیردا،  ـ  قیجیـــردا  من دیش لریمی 
جانیمین اتلری جیجیشـــه ـ جیجیشه 
اونـــا  دوروب  اوزاق  یاخـــدان دان 
ســـاری بویلاندیـــم. خیرداجـــا اتی 
یان-یانا  تکین  تســـبئح  بالاسیچانلار 
آنالاری  »دئیه سن   دوزولموشـــدولر. 
یانلاریندا یوخدو، ایســـته سن بیرینین 
دئـــدی  یاپیشـــیم؟«  قویروغونـــدان 

قارداشیم.
»یوخ-یوخ  ها سن آللاه  ایرگنملی دیرلر« 
دئدیم،  بورنومو  بوزدوم. یاخدانین آلتیندان 
بیر سس گلدی،  من دیسگینیب اوجادان 
ایسته دیم،  قاچماق  باییرا  باغیریب 
قارداشیم اشاره بارماغین آغزینا قویدو: 
»یاواش اول! هامینی بورا تؤکه جکسن، 
ایچرییه  بیرگل  ائشیدر،  آتا  ایندی 
گؤروم« چیین لریمدن یاپیشیب ایچرییه 

ساری ایته له دی.
»گؤردون نئجـــه کتابلاری چئینه ییبلر...

دئدی. بیرآتابیلسه یدی؟« 
»ایواه منجه آتایا دئیک« دئدیم.

دووارا  یاپیشار  قولاقلاریمیزدان  »یوخ 
بیللاهی!«  آسلار 

بیـــردن کوچـــه یـــه آچیـــلان قاپی 
قارداشـــیم  چالیندی.  گوپپولتویـــلا 

ســـاری  قاپی یا  چیخیب  اوتـــاق دان 
قاچدی. من ده تئزلیکجـــه اوتاق دان 

دایاندیم.امنیهّ  آغزیندا  دالان  چیخیب 
لـــر تؤکولوب یخدانـــی، کتابلاری، 
همـــده بالاجـــا ســـیچانلاری، بیرده 
)دســـتبند(  بیلکجه  بیلکلرینه  آتامین 

آپاردیلار. ویریـــب 
اوتاغین قاپیســـی دوورا دایانمیشدي. 
ســـیچانلارین آناســـی هؤوشـــنه لی 
اوتاغا  اوتاقـــدان دالانـــا، دالانـــدان 
قاچیـــردی. دئیه ســـن هـــردن جینلر 
اوشـــاقلاریندان  دردلشـــیب  ایلـــه 

سوروشـــوردو.

تنبل احمد
توپلایان: ملکه نعلبندي

قایناق شخص:
 اسداله نعلبندي )دوغوم ایلی: 1279، دوغوم یئري: اهر(

)ناغیل اهرآغیزی ایله یازیلمیشدیر.(

***
بیـــري واریـــدي، بیري یوخیـــدي. آللاهدان ســـوواي هئچکـــس یوخودي. 
بیر کیشـــي واریدي اوچ قیزینان یاشـــییردی. قیزلارین ننه لـــري چوخدانیدي 
اؤلموشـــدي. بیر گون کیشـــي اوَلنـــدي، اؤوئي ننـــه اوَه )ائوه( گتیـــردي. بیر 
نئچـــه آي یاخچي دینمز ـ ســـؤلمز زندگانلیـــق ائلدیلر. بیر گـــون ننه لیغین اؤز 
اوشـــاغي دونیایه گلدي. ننه لیح قیـــزلاري اذیتّ ائلمه یه باشـــلادي. بیر گئجه 

ده کیشـــي یه دئدي:  
ـ آي کیشـــي مـــن زارا ـ آمانا گلدیم. بـــو قیزلاري آپار آزدیر. یوخســـا من بو 

قالمارام.  اوَده  
کیشي بیر آز نایراحات اولدي. سورا دئدي: 

- آرواد بیر آز فتیر پیشیر یولوموزا.
دده گلیب قیزلارینا دئدي:

 - قیزلاریم گلین ســـیزي خالاز اوَینه 
آپاریم. 

قیزلار ســـئوینجک حاضیرلاشـــیب 
یـــولا دوشـــدولر. آز گئتدیلر، چوخ 
یئتیشـــدیلر.  مئشـــییه  بیر  گئتدیلـــر 
یورولموشـــدولار. دده لـــري دئدي:

- قیزلاریم ســـیز بوردا بیر آز دینجلین 
من گئدیم اودون یاریم، گتیریم ســـیزه 

اود قالییم )قالاییم( تا قیزیشاسیز. 
قیزیلار دئدیلر: 

- یاخشي، گئت.
دده قیـــزلاري مئشـــه ده بوراخیـــب 
گئتـــدی. گئدیـــب بیـــر توخماغي 
آغاشدان آســـلادي، یئل اسدیکجن 
توخمـــاق کی سســـلنیردي، قیزیلار 
دئییردیلر بس دده لـــري اودون یاریر. 
زامان گئشـــدي قاش قارالدي، گون 
طرفه  گلـــن  قیزلارســـس  باتـــدي. 
گئدیـــب گؤردولر توخمـــاق آغاجا 
دَیدیکجن ســـس ســـالیر، بـــولار دا 
دئییرلر بـــس دده لـــري اودون یاریر. 
اوتوردولار  قیَیدیب  موشکول  ـ  ملول 

آغلاشـــدیلار. آز  بیر  یئرلرینده. 
 سورا کیچیک باجي دئدي: 

- آغلاماقـــدان نـــه چیخـــار؟ آللاه 
آچیب  خورجونو  گلیـــن  کریمدي. 
او فتیرلـــردن بیـــر آز یییـــه ک، هله 

نـــه چیخیر. گـــؤرک صاباحا 
باجیلار فتیـــردن یئدیلر، باشـــلارین 

یئـــره قویـــوب یوخویـــا گئتدیلـــر. 
ســـحر قوشلارین سســـیندن یوخودان 
آییلدیـــلار. چیخیب مئشـــه ده گزمَیه 
آجمیشدیلار.  چاغي  ناهار  باشلادیلار. 

دئدي: باجـــي  بؤیوک 
- گلین مرجلشَـــک هر کیم اودوزسا 
گئدیب یئمک تاپســـین. باجیلار قبول 

ائلدیلر.
 مرجـــی کیچیک باجـــي اودوزدي، 
ناچـــار یئمـــک تاپمـــاق اوچـــون 
گئدیب مئشـــه ده گزمه یه باشلادی. 
گـــزه ـ گـــزه بیـــر دیـــک یئـــره 
توپراقلاري  اوتـــوروب  یئتیشـــدی. 
ائشـــدي. یئردن بیرـ ایکـــي نوخود ـ 
کیشـــمیش چیخدي. قیز سئوینجک     
توپراقـــلاري قیراغـــا چکیـــب، بیر 
ییغیب  کیشـــمیش  ـ  نوخـــود  اتک 
باجیلارینیـــن یانینا گلـــدي. یئییب ـ 
ایچیـــب یاتدیـــلار. صاباحی گوندن 
گئدیب  بیري  گـــون  هر  باجیلاردان 
همینکـــی یئیـــری قازیـــب نوخودـ 
بیرگون  گتیریردی.  ییغیب  کیشمیش 
مهتر  بـــاش  طؤوله ســـینده  شـــاه ین 
آتـــلاري یوخلاماغـــا گلمیشـــدي، 
آریخلاییبـــلار،  آتـــلار  گـــؤردو 
علتّین سوروشدي.  مهتردن   غضبلنیب 

دئدي:  مهتـــر 
 - مـــن هر گون هامـــان معینّ نوخود 
آخیرینـــا  آتلاریـــن  کیشمیشـــي  ـ 

تؤکورم، هئچ نـــدن خبریم یوخدي. 
مهتر باشـــي دئـــدي: ـ صاباح گرک 
کئشـــیک چکه ســـیز تـــا اوغرونو 

سیز. پا تا
صاباحیســـي گـــون، مهترلرین بیري 
طؤولـــه ده بیـــر بوجاقـــدا گیزلنیب 
گوددی. بیـــر ده گـــؤردي ایکي ال 
ـ کیشمیشي  نوخود  باشلادی  گلدي، 
آخیـــردان ییغماغـــا. ال آتیب قیزین 
قیـــزی گؤتوروب  توتدي.  بیلگیندن 

آپاردی شـــاهین خدمتینـــه دئدي: 
- شاه ســـاغ اولسون، سیزین آتلاریزین 
خرجین اوغورلایان بـــو بالاجا قیز دیر. 
اونا گؤره آتلار آجیندان آریخلایبلار. 

بویورون! ائلییرسیز  امر  نه 
شاه قیزدان سوروشدي:

- قیزیم سن کیمســـن؟ بو ولایتده نه 
ائلیییرسن؟

قیز باشـــینا گلنلري بیر به بیر شـــاها 
دئدي. شـــاه نؤکرینی یولـــلادي، او 
بیري باجیـــلاري دا گتیرتدی. شـــاه 
بو اوچ باجیني بئله آوارا ـ ســـرگردان 
گلیب  رحمـــه  اوره یـــي  گؤرنـــده 

: ي ئد د
- آي بؤیـــوک قیـــز، ســـنین لاپ 

بؤیـــوک آرزیـــن نـــه دي؟
قیز دئدي:

 - شـــاه ســـاغ اولســـون من آرزي 
ائلیییـــرم وزیرین اوغلونـــا اره گئدم. 

سوروشدي: اورتامجیلباجیدان  شـــاه 
- سنین آرزین ندي؟

قیز دئدي: 
- شـــاه ســـاغ اولســـون مـــن آرزي 
ائلیییـــرم وکیلین اوغلونـــا اره گئدم.

شاه کیچیک قیزدان سوروشدي:
- سنین آرزین ندي؟

قیـــز دئـــدي: اگر شـــاه منیـــم حامام 
یئریمي گؤتوروب مني حاماما آپارســـا 

مـــن ده شـــاها اره گئدَجه یم. 
شـــاه آجیقلاندي. بؤیـــوک باجیني 
وزیرین اوغلونـــا، اورتامجیل باجیني 
وکیلیـــن اوغلونا وئردي. ســـورا امر 
قاتیرین  دلـــي  قیزي  بالاجـــا  ائله دي 
قویروغونا باغلیییب اؤلدورسونلر. شاه 
بیرینه  نؤکرلریندن  تاپشـــیردی  قیزی 
کـــی، اونـــو آپاریب اؤلدورســـون. 
قیزي  گلمه دي  اوره یینـــدن  نؤکرین 
قیزي  گیزلین  شـــاهدان  اؤلدورسون. 
شـــهردن چؤله ســـالدي. قیـــز باش 
آلیب گئتدي ـ گئتـــدي تا بیر بالاجا 
قاپي گؤردو، قاپینـــي دؤیدو، قاپینین 
دالیندان بیر قاري آرواد سوروشـــدي: 

کیمسن؟  ـ 
قیز دئدي: 

- آللاه قوناغییام.
قاري دئدي: 

- آللاها دا قوربـــان اولوم، قوناغینا دا، 
ایچري!  گل 

قیـــز، اوَه گئچیـــب ســـالام وئریب، 
ایَلشـــدي. او طـــرف بـــو طرفه گؤز 
دولاندیـــردي، گـــؤردي بیـــر بوغو 
بورمـــا اوغـــلان اوتـــوروب اوَیـــن 
یوخاري باشـــیندا. اوَین هر ایشـــینی 
اؤزو  قاري آروادمیـــن زحمت نن  ده 
گـــؤرور. قیـــز اؤزـ اؤزونـــه دئدي: ـ 

نئینرََم! ســـنه  بیلرَم 
 ـایشـــدیلر ســـونرا  آللاه وئرننن یئدیلر 
دوروب یاتدیلار. ســـحر اولـــدو، قیز 
قـــاري ننه ني بیر طرفـــه چکیب دئدي: 
- آي ننـــه نییه بـــو ایییدي)ایگیدی( 
بوجور تنبل ـ بئیار بؤیودوبســـن؟ اگر 
الیمه  منیم  )بونون(اختیارینی  مونـــون 

وئرســـن بیلرََم نئینییم. 
قاري ننه دئدي:

 -ساغ اول قیزیم، اؤزوم ده اونون الیندن 
زارا گلمیشم. اختیاري سنده!

اوغلانیـــن آدي احمد ایـــدي. احمد 
آناســـینا دئدي: 

- ننـــه منه چـــؤرح )چـــؤرک( گتیر 
 . م جمیشا آ

قیز دئدي: 
- احمد ایشلمه ســـن چؤرح یوخدي. 
اوَه  قازانیـــب  پـــول  گئدیب  گرگ 
گتیره ســـن، یوخســـا یئمح )یئمک( 

جکسن. گؤرمییه 
احمد ایستر ـ ایســـتمز اوَدن چیخیب 
بیر گوشه ســـینده  گئتدي، شـــهرین 

دوردو. بیر کیشـــي اونا یوخونلاشیب 
دئدي:

)ایشـــلمک(  ایشـــلمح  جـــوان،   -  
باشاراســـان؟ 

احمد دئدي: 
-   هر نه ایش اولسا گؤررم. 

کیشـــي احمدي آپاردي آخشاماجان 
وئریب  موزدونو  آخشـــام  ایشلتدي،  

دئدي: 
- احمد، صاباح دا گل ایشله. 

احمد دئدی: باش اوسته!
اوَلرینه طرف یولا دوشـــدي، یئتیشیب 

قاپیني دؤیدي. قیز سوروشـــدي:
-  کیمسن؟

احمد دئدي:
- منم، احمد!

قیز دئدي: 
قاپي نین  قازانیبســـان  پـــول  اگـــر   -
سونرا  اوننان  گؤرســـت  جیریغیندان 

قویـــوم اوَه گله ســـن. 
احمـــد پولو گؤرســـتدي،  قیز قاپیني 
آشـــدي. احمد کئچدی اوَه. قیز اونا 

یئمـــک گتیریب دئدي:
الله( احمد، ایندي   - برَّکاننا )بـــارک 

اولدي. 
صاباح گئنه احمد اربابین یانینا گئدیب 
آخشاماجان ایشـــلدي، موزدون آلیب 

قیزا وئردي. گونلر گئشـــدي.
بیر گون ارباب احمده دئدي: 

- احمد، بیر اوزاق ســـفره گئدیرم، اگر 
آنان اجازه وئرســـه، ســـن ده مننن گَل 

گئدک. 
 احمـــد ائولرینه گئدیب آناســـي  و 
قیـــزدان اجـــازه آلاندان ســـونرا بیر 
گئتدیلر،  آز  دوشدولر.  یولا  کرواننان 
چـــوخ گئتدیلر، بیر قویونون باشـــینا 
یئتیشـــدیلر. قاتیرلار آدامـــلاردان دا 
چـــوخ سوســـوز ایدیلر، آمـــا هئچ 
کیـــم جـــرأت ائلـــه       میـــردي قویویا 
توشوب کرواني ســـیراب ائلییه، چون 
هر کیم بـــو قویویا توشموشـــدي داها 
باشي  ســـاغ چیخمامیشـــدي. کروان 

سوروشدي: 
- هـــر کیـــم بـــو قویویا توشـــوب، 
کروانـــي ســـیراب ائلییـــه بیلســـه، 
عوضینـــده اونا چوخلو پـــول وئررم.

هئچ کیم سسلنمه دي. 
تنبل احمد دئدي: 

 - من قبـــول ائلیـــرم. اگـــر قویودان 

دیري چیخســـام منیم موزدومو اوَیمیزه 
گؤندرسیز. 

کروان باشـــي قبـــول ائلـــه دي. تنبل 
احمـــد کندیـــري بئلینـــه باغلاییب 
قویویا دوشـــدي. لازیم اولان قدر سو 
ســـیراب  یوللاییب کرواني  یوخارییا 
ایشدي.  اؤزو ده دویونجا سو  ائله دي،  
باخیب گـــؤردو اوردا بیر بالاجا قاپي 
وار،  قاپیني آشـــدي گؤردو ایچریده 
بیر دئـــو اوتوروب، اوســـت دوداغي 
گؤیو ســـوپورور،  آت دوداغي یئری 
ســـوپورور. قاباغینا بیر تشـــت ســـو 
قویوب ایچینده بیـــر قورباغا وار. دئو 
اؤزونو  اوینور،  احمـــد  قورباغاینـــان 

دئدي:  ایتیرمه ییـــب 
- دایي سلام علیکم.

دئو دئدي:
-  علیکم السلام،  آدین ندي؟
احمد دئدي: آدیم احمددي.

دئو سوروشدي: 
- دونیادا نمنه یاخشي اولار؟

احمد دئدي:
 - کؤنول سئون گؤیچَي )گؤیچک( 

اولار.
دئو دئدي: 

- بارک الله احمد! ســـن یاخشي جواب 
وئردین،  من ســـني بوراخارام گئدسن. 
گئتمه میشـــدن قاباق گئت باغدا قریبه 
ناررار )نارلار( وار بیر ســـبد ییغ سووقت 

آپار. 
گـــؤردو  گیـــردي،  باخچییا  احمـــد 
آغاشـــلار مئیوه دن باش یئره قویوبلار. 

بیر ســـبد نار ییغیب، دئونن خداحافظ ـ 
لشیب، قویونون تکیندن یوخارییا ساري 

سسلندي: 
- چکین گلديم!

کاروان احمـــدي قویـــودان چکیب 
گؤردولـــر احمد ســـاغ ـ ســـالامات 
ائشـــییه چیخدي.  ســـبدله  بیر  الینده 
چـــوخ تعجـــب ائلـــه دیلـــر. احمد 
پولـــلاري کـــروان باشـــي دان آلیب 
نارلارنـــان اوَلرینـــه گؤندریب، اؤزو 

کروانـــلا یولا توشـــدي.
ســـونرا گلیب  نئچـــه گوندن  قاصد 
سبدي،  قاپیسینا،  احمدگیلین  چاتدی 

پولي وئریـــب دئدي: 
-  بولاري احمد یوللادي. 

گئجـــه اولاندا قیـــز ناریـــن بیرینی 
گتیـــردي کســـدي تـــا قـــاري ننه 
یئســـین. ناري کســـنده گؤردو نارین 
دنه لري لعـــل ـ جواهردندي. یاواججا 
ســـؤز  هئچ  ننه یه  قـــاري  گیزلدیب، 

دئمه دي.
صابـــاح اولـــدي. قیز شـــهرین بازارینا 
گئدیـــب ناریـــن بیر تک دنه ســـینی 
یاخچي  بونو  زرگره گؤرستدي. زرگر 

دئدي:  آلیـــب  پولا 
- اگر بوننان گینه اولسا گتیر منه سات. 

قیز ناریـــن دنه لرین یـــاواش ـ یاواش 
ســـاتیب قاري ننه نین اوَینیـــن یانیندا 
بیر گـــؤزل قصـــر ســـالدیردي کي 
شـــاهین دا بئله بیر قصـــري یوخودو. 
بیر نئچه نؤکر توتـــدو. اؤزونه، قاري 
ننه یه الـــوان پالتـــارلار آلیـــب ناز ـ 
گون  او  گون  یاشـــیییردیلار.  نعمتده 
اولدو کـــي ارباب احمـــده دئدي: 

طرف  اوَیمیزه  احمدحاضیـــرلاش   -
 . ک گئد

احمد بـــازاردان بیر آز دئوه ســـاققیز، 
بیـــر آز دا پارچـــا قورباغییـــا آلدي. 
یولا  کاروانـــلان  قویـــوب  جیبینـــه 
دوشـــدو. بیر نئچه منزل یول گلدیلر. 
گینـــه ده قویونون باشـــینا چاتدیلار. 
ایدي.  سوســـوز  یورقـــون،  هامـــي 
کاروانباشي هر کســـه دئدي، »دوش 
ایچـــح«، هئچکس  قویویا ســـو وئر 

قبـــول ائلمه دي. 
گینه احمد دئدي: 

- یاخچي پول وئرسز من دوشرم. 
قبول ائله دیلر. احمد قویویا توشـــدو. 
کارواني ســـیراب ائله دي. اؤزو ده سو 
ایشـــدي. ســـورا قاپیني آچیب دئوه 
آلدیغي ســـووقتلري  وئریب  ســـلام 

دئو سوروشـــدو:  وئردي. 
- احمد بو ندي؟ 

احمد دئدي: 
- بو، ساققیزدي سنه گتیرمیشم.

ســـالدي،  آغیزینا  ســـاققیزي  دئـــو 
چوخ خوشـــونا گلـــدي. پارچالاري 

دئدي:  احمـــد  سوروشـــدو. 
گتیرمیشم،  ســـئوگیلینه  دا  بولاري   -

تیحســـین. پالتار  اؤزونه 
دئو چوخ سؤووندي. دئدي: 

- احمد گینـــه ده باغا گئـــت، هر نه 
قدر میوه ایسته ســـن ییـــغ آپار. 

ســـبده  بیـــر  میوه لـــردن  احمـــد 
دولـــدوروب، بیـــر آز دا جیبلرینـــه 
ییغـــدي. دئـــودن خداحافظ لشـــیب 

سســـلندي: یوخـــاري  قویـــودان 
- مني چکین ائشییه. 

کاروان احمدي چکـــدي، گؤردولر 
گینه احمد ســـاغ ـ ســـالاماتدي. بیر 
قـــدر میوه ینن چیخـــدي. گینه چوخ 
ائله دیلر. آممـــا احمد هئچ  تعجـــب 
دوشدولر.  یولا  دانیشـــمادي.  ســـؤز 
آز گلدیلـــر، چوخ گلدیلر، شـــهره 
یئتیشـــدیلر. احمـــد قاپیلارینا طرف 
قـــدر  نـــه  هـــر  دوشـــدي،   یـــولا 
حیران  تاپمـــادي.  ائولرین  آختاردي 
قیز کلاه  ـ ســـرگردان دولانیـــردي. 
احمد  گـــؤردي  باخیردي،  فرنگیدن 
نؤکر  تانیمیر.  اوَلریـــن  دولانیر،   آوارا 
یولـــلادي احمدي قصـــره گتیردیلر. 
شـــاهانه پالتـــار گئیدیردیلـــر. قاري 
ننه نیـــن یانینـــا گتیردیلر. قـــاري ننه 
احمـــدي باغرینـــا باســـدي، قیزدان 

قدردانلیـــخ )قدردانلیـــق( ائله دي. قیز 
: ي ئد د

-  احمـــد دئ گـــؤروم او نـــارراردان 
گتیریبســـن؟ گینه  )نـــارلاردان( 

احمد دئدي: 
- بلـــي گتیرمیشـــم!  ســـبدي  خانیما 

 . ي د ئر و
خانیـــم بو قصـــرده احمـــدي چوخ 
عزیزلیییب، اولدوقجـــا دا قاري ننه یه 

ائلیردي. حؤرمـــت  ـ  خاطیر 
گونلریـــن بیر گونـــو، شـــاه، وزیر، 
ســـیاحته  یولداشـــلارینان  وکیـــل 
چیخمیشـــدیلار. بو قصریـــن قاباغینا 

یئتیشـــنده شـــاه دئدي: 
- وزیـــر بو قصر کیمیـــن قصري اولا 
بیلـــر، من کي شـــاهام بـــو عظمتده 

قصریـــم یوخدو.
وزیر دئدي: 

- شـــاه ســـاغ اولســـون، بو قصر بیر 
ننه ســـي،  قیزین قصریدي کي  جوان 
زندگانلیـــخ  احمدینـــن  قارداشـــي 

 . ئلیییللر ا
شاه دئدي:

- اجـــازه آلیـــب قصـــره داخیـــل 
اولمالیییـــق. 

دقّ البـــاب ائله دیلر، قیز کلاه فرنگیدن 
باخیـــردي، نوکرلره دســـتور وئردي 
قاپینـــي آچدیـــلار. قوناقـــلار قصره 
گلدیلر. قیز بونلارین قاباغینا شـــاهانه 

چیخدی. چوخ دانیشـــاندان ســـونرا، 
میـــن گؤیوله  بیر گؤیولـــدن  شـــاه 
قیزا ویریلـــدي )وورولـــدو(. اوزونو 
ســـؤزونو  اوره یینین  توتـــوب  وزیره 
اونـــا دئدي. وزیـــر مصلحت گؤردو 

یوللاســـینلار.  ائلچي  صاباح 
اوّل باخیشدان تانیمیشدي.  قیز، شاهي 

یوللادي:  سفارش 
- اگر شـــاه منیـــم حامـــام یئریمي 
گؤتوره مني حاماما آپارا،  من شـــاها 

. م ر گئد
شاه دئدي:

- آي وزیر، وکیـــل تدبیر تؤکون من 
لییم.  ائله مه  نـــه 

وزیر دئدي: 
- شـــاه ســـاغ اولســـون! بوردا سني 
دَییشـــیح )دگیشـــیک( پالتاردا کیم 

ائله.  قبـــول  تانییاجاخ، 
شـــاه قیزین حامام یئریني گؤتوروب 
حامامـــا آپـــاردي. گؤزلـــه دي، قیز 
اوَینه  اونـــي  چیخســـین  حامامنـــان 

 . سین ر پا آ
قیز دئدي: 

- شـــاه ســـاغ اولســـون کـــي، منیم 
شـــرطیمي قبول ائتدي، من ده ســـنه 
گلـــرم. بونـــو دا بیل کي مـــن هامان 
وئردین  دســـتور  ســـن  قیزام،  بالاجا 
مني دَلـــي  قاتیرین قویروغونا باغلییب 

اؤلدورسونلر.

آغ آت ناغیلی
قلمه آلان: آیلین اولفت- 12 یاشیندا-تبریز

سؤیله ین: خانیم دؤکتور امیرقاسمی- -1320 تبریزدن
قایناق شخص:   

عاتیکه خانیم- 1330 ایللرینده نقل ائتمیش - تبریزده یاشاییرمیش 

***

آچیقلاما: 
92ـ  نجـــی ایلـــی نفروردین آیی نیـــن 23ـ جـــو گونو اوشـــاقلار اوچون 
قورولان شـــنلیکده بؤیوک عالیم، حؤرمتلی اوســـتاد خانیـــم دؤکتور مینو 
امیرقاســـمی  ـ  نین ده حضـــورو وار ایدی. اوگون خانیـــم دؤکتورون اورادا 
اولان اوشـــاقلار اوچـــون گؤزل دانیشـــیقلاری اولدو. اوســـطوره حاققیندا 
دانیشیب، سونوندا اؤز اوشـــاقلیق خاطیره لریندن ســـؤز آچدیلار، اوشاقلیق 
چاغلارینـــدا اونلاریـــن ائوینـــده ایشـــله ین بیرخانیـــم دان ســـؤزگئتدی. 
اوخانیمیـــن آدی »عاتیکه«خانیم ایدی. عاتیکه خانیمین اوشـــاقلارا شـــیرین 
ـ شـــیرین ناغیـــل لار سؤیله مه ســـیندن دانیشـــدیلار. بیز ده خانیـــم دؤکتور 
امیرقاســـمی دن خواهش ائله دیـــک او ناغیل لاردان بیرینی گؤزل سســـلری 

ایلـــه بیزلره ســـؤیله ســـینلر. خانیم 
بیزه  ناغیلینـــی  دؤکتـــور »آغ آت« 
ســـؤیله دیلـــر. مـــن ده اوناغیلدان 
ســـیز حؤرمتلی  قالانـــی  یادیمـــدا 
اوخوجولار اوچـــون قلمه گتیردیم. 
ناغیلی عاتیکـــه خانیمین روحونا  بو 

و اوســـتادیمیز مینوخانیم امیرقاسمی 
ائدیرم. تقدیـــم  یه 

»آغ آت«

گونلرین بیرگونونده؛
 شاه عابباسین دوربونونده
 شاه عابباس جنت مکان؛ 

تره زییه ووردو بیر تکان
یئددی قوز بیر گیرده کان؛

 یوخون گلیر یات
 بیر نعلبکی نابات؛ 

آل محمدین گول جمالینا
 بیر صلوات.... 

گـــؤزل بیر قصریـــن ایچینـــده بیر 
پادیشاه ین  بو  یاشـــاییردی.  پادیشاه 
گـــؤزل، گؤیچـــک بیـــر قیـــزی 

. ی ر ید ا و
بـــو قیزین تکجه آرزیســـی دونیانی 
آتاســـی  آمما  دولانمـــاق  ایـــدی. 
چیخماسینا  ائشـــیگه  قصردن  اونون 
آتا ســـی نین  قیز  ایزیـــن وئرمیردی. 
بو ایشـــیندن چوخ اوزگـــون ایدی. 
بیـــر گئجه یوخـــودان اویانیب، اؤز 
ایَنینـــه  پالتارلارینـــی ســـویونوب، 
پالتاری گئییـــب، آغ آتینی  اوغلان 
حاضیرلاییـــب، دونیانـــی دولانماق 
اوچـــون یـــولا دوشـــدو. گئتدی ـ 
یئتیشـــدی.  بیـــر اؤلکه یه  گئتـــدی 
پالتاری  اوغلان  قیزی،  پادیشـــاهین 
ایلـــه او اؤلکه نیـــن پادیشـــاهی نین 
ایســـته دی  ایذن  گئدیب  قصرینـــه 

او گئجه نی اوردا قالســـین. پادشـــاه 
ائتـــدی. گئجـــه، ســـوفره  قبـــول 
باشـــیندا پادشـــاهین اوغلـــو بو تازا 
قوناقدان شـــکه دوشـــدو، و اونون 
شـــوبهه لنیب،  اولدوغونا  اوغـــلان 

دئدی: آناســـینا 
بیلرزیک یئری،  -آی آنا! قولونـــدا 
بارماغینـــدا اوزوک یئری، یاندیریر 

یاخیـــر بوقوناق منی... 
آناسی دئدی:

-اوغلاندی بو قوناق. 
اوغـــلان  قوناغیمیزیـــن  آممـــا 
یوخســـا قیـــز اولدوغونـــو بیلمک 
آلیـــش-  اونـــو  ایسترسن ســـه، 
وئریـــش اوچـــون بـــازارا گؤتور. 
گئدرســـه،  ســـاری  مینجیغا  میـــرـ 
بیـــل قیزدیـــر، یوخســـا قیلینـــج- 
کی  بیل  گئدرســـه  ســـاری  قالخانا 
بو  آتـــی  آغ  قیزیـــن  اوغلانـــدی! 
ســـؤزلری ائشـــیدن کیمـــی خبری 
قیـــزا یئتیریب، دئدی: ســـنی بازارا 
آپارانـــدا میـــر ـ مینجیغـــا ســـاری 
گئت. دوغـــرو  قیلینجـــا  گئتمـــه، 
قولاق  ســـؤزلرینه  آتین  آغ  قیـــزدا 
آســـیب، بازاردا قیلینجلارا ســـاری 
گئدر. اوگون آخشـــام اوغلان اولوب 
بیتنلری آناســـینا دانیشـــار. آناسی دئیر: 
گؤردون قوناغیمیز اوغلاندی، یئنه شام 
باشـــیندا اوغلان بو قیزیـــن گؤزلرینده 

باخیب  باخیشـــلارا  ســـوزگون  اولان 
دئییر:  آناسینا 

یئـــری،  بیلرزیـــک  -قولونـــدا 
آنا،  یئـــری،آی  اوزوک  بارماغیندا 
یاندیریـــر یاخیـــر بوقونـــاق منی... 

آناسی دئییر:
-اینانمیرسان ســـا بوگئجه بوقوناغین 
دؤشـــگی نین آلتینـــا قیزیـــل گول 
ســـپ! صابـــاح گوللر سولارســـا، 
سولمازســـا  قیزدیر،  بوقوناق  بیلکی 

وغلاندیر. ا
یئنـــه آت بـــو ســـؤزو ائشـــیدیب 
ســـحر  دئییر:  چاتدیـــرار،آت  قیزا 
تئـــزدن آییلدیقدا، من نفســـیمله بو 

تازالاندیرارام.  گوللـــری 
صابـــاح آغ آت دئدییـــی کیمـــی 
ائلـــه دی و گوللر هئچ ســـولمامیش 
آناســـی  اوغلانین  گؤروندو.  کیمی 
دئدی: گـــؤردون قوناق اوغلاندی!
بیر نئچـــه دؤنـــه آنا ـ بـــالا، قیزی 
ســـیناماق ایســـته دیلر و هر سفرینده 
ائدیـــب  قیـــزی خبـــردار  آغ آت 

دَیدی.  داشـــا  اوخو  اوغلانیـــن 
بیـــر گـــون قیـــز ســـحر تئـــزدن 
دوروب پادشـــا ها دئـــدی: من دا ها 
چوخ  دولاناجاغیـــم  گئتمه لی یـــم، 
یئرلـــر وار. ســـونرا آغ آتینا مینیب 
یـــولا دوشـــدو. گئتدی...گئتدی...
اورتاســـینا  بیرچؤلـــون  گئتـــدی، 

یئتیشـــدی. آغ آت دایانیب، قیزدان 
سونرا  ایســـته دی.  ائنمه ســـینی  یئره 
دا یئـــره یاتیـــب، قیزا دئـــدی: بورا 
منیـــم یولومون ســـونودور. آنجاق 
اولاجاق.  ایســـته ییم  بیرجه  ســـندن 
مـــن اؤلدویومده ســـوموکلریم بیرـ 
بیرینـــدن آیریلاجـــاق، اوندا ســـن 
بیر  ســـوموکلریمی  ایله  وارگوجون 

تـــولازلا...  بیـــر هریانا  به 
آغ آت بونـــلاری دئییـــب ســـون 
قیز چوخ  اؤلـــدو.  آلیب،  نفســـینی 
قولونون آغلایـــاراق  کدرله نیـــب، 

وارگوجو ایله، آتین ســـوموکلرینی 
باشـــلادی.  آتماغـــا  یانـــا  هـــر 
ســـوموک  آتدیقجا  ســـوموکلری 
بیـــر گؤزل شـــهره  یئـــر  دوشـــن 
چئوریلیـــردی. قیز هـــر یاندان باش 
ملکه ســـی  شـــهرین  بو  قالدیـــران 
پادیشـــاهین  قوناقلاندیغی  اولـــوب 
اوغلـــو ایلـــه ائوله نیـــب، اونونـــلا 
باشـــلادیلار.  بیـــر حیاتا  شـــیرین 

گؤیـــدن اوچ آلما دوشـــدو، بیری 
ســـنین، بیـــری اونـــون، بیـــری ده 

دئیه نین! ناغیـــل 

دانیشیق

احد فرهمندی
 هیکل تراش کلثوم احمدی 

گنج صنعتکار  هیکل تراش کلثوم احمدی ایله دانیشیق

دانیشغی آپاران: احد فرهمندي
92/4/28 تبریز

شکیل لر  دولو  معنا  اوزرینده  آغاجلارین  و  داشلار  ایله سرت  اللري  ظریف 
یارادان هابئله یومشاق مجسمه  خمیري ایله »نقش برجسته« آدلانان گؤزلري 
صنعتکار،  گتیرن  وجودا  هیکل لر  گؤزل  باغلي  فولکلورا  مادي  اوخشایان 
شهناز  تبریزین  اولدوق.  تانیش  یاخینلاردا  بو  ایله  احمدي«  خانیم  »کلثوم 
هنرمند  آدلیم  توکاندا  بیر  کیچیک  آغزیندا  محله سي نین  »لکلر«  خیابانیندا 
اوستاد محمد حسن رضازاد حمایه سي آلتیندا بؤیوک و قالارغي فولکلوریک 
و باشقا اثرلر یارادان بو گنج هنرمندله یاخیندان گؤروشوموز اولدو، آشاغیدا 

اوخویاجاغینیز سطیرلر همین گؤروشده اولان دانیشغین محصولودور.

بیلیمـــي  ائـــل  اؤزونـــوزو 
لطفا! تانیتدیرین  اوخوجولارینـــا 

احمدي«،1357جي  »کلثـــوم  مـــن  ـ 
ایل تبریـــزده دوغولموشـــام ؛ دیپلم 
کنکوروندا  هنـــر  وار،  مدرکیم  ادبي 
شـــرکت ائدیب قبـــول اولـــدوم اما 
ارشاد  اوچون  اولدوغو  ادبي  رشـــته م 

طرفینـــدن تحصیلیمه ادامـــه وئرمک 
وئریلمه دي. اجازه ســـي  

لطفـــا ایلـــک اوســـتادلارینیزدان 
 ! نیشین ا د

ـ بلي، استاد علي یوســـفي »هنرستان 
شـــهریار« و »دانشگاه هنرین« معلیمی. 

اوســـتادین کلاسلارینا  دیرلي  او  من 
مســـتمع آزاد کیمي شرکت ائدیردیم 
منیم  مســـئوللاري  اورانین  آنجـــاق 
دوققوز  خبرسیزایدیلر.  حضورومدان 
اوســـتادا مشـــکل  آیـــدان ســـونرا 
کلاســـلاردا  داها  دئیه  یارانماســـین 
شـــرکت ائتمه دیـــم. من بـــورادا او 
تشکر  اولدوقجا  اوســـتادا  ســـاوادلي 
ائدیرم منـــه چوخ یاردیمـــي اولدو.

باشقا  یوســـفي دن  علي  اوســـتاد 
آلمیســـینیز؟  درس  کیمیلردن 

بیر  ـ مرحـــوم اســـتاد غني نـــژاددان 
پارا درســـلر آلمیشـــام. تبریزده پاساژ 
»شـــیک« ین زئرزمیســـینده دفتـــري 
واریدي، بیر مدت اونلارلا ایشـــله دیم. 
طالقاني خیابانینـــدا »پرهام نیا« جنابلاري 

ایله ده ایشله مشـــم.

بـــو گونه کیمـــي درس آلدیغینیز 
اوســـتادلارین هانسي سیندان چوخ 

فایدالانمیسینیز؟

ـ من -1379جو ایلـــدن بو صنعت ده 
منه  اوســـتادلاریم  وبوتون  ییرم  ایشله 
زحمت چکیبلر، اللري آغریماســـین. 
آلدیغیم  اوســـتاد رضـــازاددان  امـــا 
درســـلر تام باشـــقا اولوب، تئوریک 
درســـلر و ایشـــده وئردییـــي انگیزه 
لر تایســـیزدیر. من اوســـتادلا تانیش 

یولو  اولدوغوم گونـــدن آختاردیغیم 
تاپدیم و باشقا اوســـتاد یانینا گئتمه دیم 
و بوگـــون هر نـــه هنـــرده واریمدیر 

هامیسیني اوســـتادا بورجلویام. 

هانســـي ایلدن اوســـتاد رضازادلا 
ایشله ییرسینیز؟ ســـورکلي 

 ـ-1384جو ایلدن اســـتاد محمد حسن 
رضا زاد ایله ایشـــله ییرم. 

اســـتاد رضـــازادلا نئجـــه تانیش 
اولدونـــوز؟

ـ اســـتاد رضا زاد یـــن آدینـــي چوخ 
ده  ایلـــه  ایشـــلري  ائشیتمیشـــدیم، 
اؤتـــري تانیشـــلیغیم وار ایـــدي، هر 
دؤنـــه هنرکده لرینـــه گلردیم باغلي 
باجیمین  بیـــر گون  آنجاق  اولاردي. 
حیـــات یولداشـــي اســـتادي منـــه 

تانیتدیردیـــلار.

رضـــازادي  اوســـتاد  نـــدن 
باشـــقا اســـتادلاریزدان آرتیـــق 

؟  ســـیز یر یر لند گر د

ایلـــه  نئچـــه اوســـتاد  بیـــر  ـ مـــن 
ایشـــله ییردیم، آنجـــاق اونلار تئوري 
باخیمینـــدان منه بیـــر زاد دئمیردیلر. 
اؤزوم  چالیشـــیردیم  چـــوخ  مـــن 
ایشـــله یم. کنکورا شـــرکت ائتدیییم 
اوچون چالیشـــیردیم هـــم عملي هم 

ایشـــله یم، ولي خصوصي  تئوري  ده 
چالیشـــمالاریمي کافي گؤرموردوم، 
ده ضعیف  رنـــگ  طـــرح ده،  آخي 
 ایدیم. اســـتاد رضازادین درسلري بو 
هنریـــن چوخ قارانلیـــق یئرلریني منه 
ایلک گونلر  اســـتاد  ایشیقلاندیردي. 
اجـــازه وئرمـــزدي من رنگـــه الیمي 
وورام تاکیـــد ائـــدردي: »طرح چوخ 
ایشله ســـن بو هنرده گوجله نرســـن«. 

ایلدن  ســـکگیز  سیز  احمدي  خانم 
آرتیق  دیـــر اوســـتاد رضازادین 
کنارینـــدا بو هنر ایله مشغولســـوز، 
ایلک گؤرونوشـــده بیـــر آتا- بالا 
کیمي گؤرونورســـوز، بیر سؤز وار 
هنریندن  صنتعکارین  بیـــر  دئییرلر 
اؤنجـــه اونون گؤزل شـــخصیتي، 
انسان ســـئور  اوریـــي،  تمیـــز 
سیز  اؤنملي دیر.   ... و  داورانیشـــي 
هانســـي  اوســـتاددان  ایللرده  بو 
گؤرموســـوز  خصوصیتلر  قاباریق 
اونونلا  اولاراق  کؤنوللـــو  کـــي، 

؟ سیز یشله ییر ا

 -اوســـتادین ان بؤیوک خصوصیتي 
اونون بیر کامل انســـان اولماســـیدیر، 
بؤیـــوک اور یي وار، هرکســـین اؤز 
دیلـــي و اخلاقـــي ایله رفتـــار ائدر، 
هـــر داورانیشـــیندان من بیـــر اخلاق 
درســـي آلارام، دونیا مالینـــا او قدر 
باغلیلیغـــي یوخـــدور، اؤز فرهنگ و 

ملتینه اورکدن جـــان یاندیراندیر، الي،  
گؤزو، ایچي تمیز بیر انســـاندیر و بئله 
انســـانلارین بو گونکـــو جامعه میزده 
تایي آزدیـــر. منجه هنریـــن اودو او 
قدر اوســـتادي یاندیریـــب کی، اونو 
چیخاردیب  پـــاکا  تمیزله ییب  کاملا 
و بو گؤزل انســـاني تعالي یا ســـاري 
چکیبدیر. بو ســـؤزو اوســـتادین هر 
هانســـي اؤیرنجیســـیندن سوروشساز 

تاییـــد ائدجک. 

اثرلریزه بیر ســـبک یا شـــیوه نین 
بیلرســـیزمي؟  قویا  آدیني 

ـ »نقـــش برجســـته« ایشـــلریم تقریبا 
رئال بیر ایشـــدیر امـــا داش و آغاج 
اوزرینده کي ایشـــلریم پســـت مدرن 

ســـاییلا بیلر. 

اثرلریـــزي نه لریـــن اوزرینـــده 
ایشله ییرســـیز و خـــام ماتریاللاریز 

اولور؟  نه لـــر 

ـ داش، آغـــاج، مجمســـه دوزلتمک 
برجســـته لرده  نقـــش  و  خمیـــري 
مـــواددا  آیـــري  باشـــقا  خمیـــردن 
ایشـــله دیرم. تابلـــولاردا دا طراحـــي 
ایشـــلریندن ســـونرا ســـولو بویاق و 
یاغلي بویاقـــلارلا »بـــوم« دئییلن بئز 

پارچانیـــن اوزرینـــده ایشـــله ییرم. 

ایشـــینده  دمیر  و  دوزلتمک  قالیب 
ده  صنعتدن  دئییلـــن  ریخته گري 

فایدالانیرسیزمی؟ ایشلریزده 

ـ دمیـــر ایشـــي و ریخته گریني چوخ 
ســـئویریم آنجاق بئله ایشلر بیر قادینا 
اولدوغو  یوروجـــو  و  چتیـــن  چوخ 
اوچون او ایشـــه گیریشمه میشـــم، اما 
گیبـــس و گچ لـــه قالیـــب توتوتب 

ایشـــلریمده فایدالانارام.

برک  اللریزله  ظریـــف  بو  ســـیز 
نئجـــه  اوزرینـــده  داشـــلارین 
یارادیرسیز؟ نقشـــلر  ایشـــله ییب 

داش  مـــن  ـ 
ه  ینـــد ر ز و ا
ایشـــلمه یه چوخ 
ماراقلـــي ایدیم، 
بـــو فیکریمـــي 
رضازادلا  اوستاد 
یم  شـــد یلا پا
دئدیلر:  اونـــلار 

»ســـنه چـــوخ چتین دیر بئله ایشـــلر 
اوســـتادا  دیرندیم.  مـــن  گؤرمک«. 
بو ایشـــي گـــؤره بیلرم دئیه ســـؤز 
وئردیـــم. قـــاري کؤرپوســـو یانیندا 
قبیر داشـــلاري یونانلاریـــن بیریندن 
و  ایشـــلمه یي  نئجه  اورزینـــده  داش 
داش یونماغـــي سوروشـــدوم اونلار 
مني راهنمالیق ائدیـــب و لازم اولان 

منه وئردیلر،  قلملرینـــدن  یونما  داش 
الماســـه  جینســـینده ایدیلر. تاســـف 
قالماییب،  یادیمـــدا  آدلاري  کـــي، 
دولانیب بیر داش تاپیب ائوده ایشـــه 
باشـــلادیم. بیر تازا  ایشي قورتاریب 
گتیردیم اوســـتادا گؤرستدیم. اوستاد 
تعجـــب ائلـــه دي، دئدیم: »اوســـتاد 
مـــن ایسته ســـم بیـــر ایشـــي گؤرم 
دئمه لییـــم  گؤره جه یـــم«  حتمـــا 
منیم دوشـــونجمده اولمـــاز بیر ایش 
یوخدور، هر ایشـــه اراده ائتسم مطلق 
اونـــو یئرینـــه یئتیرمه یینجـــه بیر آن 

یانمارام. دا

یگیز   ســـئچد
ین  ر شـــلا ا د
جینســـي  نه دیر؟ 

ـ عموما آذرشهر 
ن  ا شـــیند ا د
م،  فایدالانیـــرا
یوموشاق  اونلار 
اولار، هم ایشله مه ســـي راحات اولار 
هم ده چوخ قورو دئییل کی ایشـــین 
اورتاسیندا سینســـین. بیرده اسپره خون 
ائدرم، گاهدان  داشـــیندان اســـتفاده 
آخـــار چایلاریـــن قیراغینـــدا اولان 
آهکي داشـــلاردان تاپیب ایشـــلرم.

اولـــوب کي بـــو گونـــه کیمي 
ســـیز  داشـــلاردان  ایشـــلدیگیز 

ایســـته ین نقش چیخماســـین، اونو 
قیراغـــا قویـــوب بیر باشقاســـیني 

؟ سیز یا شلا با

خـــام  یـــا  داشـــلار  ســـئچدییم  ـ 
ماتریالـــلارلا درین ایلگي قـــورارام،  
دانیشـــارام،  اونـــلارلا ســـاعاتلارجا 
انسیت باغلارام، ذهنیمده اولان نقشي 
گؤررم،  کامـــل  ایچینده  اونلاریـــن 
و  الیم، گـــؤزوم  باشـــلایاندا  ایشـــه 
حســـلریم بیر ـ بیریله یولداش اولوب 
بیلیرلـــر نـــه ایـــش گؤره جکلـــر و 
بئله لیکله خام ماتریالین ایچریســـینده 
چیخاردارلار.  ائشییه  نقشی  گیزلندیي 
بیر  اولماییب  بو گونه کیمـــي هلـــه 
داشـــي کورلاییب قیراغـــا قویام. من 
ســـئچدیییم داشـــدا، آغاجدا یا هر نه 
اولورسا اولســـون ذهنیمده یاراتدیغیم 
اولماسا  بئله  گؤررم  آیدینجا  نقشـــي 

ایشـــه ال قاتمارام.
اله  ماتریاللارینی  خام  ایشـــلریزین 
چتینلیکلرله  هانســـي  گتیرمکـــده 

؟ سیز نیر شیلا ر قا

ـ خـــام ماتریالـــي الـــه گتیرمکـــده 
چوخلـــو مالي ســـیخینتیلاریم اولور، 
مثلا ســـئویرم بویو اوزون بیر داشـــین 

ایشـــله ییم،  اوزرینده 
قیمتیني سوروشـــورام مثلا بیر میلیون 
تومن دئییرلـــر، باخیـــرام اونو آلماغا 

ســـونرا  یوخدور.  گوجـــوم  مالـــي 
اؤز ـ  اؤزومـــه دئییـــرم: »توتاق کي 
بورجونـــان ـ خرجینن اونـــو آلدین،  
ایشله یندن ســـونرا هارا قویاجاقسان؟«
ده  مشـــکولوم  بؤیـــوک  بیـــر 
یئرســـیزلیکدیر. اؤزومـــه مخصوص 
بیـــر یئریـــم یوخـــدور ایشـــلریمي 
اوردا قورویـــوب ســـاخلایام. دوزدو 
وار  اوتاغیم  کیچیـــک  بیر  ائویمیزده 
ایشـــلریم  اما کافـــي دئییل. چوخلو 
وار یئرســـیزلیکدن او یـــان ـ بو یاندا 
تـــوز یئییر و بـــودا منه بیـــر بؤیوک 
درد اولـــور. چوخ ســـئویرم بؤیوک 
حجمي ایشـــلر گؤرم اما یئرسیزلیک 
و مالي مشـــکلات مني چوخ ایشدن 

. ر یو قو

لطفا  بو چاتیشـــمازلیقلاردان ساري 
ایشلردن  ســـئودیگیز  بعضي  سیزي 

دانیشین! قویانلاردان 

ـ بیر نمونه  ســـي -5/12/82ده  تهران دا 
انگلســـتان  بین اللملي ده  نمایشـــگاه 
و  آلمـــان اؤلکه ســـي طرفینـــدن منه 
دعوتنامـــه وئریلـــدي اوردا قورولان 
دئدیگیم  ائدیم،  شـــرکت  سرگي ده 
اؤلکه لره  او  اولدو  ســـبب  مشکلاتیم 
گئـــده بیلمه یـــم، گئده بیلســـئیدیم 
تجربـــه  بؤیـــوک  بیـــر  منـــه  اورا 
درینلشیب  داها  ایشـــلریمین  اولوب، 

یاردیمچي  چوخلو  گوجلنمه ســـینده 
گوجلو  اوراداآذربایجانین  و  اولاردي 
نشـــان  دونیایا  فولکلورونو  و  کولتور 

وئـــره بیلردیم.

هارادان  سوژه ســـیني  ایشلریزین 
معنویات لا  اثرلریـــزده  تاپیرســـیز، 
اولور؟ تاثیـــري  قدر  نه  جامعه نین 

ـ منیـــم ایکي جور ایشـــلریم وار، بیر 
سیراســـي ایچیمده اولان دوشونجه لر، 
اولدوغـــوم  تانري ایلـــه  عقیده لـــر، 
ایشلریمي  بیر ســـیرا  یارانیر،  ایلگیدن 
دئمک  آلیرام.  جامعه دن  یاشـــادیغیم 
ایـــچ دونیام و  ایشـــلریم  اوّلینجـــي 
ایکینجي ایشـــلریم دیش یا ائشـــیک 
دونیامـــي تمثیل ائدندیلر. باشـــقا بیر 
ســـؤزله من بوتون اثرلریمي یاشاییب 

ســـونرا یاراتمیشام.
یاشـــادیغیز جامعـــه ده خالقیـــن 
دانیشـــدیغي بعضي ســـؤزلر سیزه 
ســـوژه وئرمکده و او اساســـدا بیر 
اولا  یاردیمچي  یاراتماقـــدا  اثـــر 

بیلیب مـــي؟ 

ـ یـــوخ، مـــن دانیشـــیقلاردان الهام 
زادي گؤرمه ســـم  بیر  بیلمیـــرم،  آلا 
ذهنیمده بیر اثر جانلانماز، بیر نقشـــي 
ایچیمده درک ائدیب دوشونمه ســـم 
اونـــا ســـاري گئتمرم. تاســـف کي، 
منده بیـــر زادي ذهنیمده حفظ ائدیب 

ســـاخلاماق گوجو ضعیف دیر. درس 
ایللـــرده ده حفظیاتیم  اوخودوغـــوم 
گوجســـوز ایـــدي. امـــا گؤردویوم 
مادي نقشـــلري حافظه مده ساخلاماغا 
اؤز  اثرلریمده  گوجلویـــم.  اولدوقجا 
حیاتیمـــي و یاشـــادیغیم جامعـــه دن 
یاراتمـــاق  حس لـــري  آلدیغیـــم 
ایســـتیرم، هئچ ســـبک و شـــیوه نین 
آدیني توتمامیشام. اولا بیلر اثرلریمین 
ســـبکي  خاص  بیر  بؤلوملري  بعضي 
او  امـــا من  ائله ســـین  ذهنیده تداعي 
تداعي اولان ســـبکدن تقلید یا دا بیر 
ائله  شـــئي گؤتورن دئییلم. هرنه دي 
اؤز ذهنیمـــدن و فیکریمدن تؤرنمیش 
بیـــر اثردیـــر. ایشـــلریمین چوخوندا 
سیز اعتراض حسّـــیني راحات گؤره  

. سیز بیلر

هانســـي  ایشـــلریزده  مفهومـــي 
چاتدیرماغـــا  خالقـــا  ســـؤزلري 

لیشیرســـیز؟ چا

ـ منیم چوخلو ایشـــلریمده بیر ســـؤز 
وار او دا بودور کي، ایستیرم ایندیکي 
دوروما اعتـــراض ائدیـــب و بئله بیر 
وضعیتدن قاچماغي گؤســـترم. دقت 
چهره لر،  یئرلشن  ایشـــلریمده  وئرسز 
چالیشـــیرلار ســـیخینتیدان قاچیـــب 
بیر آنلامي  بئله  راحتلیغا چاتســـینلار. 
دا هر درین باخیشـــلي گؤروش ائدن 

ایشـــله دییم  بیلر.  ســـئچه  راحاتلیقلا 
هیکللرده اولان باخشـــیلار جانســـیز 
بیر داش یا آغاجین باخیشـــي دئییل، 
اونـــلار تام منیـــم اؤز باخیشـــیمدیر 

گؤزونه.  اونلارین  جالامیشـــام 
اثرلریمي  اولان  مایه لرینده  کوبیســـم 
مطلقا دریـــن درک ائدیب، اولدوغو 

ایشلرم.  کیمي دوشونوب ســـونرا 

رشـــته ز  اختصاصـــي  ســـیزین 
ادبیاتدیـــر، ادبیاتین تاثیریني هنري 

گؤرورســـوز؟ نئجه  اثرلریـــزده 

ـ ادبیاتـــلا حددن آرتیـــق ایلگیم وار. 
»وانگوک«ون »شـــور زندگي« رماني 
منیم حیاتیمدا چوخلو دَیشـــیکلیکلره 
و  شـــعر  آردیجیل  اولـــدو.  ســـبب 
رمـــان اوخویـــارام. اثرلریمین بیریني 
ده رحمتلیـــک اوســـتاد یالقیزین بیر 
بیرده  آلمیشـــام.  الهـــام  شـــعریندن 

منیـــم ذهنیمدن ســـیزیب گلن  کي 
دفتریمـــده  چوخونـــو  ســـوژه لرین 
یـــازارام، تاســـف کـــي بیـــر دولو 
دفتریمي یاخشـــي بیر دوست!!! آلیب 

قایتارمادي.  داهـــا 

عامي خالقین هنره اولان باخشـــي 
باخیشـــي  بو  اولور،  عموما دایـــاز 
هانســـي  اوچـــون  درینلتمـــک 

یـــول لاري تکلیف ائدیرســـیز؟

ـ منجـــه بو ایشـــین ان آغیـــر بؤلومو 
»صـــدا و ســـیما«  نیـــن بوینوندادیر. 
ایشـــلرین ساحه سینده چوخلو  هنري 
دریـــن  فیلملـــر چکیـــب  مســـتند 
بـــو  خالقـــي   آچیقلاماقلاري یـــلا 
هنریـــن چتینلیکلري و نـــه اولدوغو 
ایلـــه تانیـــش ائـــده بیلرلـــر، بیرده 
مطالعه  ملـــت ده  بیزیـــم  متاســـفانه 
فرهنگي چـــوخ آشـــاغیدیر، او قدر 
کـــي، گئیینیب دوزنمه یـــه، مختلف 

ساغدان سولا : نیگار خیاوی ، کلثوم احمدی ، احد فرهمندی

فیکیر  دولانماغا،  گزیـــب  یئمک لره، 
وئریرلـــر، گونده یاریم یا بیر ســـاعت 
آییرانلارین  اوچـــون واخـــت  مطالعه 
ســـایي اولدوقجا آزدیر. هر ســـاحه ده 
مطالعه اولونســـا هنر اهالیســـي داها بو 
اینجییب سیخینتي  قدر عموم خالقدان 
چکمز. بیر تعدادین باخیشـــیندا هنرمند 
یا مالي نظردن چوخ وضعي یاخشـــي 
بیریســـیدیر یا دا بئکارچیلیقدان بو ایشه 
اوز گتیریب، من بونلارین هامیســـیني 
فرهنگ  بیر  تؤرنمیش  بیلگیسیزلیکدن 
بیلیرم. بیر صنعتـــکاري آرتیق اینجیدن 
اونون هنرینه مخاطـــب طرفیندن اولان 
قورو احساس، ســـویوق باخیش، دگر 
 ... باخیش و  اقتصـــادي  وئرمه مزلیک، 

بیلر. اولا 

لطفـــا  بوگونـــه قـــدر قاتیلدیغیـــز 
دانیشـــین! ســـرگي لردن 

 ـ-1381جي ایلـــده تبریزین بین المللي 
نمایشـــگاهیندا قورولان هنر و هنرمند 
ایـــل تهراندا  سرگیســـي، -1383جي 
موزه معاصر،-1389جي ایل هنرســـتان 
میرک ده قورولان ماکت سرگیســـي، 
-1391جـــي ایل تبریزین نمایشـــگاه 
هنـــر  قـــورولان  بین المللي ســـینده  
بیرده1381دن -1391جي  سرگیســـي، 
هامیسینا  قدر جمعي ســـرگیلرین  ایله 

قاتیلمیشام.

قازاندیغیز هنري مقاملاردان دانیشین؟

افتخار  دیپلـــم  میرکدن  هنرســـتان  ـ 
ارگان  مختلف  باشقا  اوندان  آلمیشام. 

و یئرلـــردن لوح تقدیر آلمیشـــام.

هنرجولارینا  بورانین  شـــخصا  ســـیز 
ائدیرســـیزمی؟  تدریس 

ـ من تدریســـده اوســـتادا یاردیمچي 
اوشاقلارا  یاشلي  اما کیچیک  اولارام، 
مســـتقل صورتده من تدریس ائدرم. 

اوســـتاد ســـیزه  ایلدن  هانســـي 
تدریـــس اجازه ســـي وئریـــب؟

اوســـتادین  بویانـــا  -1387دن  ـ 
اجازه سیله مســـتقل تدریس ائدیرم و 

بو مدّتده اون ایکي یاشـــدان آشاغي 
چوخلـــو هنرجویا درس وئرمیشـــم.

باشـــیندا  باشـــا-  ایلین  هنرجولار 
بورایـــا مراجعـــه ائدیرلـــر یـــا 
سونرا  اولاندان  تعطیل  مدرســـه لر 

؟ لر گلیر

ـ ایلین باشـــاـ باشیندا هنرجوموز اولور 
آرتیق  داها  تعطیلاتینـــدا  یاي  آنجاق 
مراجعـــه ائـــدن اولور و بیزیـــم یایدا 
کلاســـلاریمیز چوخ اولور. مدرسه لر 
اولمایان  یئرلی  باشـــلایاندان ســـونرا 
ائدیرلر  دانشـــجولار چوخ مراجعـــه 
و بیزیـــم هنرجولاریمیزیـــن چـــوخ 
تشـــکیل  هنرجولار  بئله  تعدادینـــي 

ئدیر.  ا

گنجلر  و  اوشاقلار   هنرجولاري  بورانین 
اولور، یوخســـا یاشـــلي هنرجولاریز دا 

بیلیر؟ اولا 

ـ بلی، اوشـــاقلار و گنجلردن باشـــقا 
ایندي  وار.  هنرجولاریمیزدا  یاشـــلي 
بیر 74 یاشـــلي خانیم گلیـــب بوردا 
درس آ لیـــر، 63 یاشـــلي بیـــر آغـــا 

هنرجومـــوز دا وار. 
کلاســـا  اوغلونـــو  خانیـــم  بیـــر 
ماراقلانمادي  اوشـــاق  گتیرمیشدي، 
امـــا او خانیـــم علاقمنـــد اولـــدو و 
کلاســـلاریمیزدا شـــرکت ائتـــدي. 

دئیـــه بیلرم بیزیـــم بورادا هر یاشـــدا 
هنرجومـــوز اولـــور. 

اثریز  بیر  یونما  آغاجدان  ســـیزین 
وار، قولـــلاري باغلـــي بیرینیـــن 
ســـانکي ســـازي چاناقدان سینیب 
باخیر،  اوزاقلارا شاشقین  و هاراســـا 
خاص  بیر  سوژه ســـي  اثریـــن  بو 
موضوعدان ســـیزه الهـــام اولوب 
بیر  تؤرنمیـــش  ذهنیـــزدن  یـــا 
مفهومـــدور؟ اولورســـا اونون باره 
ســـینده اوخوجولاریمزلا دانیشاسیز 

! لطفا

ـ بورانیـــن اوســـت قاتینـــي اســـتاد 
رضازاد بیـــر هنر و ادبیـــات اوجاغینا 
دگرلي  واختـــلار  بعضي  چئویریب، 
گلیب  ادبیاتچیلار  و  اهلی  موســـیقي 
بـــوردا شـــعر اوخویوب موســـیقي 
چالیـــرلار، رحمتلیک اســـتاد یالقیز 
بورایـــا چـــوخ گلـــردي بیزیمله ده 
بیر  او  صمیمي دوســـتلوغو وارایدي. 
گون بـــوردا بئله بیر شـــعر اوخودو:

سورما یاشیرام نه حالدا هاردا
محکوم کیمي غملي پاي داردا

قارداش نه قویوب نه آختاریرسان
من هاردایام آي طیفیل سن هاردا
عؤمرون گولون ائیله ووردو شاختا

چاتمیر گوجو آچدیرا باهار دا
سازین نئجه کؤکله ییم حیاتین
سیملر قیریلیب سینیبدي تار دا

ایستکلي لریم ایتیب بو چؤلده
دوشموش کولگه قالیبلا قاردا

1 ....
منیم چـــوخ خوشـــوم گلـــدي، بو 
دوشـــوندوم،  دریندن  گؤره  شـــعره 
حس ائتدیم من ده بو حـــال ـ هواني 
یاشامیشـــام، ائله بیل بو شعرده یارانان 
تصویرلري مـــن آیدینجا گؤروردوم، 

نهایـــت بئله بیر ایـــش تؤرندي. 

هنریـــن تمام ســـاحه لرینده بوللو 
اوچـــون حتما  اولدوغو  مشـــکللر 
ســـیز ده اؤز هنریزده مشـــکللرله 
قارشیلاشیرســـیز، اولورسا اونلاردان 

دانیشـــین لطفا!

ـ اوّل لر لاپ بؤیوک مشـــکولوم اؤز 
عایلـــه  م ایـــدي، اونلار هئـــچ قیمته 

   1 - چیغیرـ باغیر، صباغ ایراني، مجید )یالقیز(، اصحاب کهف کیمي، ص 91

رضایـــت وئرمیردیلر مـــن بو هنرین 
دالیســـجا گئـــدم، من آتـــا ـ آنامدان 

تشـــویق یوخ، فقط ایســـتیردیم
منـــه اجـــازه وئرســـینلر بـــو هنرین 
تکنیکلرین اؤیرنیم، امـــا اونلار اجازه 
وئرمیردیلر. مـــن چوخ دیرندیم، آیاق 
دالـــي قویمادیم، بوللو ســـیخینتیلار 
چکدیم آنجـــاق قویمادیم ایچیمدن 
جوشـــان هنـــر بولاغـــي راحاتلیق لا 
آخیشینا  گوندن  گونو  و  قوروســـون 

جـــان آتدیم. 
مشـــکولوندن  عایله   احمدي  خانم 
باشـــقا بـــو هنرکده ده هانســـي 
قارشیلاشیرسیز؟ چاتیشـــمازلیقلارلا 

گلیـــر،  بیـــري  بـــورا  گاهـــدان  ـ 
بو  بیلمـــه دن  دَیریني  ایشـــلریمیزین 
هنري تانیمـــادان ایشـــلریمیزه چوخ 
اؤتـــري باخیب، ســـویوق قانلي لیقلا 
قیمتیني سوروشـــور. مثـــلا دئییر: » بو 
آت یا دلفیـــن نئچـــه دي؟« اونون او 
اینجیدیر.  دانیشـــیق لحني مني چوخ 
بعضا اوســـتاد چـــوخ ســـاده دئییر: 
»اونـــون قیمیتـــي میـــن تومنـــدي«. 
بـــو جـــواب او شـــخصي آییلدیر. 
بیـــر هنرمنـــد مخاطبینـــدن هنـــري 
ایـــچ  اولان  اونـــدا  و  دوشـــونمک 
انتظاري  ائتمـــک  معنـــالاري درک 
وار، یوخســـا پول ایله بازاردا ماشینلا 

تولیـــد اولان هیکل لر آلمـــاق اولار 
بلکـــه ده عـــادي باخیشـــدا او بیزیم 
اولسون. ایشـــلردن ده گؤرونوشـــلو 
عموم جماعتین هنره اولان باخیشـــي 
چـــوخ آشـــاغي و اوزدن کئچمه دیر، 
ده  ایســـتمیرلر  هئـــچ  دئمـــک 
باخیشـــلارین درینلتســـینلر، بیزي ده 
بـــورادا چـــوخ اینجیدن بئلـــه عادي 
مخاطب لـــر اولـــور. هنـــره چـــوخ 
آشـــاغي قیمت وئرمکلـــري بیر یاندا 
دانیشیق  و  داورانیشـــلاري  دورسون، 
لحن لـــري چـــوخ اینجیـــدن اولور. 

فولکلورا گؤره باخیشیز  نه دیر؟

ـ آذربایجـــان فولکلـــورو، آتـــا ـ بابا 
عـــادت عنعنه لریمیز منیـــم هویتیم و 
یاشاییشیمین  فولکلورا  سیجیللیمدیر. 
ان اؤنملـــي بؤلومو کیمـــي باخیرام و 
فولکلور  ســـیز  هامیسیندا  اثرلریمین  
کندلره  بیلرســـیز.  گـــؤره  ایزینـــي 
گئدنـــده او قـــدر او بکـــر حیاتینان 
ایلگـــي قـــورورام ســـانکي روحوم 
یاشاییشـــینا  کنـــد  اوچوب  ایســـتر 
قوووشســـون. اوردا یاشـــام بوتـــون 
مصنوعـــي بزکلـــردن اوزاقدیر و هر 
نـــه دوغالدیـــر دئمـــک تزویرلردن 
و گـــؤز آلدادیجـــي پاریلتیـــلاردان 
اوزاقدیر و منـــي آرتیق ذؤوقه گتیرن 
ائلـــه او یئرلـــر و اورانین انســـانلاري 

اولـــور. دامـــارلارا قدر ایشـــله ین کند 
چؤره یي نیـــن عطـــري، قوزولاریـــن 

، ملشَمه سي
قیز  قادینلارین ســـوت ساغماســـي،   
گلینلرین فرش یا دا کیلیم توخوماسي، 
منه  اونلارین گؤزل عادتله رســـملري 

اولور.  قایناغـــي  الهام  بؤیوک 
دئدیگیـــز او چیلخا یاشـــامي، اؤز 
اثرلریـــزده ده گؤســـترمه یه هئچ 

؟ می لیشمیسیز چا

ـ بلـــي، منیم بیر نئچه اثریـــم وار »نقش 
تولـــوق  اونـــلاردا  برجســـته« دیرلر، 
ایپ  کلفچـــه ده  قادین،  چالخالایـــان 
آچیب یومـــاق ائدن خانیـــم، تندیرده 
چؤرک بیشیرمک و ... کیمي ایشلریم 

اولوب.

گئییملري  خانیملارینین  آذربایجان 
یاراتماغا  اثرلـــر  بیـــر  اوچـــون 

؟ لشمیسیز فیکیر

ـ بلـــي، منیـــم بیـــر نئچه اثریـــم وار 
آذربایجـــان خانیملارینـــي محلـــي 
او  و  گؤسترمیشـــم  گئییملرینـــده 
پالتـــاري چـــوخ ســـئویرم، اونلاري 
بیلیـــرم، باش  اؤز ســـیجیللیم کیمي 
اؤرتوکلـــري، پالتارلاریـــن اوزرینده 
تیکیلن نقشـــلري، دمیر پولـــلار و ... 
منیم کئچمیشـــیمین نه  قـــدر گؤزل 
اولدوغونو و کیملیگیمي گؤســـتریر. 
مـــن ده چالیشـــیرام اؤز اثرلریمـــده 
مطلق بونـــلاردان فایدالانام و اونلاري 
ایشـــلریمده ثبت ائدیب ســـاخلایام.  
آذربایجان  اثرلریزده  گلجک  ســـیزین 
ملتین  بـــو  و  ساحه ســـینده  فولکلورو 
کیملیگیني تانیتدیرماقـــدا، نظریزده وار 

گؤره سیز؟ ایشـــلري  هانسي 

خانیملارینین چوخلو  کند  ذهنیمده  ـ 
ال ایشـــلري و حرکتي ایشـــلري وار 
مثلا چؤرک یاپما، ســـوت ساغماق، 
کرمـــه یاپمـــاق، نئهـــره چالخاماق، 
خانیملارین آت ســـورمک یاریشي، 
فرش، کیلیـــم و جئجیـــم توخوماق 
و هـــر نه کـــي ال ایشـــینه عایید دیر 
ایشـــله یم.  اونلاري واخت آشـــیري 
من کنـــدده دوغولماســـام دا اورانین 
ریاســـیز، صاف ســـاده، بر- بزکدن 
بیَه نیرم.  چـــوخ  یاشاییشـــیني  اوزاق 
دوغروســـو اونلار طبیعتین قوجاغیندا 
ندن  هر  و  یاشـــاییرلار  دغدغه ســـیز 

لـــذت آلیرلار.
گلیشمه ســـینده  داها  ایشـــیزین 
هانســـي عامیللري یئترلي بیلیرسیز؟

ـ اولّ منیـــم بـــو ایشـــه اولان اعتقاد و 
اینامیمدیر، اوســـتادین بوللو زحمتلري، 
 اونلاردان باشـــقا بیـــر ارگان یا دولتي 
مؤسســـه نین بو هنره دایاق دورماســـي، 
هم هنره هم ده هنرمنده یییه دورماســـي. 
بیرده عموم خالقین هنرله باریشماســـي 
و بو هنـــري دریندن درک ائتمه ســـي 
بو هنرین گونو- گوندن گلیشمه ســـینه 
بؤیـــوک عامـــل اولار. هنرمندین هر 
ســـاحه ده حمایتـــه احتیاجـــي وار، بو 
حمایت دولت و عموم خالق طرفیندن 

اولمالیدیـــر. اگر بو گـــون هنرمندلر 
آیاق اوســـته دوروب و هلـــه ده اؤز 
اؤز  اونلارین  ائدیرلر  داوام  ایشـــلرینه 
بیر  باشقا  هنرلرینه عشـــق و علاقه دن 
ســـببي اولا بیلمز. بو گونکو جامعه ده 
ســـیخینتیلار  اقتصادي  بوللـــو  اولان 
چوخلاریني اؤز ایشـــلریندن قویوب 

هامـــي گئدیر پول دالیســـیجا. 
ســـیزجه هنرین خصوصا رسیم لرله 
حجمـــي اثرلرین عمـــوم خالقین 

بیلر؟ اولار  تأثیري  نه  یاشاییشـــیندا 

ایشـــلرین  ـ منجه رســـیم و حجمي 
حیاتین گؤزللیکلرینین  رسالتي  اصلي 
بیر بؤلومونو عمـــوم خالقین گؤزونده 
باشـــقا  اوندان  تابلولاشـــدیرماقدیر. 
روحو  یارادیجیلیق  تانرینین  هنرمندده 
اولدوغـــو اوچون بوتون ایشـــلرینده 
اؤز روحونو اثرینـــه جالاییب تانرینی 
آلیب  اثرلري  بئله  ایسته ییر.  یانسیتماق 
ائولرینده گؤز قارشیســـینا قویانلارین 
بیـــر بؤلومو واقعـــا هنـــري دریندن 
دوشـــوننلردیلر، بعضي لـــري ایســـه 
گؤرســـتمک  ســـئور  هنر  اؤزلریني 
اوچـــون بو اثرلـــره هزینـــه ائدیرلر، 
بیـــر چوخلاري دا بو ایکي دســـته دن 
قیراقـــدا فقـــط ائولرینیـــن گـــؤزل 
گؤروشمه ســـي اوچون بئله ایشـــلري 

آلیب ائولرینـــه قویورلار. 

دوغرو دئییرســـیز بو حؤرمتسیزلیک 
ادبیـــات ساحه ســـینده و باشـــقا 

دَییر.  گـــؤزه  ده  هنرلرده 

ـ ائله دیـــر. متاســـفانه بیزیم ایشـــه ده 
گاهدان بئله باخیشـــلار اولـــور و بو 

ســـیخاندیر.  اورک  اولدوقجا 
بـــو هنرکـــده ده اولان اثرلریزي 
ماراقلیلار،  ایســـته ین  گؤرمـــک 
هفته نین هانســـي گونو گؤروشـــه 
گلیب، ســـیزدن آرتیق آچیقلامالار 

بیلرلر؟ آلا 

ـ بـــورا کلاس اولان گونلـــر آچیق 
اولور، گـــؤروش اوچـــون ده آچیلا 
دانیشـــیلیب  قاباقجا  آنجـــاق  بیلـــر 
آلینمالیدیـــر،  واخـــت  اوســـتاددان 
یوخســـا من بئله گؤروشـــلر اوچون 
بیر ســـؤز وئره بیلمرم . بونـــودا دئیه 
بیلرم کي، اوســـتاد بئله گؤروشـــلري 
و  ائدیر  قبـــول  کؤنوللوکله  آچیـــق 
بو گونـــه کیمـــي بورانین قاپیســـي 
اولوب.  آچیـــق  اوزونه  هامیلاریـــن 
اوخوجولارینا  بیلیمي نیـــن  ائـــل 
نه لر  بـــاره ســـینده  هنریـــز  اؤز 
دئیه بیلرســـیز و اونلار ســـیزه نئجه 

بیلرلر؟ اولا  دســـتک 

ـ مـــن اؤز هنریمه ایمانیـــم اولدوغو 
اوچـــون بو گونـــه کیمـــي هئچ بیر

تشـــویق گؤزلمه میشم حتي   کسدن 
یاشـــاییرام  هنرله  بو  عایله مـــدن.  اؤز 
و اونـــو حیاتیمین بیر بؤلومـــو بیلیرم. 
اما ائـــل بیلیمـــي اوخوجـــولاري و 
باشـــقا مخاطبلردن خواهـــش ائدیرم 
باخیشـــلارین بـــو صنعتـــه و هنرین 
آیـــري قوللارینا درین لتســـینلر و بو 
اثرلـــره آل ـ وئر ائدیلن نســـنه کیمي 
باخماســـینلار. بـــو اثرلریـــن فرقیني 
ایشلرله  چیخان  دســـتگاهدان  بازاردا 
آییـــرد ائـــده بیلســـینلر. ال ایشـــینه 
قویـــولان زحمتـــي، اونـــدان درین 
دوشونسونلر.   ... و  حسّـــلري  معناني،  
مني آرتیـــق اذیت ائدن، ایشـــلریمه 

باخیشـــدیر. بازاري  اولان 

گؤزللیکلري گؤرمـــک ائله ده چتین 
درینلشســـه،  باخیش  دئییل،  ایش  بیر 
اولان  طبیعتـــده  آرتیریلســـا  بیلیک 
گؤرمک  راحاتجـــا  گؤزللیکلـــري 

اولار.

خانـــم احمـــدي بو دانیشـــیق دا 
سیزدن  اوچون  ائتدیگیز  شـــرکت 
طرفیمدن  اؤز  ائدیرم،  تشکور  چوخ 
طرفیندن  هئیتـــي  ائل بیلیمـــي  و 

دیله ییرم. اوغورلار  ســـیزه 

بیلیمیندن  ـ من ده ســـیزدن و ائـــل 
چوخلـــو تشـــکور ائدیـــرم، یولوز 

اولســـون! آچیق 

ساغ اولون!

ساغدان سولا : نیگار خیاوی ، کلثوم احمدی ، استاد رضازاد ، احد فرهمندی

خاطیره 

 اننه م و من / سوسن نواده رضی
امام آشی/ رقیه علیقلیان

من نئجه نیشانلاندیم؟/ اولدوز صادق 

اننه م و من/ بؤلوم 9
سوسن نواده رضي

نوت: متنده اننه نین )عصمت خانیمین( دیلیندن یازیلان
 فولکلور نمونه لری ائلهجه ده نوهسیله قارشیلیقلی دیالوگلار، تبریز آغزیلا 

یازیلمیشدیر. 
رحمتلیک عصمت خانیم نواده ی رضی مشهور معارف پرور حاج محمدآغا 

و حاج حسین آغا نخجوانی نین باجی قیزی ایمیش. او 1286 ده تبریزده 
دونیایا گؤز آچمیش و 1361 جی ایلده ده همین شهرده وفات ائتمیشدیر.

***

***

اننـــه م تخته بندین اوســـتونه پالاز سالمیشـــدی، اونون دا اوســـتونه بیر یئکه 
اؤرتـــوک آچمیشـــدی. دری دؤشکچه ســـینده اوتـــوروب، ایکـــی لگن 

دانالاییردی. آریدیـــب  حؤوصله یله  قوراســـینی  کیشـــمیش 
مـــن ائیوانیمیـــزدا اؤز- اؤزومـــه میجیلانـــاراق، یولداشـــلاریمین کوچه یه 

چیخماســـینی گؤزله ییـــر، دوموکلـــوک اوچـــون اوخوردوم: 
»آی تئشتی تئشتی تئشتی  
ویردی  گیلانی گئشدی  

ایکی جه خوروز ساواشدی  
بیری قانا بولاشدی  

قان آخدی چایا دوشدی  
چایدان گؤیرچین اوشدی  

گؤیرچین آلا باختا  
یوواسی قلبی تاغدا  

گؤروم اونی وورانی  
قان قوسسون لاختا- لاختا

آی تئشتی تئشتی تئشتی
ووردی گیلانی گئشدی...«

اؤتور  آللاهـــدان  اوتو  قیـــز گل   -
قـــورالاردان  بو  ده  زینگیلـــه  بیـــر 
ســـن دانالا! آز اؤزوی اوینات، گل 
ایشـــله منـــه اؤرگـــش اؤزووه! گه 

بورا گـــؤر نـــه دییرم...
مـــن پیلله لـــری اؤتـــوروب قارنیم 
دئیه  زووووو...  معجـــردن  اوســـته 
دئیـــه  گـــوپ  زویولده ییـــب، 
دوز  حیطـــده  گوپبولدادیـــم  
تخته بندیـــن قاباغینـــا. بئنـــاوا اننه م 
سکســـنیب ســـاغ الینـــی باســـدی 
اورگی نیـــن  باشـــینا.  اورگی نیـــن 
تؤکولمه ســـی نین  قارنینا  قیریلیـــب 
سســـینی من ده ائشـــیتدیم سانکی.
دوروب  گوودوشـــی!  اوت   -
ننه دن  ســـالاجاعام!  آغ  گـــؤزووه 
زدن-  بیرنیمـــدان  ســـوتی  امدیغیم 
زدن گتدین آخـــی. قارنی یانمیش! 
بیـــر گـــون ییخیلاجاقســـان قول- 
باشیننان  گؤ..ون  ســـیناجاق،  قیچین 
اوجـــا دوراجاق. نـــولار، بیر دفه ده 
آدام بالاســـی کیمین یئن اشاعییه دا. 
مـــن جینقیریمـــی چیخارتمادیـــم، 
بیـــر داش آتدان بیر داش اوســـدن 
اوزوســـولو  چکیـــب  خیمیمـــی 
گلیـــب یانیمی باســـدیم تخته بندین 
باشـــلادیم  اوتـــوردوم  قیراغینـــدا 

قـــورا دانالاماغـــا. بیـــر ایری دانالی 
ایکـــی  ســـئچیب،  ســـالخیمی 
گیله ســـینی لگنه، دؤرد گیله ســـینی 

آتیردیم! آغزیمـــا 
تورشاشـــیرین  گیله لـــر  بعضـــی   
شالاپباشـــولوپ  آغزیمی  ایـــدی، 
بعضی لری  آمـــا  ســـولاندیریردی 
تورشـــلوقدان  اولـــوردو،  گیـــر 
گؤزلریـــم قیییلیـــردی، آغزیمیـــن 
داماغیما  دیلیـــم  قاچیردی،  ســـویو 
یاپیشـــیردی... هـــردن ده ناریـــن- 
شـــئیطان تورودان-  نـــورون 
چیخیردی  زاتـــدان   - جوجـــودن 
اونلاری  آراســـیندان،  گیله لریـــن 
آتیردیـــم کردی یـــه،  توتـــوب  دا 

دنله ســـین! فرَیگیـــم  چیلچیـــل 
گئـــت  آز  بـــالام،  برَکالـــلاه   -
کوچه لـــرده آتدیـــر! قیـــز نـــدی 
کوچی یـــه چیخماخ نـــدی آخی؟! 

اوتـــو گـــؤر نـــه دییرم.
- اننه نغیل دئه باع... 

قیـــزی چوخ  بیـــر  بیـــر گـــون   -
وئریللـــه.  اره  یاشـــیندا  کیچیـــک 
قوداســـی  قئیین-  قورخور  ننه ســـی 
اینجیده لر.  اونو کیچیک گـــؤروب 
قیزیـــن ار ائوینـــه گئـــدن گـــون 
وئریر  نصیحـــت  قیزینا  ننـــه  اولور. 
کی، »قیزیم! بالامســـان،  هوشـــووو 
ایلش،  یوخاریـــلاردا  باشـــیوا،  ییغ 

یئکه لـــردن دانیـــش«. 
دجل  دجـــل -  دئینـــده  بونو  اننـــه 
ی نین  لر ز گؤ . و د ر نو مســـو لو گو
یاغیردی.  منـّــاس  خناّس-  ایچیندن 
- تـــوی گئجه ســـی قیـــز گئدیپ 
تاخچانیـــن  اوتـــورور  دیرماشـــیر 
آچیب  قاپینـــی  اوغلان  ایچینـــده، 
دیییر،  باغیریب  قیـــز  گلنده  ایچری 

فیییییـــل...!!!  دوه ه ه ... 
ننه ســـینه  گئدیر  هویوخور،  اوغلان 
قیز ســـفئه ی،  بـــو  ننه  دیییـــر، آی 
مـــن بونو ایســـته میرم، آپـــار اؤتور 

ائوینه! دده ســـی 
یاشـــی  واریمیـــش  دا  قیـــز  بیـــر 

اولـــور. گلیـــن  گئشمیشـــدی 
قودا  قئییـــن-  قورخـــور  ننه ســـی   
ار  ائله ســـیننر.  تپه قارامـــا  بونـــو 
ائوینـــه آپاراندا ننه ســـی بیله ســـینه 
آشـــاغیلاردا  قیـــز  آی  دیییـــر، 
ایلـــش کیچیکلـــردن دانیش. توی 
گئجه ســـی قیـــز گئدیـــر اوتورور 
اوغـــلان  آستاناســـیندا،  دالانیـــن 

دیییر:  اییـــب  آغزینـــی  گلنـــده 
-جـــه بـــاخ اییتیس لایـــا، جـــؤی 
بـــاخ  )گل  باله جه دیلـَــی...!  نـــه 
اولـــدوزلارا گؤر نـــه بالاجادیلار(
اوغـــلان دا گئدیـــر ننه ســـینه کی، 
بونو  قیز ســـفئه دی من  بـــو  ننه  آی 

. م یسته میر ا

گئتمه ســـین  کیچیک  قیـــز  -اننه؟! 
اره، قیـــز بؤیوک گئتمه ســـین اره، 

اره؟! گئتســـین  نه واخت  قیـــز  به 
قیز  دئمه میشـــم  سســـین،  -کـــس 
اوشـــاغی ار آدی گتیمـــز دیلینه؟! 
ایســـتیر  آســـتار  همان  وئرماق  اوز 

. . . ! تی لیَیر
هـــای-  اوشـــاقلارین  کوچـــه دن 
باشلامیشـــدی.  گلمگه  بیدیریغـــی 
قیققیلدانیب  دوشـــوب،  آتیلیـــب- 

گولوشـــوردولر.
 من لاپ بیرووز اوتورموشدوم.

بویـــان-  یئـــرده  اوتوردوغـــوم   
ایاغیمی  بیـــر  وورنوخوب،  اویانـــا 
آیاغیمـــی  بیـــری  او  گؤتـــوروب 
اوســـتونده یدیم.  تیکان  قویوردوم. 
دولانیـــم،  باشـــیوا  آلـــلاه!  »آی 
بؤیوح خانیم نـــان، قـــره بتـــول دان، 
نـــه بیلیم لطیـــف باجـــی دان، کلبه 
زهـــرادان- زاتدان بیریـــن یئتیر من 
قـــورا دانالاماقدان قورتولـــوم دااا!«
یئرده  بیـــر  بـــاع!  اورا  بـــاع!  -اورا 
دئیه ســـن باع،  توتمـــور  تیکیـــش 

قیز  اوتـــوروب!  اوســـته  اوت  کؤز 
دو گئت مســـتراحا. آدام پئشـــابین 

ســـاخلاماز، شاشـــبند اولاسان!
قاپـــی دؤیولدو. »آی جانـــاااااااااااا، 

بیله می!« ائشـــیتدی  آلـــلاه 
کیمی  دلـــی  قیریلمیش  زنجیـــری 

ســـیچراییب تپه م اوســـته یومولدوم 
. پی یا قا

-باشـــی خئیرلی، ییخیلاســـان اوز- 
چاپیلار!  گـــؤزون 

حکیمـــه  ایلـــه فـــران ایـــدی. بیر 
خوسانلاشـــیب،  اونـــلارلا  آز 
ائله ییـــب، قاپی نین  دیـــدی- وادی 
قویـــدوم  داش  بیـــر  آراســـینا 
الیمی  گلیـــب  ایشکیل لنمه ســـین، 
اننـــه م  آتجاغیـــن  دوچرخه یـــه 

: ی یل لنـــد د
اووســـون  قولاغیوا  بیاخدان  به  -قیز 
دیییردیم  ســـؤز  بیَم؟  اوخـــوردوم 
جیریغیـــن  جیبیویـــن  یوخســـا 
تیکیردیـــم؟! چاغیـــر او قیزلاری دا 

اوینی یین. حیطـــده  گلیـــن 
او  اویناماق  حیطده  بیلیردی  ده  اؤزو 
دادی وئرمـــز. نئینیـــم- نئجئلی ییمه 
قالمیشـــدیم. اننه مین ســـؤزونو یئره 
اوشـــاقلارین  آما  بیلمزدیم،  ســـالا 
بیله می.  شـــیرنیکدیریردی  سسی  دا 
من  اویناســـینلار  کوچـــه ده  اونلار 

قوورولوم؟!! ائـــوده  اوتوروم 
بوینونـــو  اننه میـــن  گلیـــب 
اوزونون  قیریشـــمیش  قوجاقلاییب 
مارچامـــورچ  بویانینـــی  اویـــان- 
قیرتدیـــم،  ائله ییـــب  مـــاچ 
باع«  گلـــرم  ســـاعات  بو  »اینـــدی 
گؤتوروب  دوچرخه نـــی  دئدیـــم، 

دوشـــدوم یـــولا. اننـــه م دالیمجان 
سوخوشـــدوروردو:

اولوپ  آدام  ســـن  خئییرلی!  -باشی 
آدامـــلارا قاریشـــینجا مـــن یئددی 

چوروتموشـــم!... کفن 
باجیمینکی  کیچیـــک  دوچرخـــه 
ایـــدی. البته دوغروســـونو دئســـم 
ســـورماغا چیخارتمامیشـــدیم اونو، 
پوز وئرمگه،  اوشـــاقلارا  داها چوخ 
چیخاردیردیم.  قازماغـــا  اورکلرینی 
اوشـــاغین  هـــر  زامانـــلار  او 
هلـــه  اولمـــازدی.   دوچرخه ســـی 
هئچ  دا  آلمـــاق  دوچرخه  قیـــزلارا 
دوچرخه نـــی  اولمامیشـــدی.  دب 
باخیشلاری  حســـرتلی  اوشاقلارین 
ایچینـــده آپاریـــب دووارا دایادیم. 
گلیـــب قیـــزلارلا ال- الـــه وئریب 
اوجادان-  باشـــلادیق  فیرلانـــاراق 

اوخوماغا: اوجـــادان 
دو ، دو دونبالاق آشما

سه، سه سفئه دانیشما
چار، چار چادراوی آشما
پنج، پنج پنجره دن قاشما

شیش، شیش شیشمه سن آللاه
هف، هف هفته بیجارسان

هش، هش هشته بیجارسان
نوه، نوه نوغول ساتانسان

ده، ده دخیل ساتانسان
......

گئـــت- گئده هـــم یئییـــن- یئیین 

میلچک  اوخوردوق، هـــم ده گیج 
کیمی تئـــز- تئز هئـــی فیرلانیردیق 
نئیله مـــک،   دا  دؤوره میـــزه.  اؤز 
بئلـــه  اویونـــلاری  ده  قدیمیـــن 

اولـــوردو دااا.
بیـــر آزدان رضـــا گلـــدی. رضـــا 
لاپبـــا  اوغلویـــدو.  قونشـــوموزون 
قاراقاباقلی  بورون،  یاســـتی  دوداق، 
آلـــلاه  ایـــدی.  اوغـــلان  بیـــر 
لاپ  بئحؤصلـــه واختینـــدا اونـــو 
بداصیل  دا  آز  بیـــر  یاراتمیشـــدی! 
پیس  اوســـته  اوســـت-  آما  ایدی، 
الینده اوچ جوت  اوغلان دئییلـــدی. 
بیـــر تک یئمه لیســـی اولســـایدی، 
پایلاشـــاردی.  گئنـــه ده هاممی یلا 
ده  بلکـــه  اولاردی،  یاشـــدا  مـــن 
منی  بؤیـــوک.  یـــاش  ایکـــی  بیر 

دئدی: چاغیریـــب 
دؤوره  بیـــر  وئریســـن  -چرخیوی 

؟ م و ر سو
وئـــره بیلردیـــم، آما تـــرازی دیبی 
یئره ووردوم کـــی، چوخ دا آیاغی 

آلماسین: یئر 
آخی وئرممرم، باجیمیندی.

دؤره  بیـــر  اولـــلام.  میعایـــات   -
گتیریـــم. ســـوروم  دربنـــدی 

-بـــس ایندی کـــی ائلـــه دی ایکی 
ســـور! وئریم  وئر،  قیـــران 

گئدیب ال آتدی چرخی مینســـین، 
دئدیم  گئنه 

ایکی  دربندی سورســـن  دؤره  -بیر 
آاااا.... اولار   قیران 

-یاخجـــی بابام، قئییدیـــم وئریم. - 
دئییب چرخـــی گؤتوروب گئتدی. 
رضـــا دربندین باشـــیندان قاییتدی، 
منه یئتیشـــنده دؤنوب بیـــر ده دربند 
باشـــینا ساری ســـورمک ایسته دی. 
او مندن چوخ  یاپیشـــدیم قویمایام، 
ووروب  ریـــکاب  زورلویدو،  داها 

باغیردی: قورتولـــوب  الیمدن 
هله کـــی  »هله کـــی هل هله کـــی،   

دامله کـــی!«
بیر آز اوزاقلاشینجا قیرمیزی- قیرمیزی 
بیله مه،  دؤنوب دیلیـــن ده چیخارتدی 
ســـونرا دا بارماغینی بورنونـــا ووروب 

دئدی:
-یاندی قیندی!...

حیرص باغیرســـاغیمی کسدی، پیچاق 

وورســـایدین قانیم چیخمازدی. قیزلار 
دا منـــه گولوردولر، الیمـــدن هئچ زاد 

گلمیردی...
رضا بیر دؤوره ده چرخی ســـوروب 
ســـفر  بو  طـــرف.  بیـــزه  گلـــدی 
کســـدیم قاباغینی، »دوش اشـــاعیه، 
ایکـــی قیرانیمـــی وئـــر« دئدیم. او 
دا دوشـــوب چرخی تولـــلادی منه 
طـــرف، قاچا- قاچـــا باغیردی کی: 
گؤرســـن  دالیســـین  -قولاعویـــن 
ایکـــی قیرانی دا گؤره ســـن! ها ها 

. . . ها
مـــن ده نـــه آلدیـــم، نه ســـاتدیم، 
اییلیب یئـــردن بیر کرپیـــج قیریغی 
وار  گوجـــوم  کی  نـــه  گؤتوروب 
تولازلادیـــم اونا، قیزلاریـــن یانیندا 

 : یم د قیشقیر
بیر  میندی خـــوروزا،  -رضا رضـــا 
تپیـــح ویردیـــم دوشـــدو حووضا! 

رضا... رضـــا 
بیلیردیـــم بـــو ســـؤز اونـــو دلیدن 
بتـــر ائـــدر. هـــم ده کرپیـــج دوز 
ســـاپلاندی،  آراســـینا  کورگی نین 
آااااخ سســـی هامینـــی قورخوتدو! 
گؤتوردو: قوپالاغیمـــی  دؤنـــوب 
گزر،  گؤیـــده  عؤمر  -گؤی گـــؤز 
ازر...  باااشـــین  توتـــار  میلچـــح 
عؤمــــــــــــــ.....ر...  گؤی گـــؤز 
لاپ  ســـؤز  بـــو  کـــی  دوزدور 

دایانیب  اوردا  آمـــا  ایدی،  توکانیم 
بیلمزدیم  قویـــا  اووجونا  جوابینـــی 
تـــو دابانـــا قوت،  آرتیـــق! من ده 
آســـتا قاچـــان نامرددی...چرخـــی 
اؤتـــوروب جانیمـــی گؤتـــوروب 
قاپینی  ائویمیـــزه.  تپیلدیم  درهـــؤل 
قاباغینـــدا،  دایاندیـــم  چیرپیـــب 
قاپـــی باغلانمیردی، آراســـینا داش 
بیلیردیم  آمـــا  بایاق!  قویموشـــدوم 
ایچـــری  ایتلَه ییـــب  زورلا  رضـــا 
کوچـــه ده  دالاش  داوا-  گیرمـــز. 
دب  گیرمـــک  ائـــوه  اولاردی، 
دئییلـــدی. رضـــا، الینـــدن هئچ نه 
شـــیللاق  ائله  اوچون  گلمه دیگـــی 
آتیـــب بیـــر تپیک تولـــلادی کی، 
قاپیمیـــز آز قالـــدی چرچـــووادان 

گلســـین.  اوســـتومه  چیخیب 
غضبینـــدن  رضانیـــن  هلـــه 
آجـــی،  اننه نیـــن  قورتولمامیـــش 
تورشاتدیغی  باخیشلارینا،  قیناییجی 
آســـلاق صوراتینا تـــوش گلدیم... 
باتمان  بیـــر  زوققومـــو  بـــو  بـــاخ 
اولمـــازدی!  اوتمـــاق  دا  بال نـــان 
اننه م،  مدریـــک  عاغیل لی،  آمـــا... 
هئـــچ نمنـــه گؤرمه ییـــب، هئـــچ 
کیمـــی  ائشـــیتمه ییبمیش  نمنـــه 
قورالاری  آشـــاغی،  سالدی  باشینی 
اؤز-  یـــول  نئچه  دانالایا  دانالایـــا- 

دئدی: اؤزونـــه 

هـــر  یاخجیلیـــق  -یاخجیلیغـــا 
یاماننیغـــا  ایشـــیدی،  کیشـــی نین 
یاخجیلیق ار کیشـــی نین ایشـــیدی.

منـــه  اننـــه م  دوشـــمه دیم  باشـــا 
ســـؤز قاندیریـــردی یـــا اینکی اؤز 
وئریـــردی،  توختاقلیـــق  غضبینـــه 
قالیـــردی  آز  اورگیـــم  آنجـــاق 
بورنومـــون دلیکلرینـــدن پؤرهـــره 
ائشـــیگه...  تؤکولســـون  وئریـــب 
رضـــا منـــی توتســـایدی دا ائلـــه 
اوینایاندا  وورمایاجاقـــدی،  بـــرک 
اوغلانلار بیر- بیرینی شـــیپیتلاییب، 
پئرتی نـــی آچیـــب،  شـــئرت-ی- 
قیـــزلاری  ده،  سرســـه لر  لشـــین 
یـــاواش دؤیردیلر. آمـــا ائله نه قدر 
اللـــری آغیر  ده یاواش اولســـالار، 

اولاردی!
اننه نین  وئریـــم،  باش آغریســـی  نه 
رضانـــی  قویمـــادی  باخیشـــلاری 
یاندیریب کولـــون چیخارتماغیمین 
بیر  باشـــلی  آغیزدادی ینن،امل لی- 

کئفینـــی چکم!
اودونا-  اود  یاتـــدی.  قال  بیرآزدان 
سو ســـویونا اولاندان ســـونرا گؤز- 
سوزولموش  ســـویو  ائله ییب،  گؤز 
گتیرم.  چرخی  کوچه یـــه  چیخدیم 
گؤردوم قونشـــولاردان بیر نئچه سی 
بیـــزه ســـاری گلیـــر. آرالارینـــدا 
رضانیـــن آناســـی دا واریدی. »وای 

دده م وای، ائله بیـــل پ... دوه بوینو 
چوغوللاماغا  منـــی  اولمایا  وورور! 

 » ! ؟ گلیپله
دایاندیـــم ســـوواق دووارا، بوینومو 
بوکـــوب، آشـــاغی باخیـــب، ائله 
مظلوم  فاغیر-  بیـــر  یاندیران  اورک 
قیافـــه توتـــدوم کـــی اؤزومـــه... 
شـــیمیر ده گؤرســـه یدی اورگـــی 

یوموشـــاناردی!
آمـــا اونـــلار هئـــچ منـــی تحویل 
آلماییب، کئچیـــب آچیق قاپیمیزی 

لر: دؤیدو
-کیم وار، کیم یوخ؟

-ایجازه وااااار؟
اننه م : 

 -بویورون، بویـــرون ایچری - دئیه 
اونلارا.  سسلندی 
»اوّل سن بویور«، 

»یـــوخ ســـن اؤل گئشـــمرم، بویور 
 ، » سن

ایه ســـن نن  اوچـــون  »اؤز جانیـــم 
گئچم!«،  قابـــاخ 

»اؤلو اوزومه باخاســـان ســـن بویور 
اول!«، 

گئچم،  ایـــه  اؤلموشـــو  »بالالاریم 
بؤیـــوح- کیچیـــح دییبله!«... 

بویـــرون-  خئیلـــک  خلاصـــه 
هامیســـی  ســـونرا  ســـییرین دن 
کئچیـــب  ایچـــری،  بویـــوردولار 

دوزولوب  اوســـتونده  تخته بندیـــن 
قورالارا.  ائله دیلـــر  ال  اوتورجاغین 
ایســـته دی،  عذر  هامیـــدان  اننـــه م 
قوناقلارین  یاتمیشـــدی،  آیاقلاری 

بیلمه میشـــدی. دورا  آیاغینـــا 
-آی قیز گئت او سمواری یاندیر.

ماهاناسینا  یاندیرماق  ســـمواری  من 
نئچه  بیر  آرا.  بیـــر  ایتدیم  گؤزلردن 
قوناقلارین  کئچمه میشـــدی  دیقـــه 
قونشویا  یئددی  سســـی  هیرنا  هالا- 

گئدیردی! 
ایســـتیکان-  تله ســـیک  تـــر- 
بلـــه -  چیخارتدیـــم،  نلبکیلـــری 
دوزدوم  تؤکوب  چایـــلاری  بؤؤرد 
قویـــام  آپاردیـــم  مئژمئیی یـــه، 
آی  گؤردوم  اوســـتونه،  تخته بندین 
بوردا،  چیخیر  قیچـــی  قیامتین  بالام 
تره لـــی چالیر،  توربالـــی اوینور!... 
آریدیبـــلار،  قـــورالاری  بوتـــون 
چالیـــر،  لگـــن  مـــلان  رشـــتلی 
واسواســـی کوبرا خانیـــم اوخویور!

بازاردان آلدیم سوغانی
او سوغانی بو سوغانی

یاشاسین اوغلان دوغانی 
تویلار نوبارح، نوبارح بادح

ائی گولو رئیحان
رئیحان بیچرم من

اوغلان یولوندا
جاننان گئچرم من...

چپیییییییییییح......
بازاردان آلدیم سئیینی

او سئینی بو سئیینی
یاشاسین آغام قئیینی

تویلار نوبارح، نوبارح باده
ائی گولو رئیحان

رئیحان بیچرم من
اوغلان یولوندا

جاننان گئچرم من...
چپیییییییییح.....

دابانی  عزیزه نیـــن  خیـــاط  آرادا  بو 
چادیراســـینی  دوروب  قیـــزدی، 
بئلینـــده برکیدیـــب بورجـــودوب 

باشـــلادی.  اویناماغا 
یئـــر آچدیلار، مئژمئیینـــی قویدوم، 
هویـــوخ- هویوخ باخدیـــم بو دلی 
فیرتاناشـــییرد اداســـی چیخـــاردان 
کیمیـــن  گؤره ســـن  خانیـــم لارا! 
اوغلونـــو ائولندیریـــب یـــا هانکی 

نیشـــانلاییبلار؟!  قیزی 
مصمه خانیمین  یاتـــدی،  آرا  آز  بیر 
گؤتـــوروب  مئژمئیینـــی  گلینـــی 
ایچـــن  چایـــلاری دولاندیـــردی. 
ایچمـــه دی،  ایچمه یـــن  ایچـــدی، 

دئدی: اننـــه م 
- دینمی  ییـــن ســـیزه بیـــر ائلچیلیخ 

تعریفلی ییم. نغیلـــی 
ایدی،  چـــوخ خوش صؤحبت  اننه م 
بیر ســـؤزو یوز یول دا دئســـه یدی 
گینـــه آداما خـــوش گلـــردی. بو 
اوزدن ده هامی ساکیتلشـــیب سئوه- 
سئوه اونا قولاق آســـماق ایسته دی.

دئسین  سیزه  جانیم  -هــــــــــــَــن! 
زمانلار کیشـــیلرین  قدیـــم  کـــی، 
سالارمیشـــلار.  آرالیـــق  تومانینـــا 
تومانیـــن  پارچاســـی  آرالیغیـــن 
اولاردی.  فرقلـــی  پارچاســـین نان 
پوللـــولار آرالیغـــی باهالی زربفت 
تومانیـــن  ســـالاردیلا.  پارچـــادان 
پارچادان  باهالـــی  نه قـــدر  آرالیغی 
تومان  اوقـــدر  بیـــر  اوسســـئیدی، 
دؤلت لـــی   وار-  صاحابی نیـــن 

گؤرســـدردی. اولدوعونـــی 
هاممـــی مـــات- معطـــل باخیردی 
بللی یـــدی  آغزینـــا،  اننه میـــن 
اننه مین  اینانمیـــردی  کیـــم  هئـــچ 
اینتهاســـی خیاط  تعریفله دیگینـــی، 
عزیـــزه خانیمیـــن دیلـــی دیـــش 

سوروشـــدو: دورمـــادی 
ظارافات  خانیـــم  عیصمـــت  -آی 

؟ ئلیسن ا
-یـــوخ اؤز جانیـــم اوچـــون، لاپ 
وئرین  قـــولاخ  دوعوردانـــدی.  دا 
بیر  کســـرینی دیییـــم؛ گون لریـــن 
کیشـــی،  بیر  دؤلتلی  بتـــر  گونونده 
ایســـتیر وارلـــی- کارلی بیـــر یئره 
بیر شـــالوار  ائلچی لیغـــا گئتســـین. 
تیحدیریـــر، چـــوخ بتـــر باهالـــی 
ســـالدیریر.  آرالیق  اونا  دا  پارچادان 
بوش  تیکیشـــی  آرالیغیـــن  دئمـــه 
بیلمیر.  بو  آز سؤکولور،  بیر  ایمیش، 

تنبیده  بویـــورور  قیزگیله،  گئدیـــر 
قارشی ســـیندا  دده ســـی نین  قیزین 

اوتورور.  قاباغینـــدا  موخـــدّه 
لاپ  آرالاییب  قیشـــلارینی  کیشی 
گنـــه- بول آچیب باغداشـــا قورور 
گؤروشســـون،  آرالیغـــی  کـــی، 
گئدیـــر  ســـؤکویو  آرالیغیـــن 
ایچ-آلاتـــی  کیشـــی نین  باشـــا، 
دده ســـی  قیزین  گؤروشـــور.....!!! 
بونـــون  باخیـــر  بـــوزارا  قیـــزارا- 
قیچی نین آراســـینا، هئچ نـــه ده دئیه  
بیلمیـــر. ائلچی گـــؤرور قئین آتا بتر 

باخیـــر اونـــون آرالیغینـــا، دئییر:
دا  یاریســـی   -هلـــه هاراســـیدی... 

تاخچـــادا!!! ائـــوده  قالیب 
قاققا-  وئریـــب  پاققا  بیـــردن  هامی 
کیم،  گئچینن  دا  قـــاق گولدولـــر. 
یانا  یـــان-  کیـــم،  ائله ین  قشـــگ 
قاچیردان  ایشـــه مگین  یاتان کیـــم، 
قیریلیـــب  ده  اؤزو  اننـــه م  کیـــم... 
بیردن  دئدیگینه!  اؤز  قوورولـــوردو 
قاچدی  قنـــد  خانیمین  بگیم جـــان 
اؤســـگوردو،  چئچیدی...  بوغازینا 
اؤســـگوردو، آز قالیـــردی بوغولا، 
اونـــا باخـــان لاپ بتر گولـــوردو! 
قاچیـــب یومروغومـــو دویونله ییب 
کورگی نیـــن  چالدیـــم  محکـــم 
آراســـیندان. آروادلار گولمکـــدن 
باخیـــب-  بیلمیردیلـــر،  اوونمـــاق 

گولوردولر. تازاشـــدان  باخیـــب 
نه سؤزلر  -اوزون گولسون، ســـنده 

واریمیـــش اننه خانیم!
-هلـــه دئنه گؤراخ دوعـــدان ایدی 

قورشالامیســـان؟! اؤزون نن  یا 
اننـــه م بیـــر آز اینجیـــک کیمـــی 

چاتـــدی: قاشـــلارین 
من  دا  اینانماســـاز  دا  اینانســـاز  -دا 
ایچین  تعریفله دیم.  تعریفلمه ســـینی 

ســـووتمی یین.  چایلاریزی 
-سیز ماشـــاللاه هر شـــئیی بیلیسیز، 
»قـــوش حدّینـــه دوشـــدو« یانـــی 
قونشـــولاردان  نمنه؟- سوروشـــدو 

. ی بیر
بیر  مزه لی  دادلـــی- دوزلـــو-  اننه م 

دئدی: ســـورا  گولومسه یندن 
- بیر گـــون بیر کیشـــی بیر حاجی 
حاجی  گتیریـــب  توتـــار.  لئیلـــح 
لئیله یـــی قویـــار قاباغینـــا، اویانـــا 
باخار  ها  دؤنـــدرر،  یانا  بو  دؤندرر، 
بنزه دنمز.  قوشـــلارا  بیـــری  او  اونو 
گتیریب ایکی قیچی نی دا کســـیب 
قیسالدار. باخار دئیر »هــــــــــــه.... 
دوشـــدو  حددینه  قـــوش  اینـــدی 

باع.....!«
گئنه ده هامی گولدو.

-بیـــر ایکی دانـــا دا تاپباجـــا دئنه 
عیصمت  آی  داغیلیشـــاق  دوروب 
دوروللا  آلـــلاه،  خانیم.»شـــوکور 

گئتســـینله« دئدیـــم اؤز- اؤزومـــه. 
چوخ قورخوردوم رضانین آناســـی 
بیر ســـؤز آچا، اوزومـــو ایت اوزو 
کیمیـــن دانلایـــا اننه م. آمـــا قبری 
نور ایله دولســـون، هئـــچ اوزونه ده 

. ی گلمه د
اننـــه م، نظـــر دیمه ســـین، تاپباجـــا 
باشـــلادی  ســـاعات  او  کانی یدی، 
دوزمگه: یانـــا  یان-  تاپباجـــالاری 
اوشدوغو  قوشـــدی  هانسی  او   -
یوواســـینا قئییدیب گیـــره بیلمز؟ 
هـــره بیـــر زاد دئـــدی... جوابی بیر 
مـــن بیلیردیـــم،  بیر ده اننـــه م. اننه م 
منـــه قاش- گـــؤز ائله ییـــب دئدی:

-بو یاریمچیلیخ بیلیر باع.
-»سؤز« دی، دئدیم.

- سودا بالیخ، قویروغی یانیخ. 
  )پیلته(

بیر آینام وار قاپاخلی، دؤرد دؤوره ســـی 
ساچاخلی.

)گؤز(
ایاغی یوخدی قاچـــار، قانادی یوخدی 

اوچار. 
)بولود(

گؤیده دوغولار، یئرده بوغولار. 
)یاغیش( من هامیســـینی باشاریردیم. 
اننه م باشـــی نین توکو ســـایی تاپماجا 
جواهیر  سینه ســـی  اونون  بیلیـــردی. 
اننه مـــه  بیـــر خزینه یـــدی...  دولـــو 

باخانـــدا باغ- بـــاغ آچیلیردیم

من و اننه ده گئدن تبریز آغزی بعضی سؤزلر

 امام آشی
 

رقیه علیقلیان )لاله(

باشـــی اوجـــا خالقیمیزیـــن شـــفاهی ادبیاتی نین بـــول ـ بـــول نؤوع لری 
واردیـــر، گله نکلـــر )عنعنه لـــر( اونلاریـــن کیچیک اؤلچولـــو حیصه لری 
دیـــر. آذربایجـــان میلتـــی  بـــو گله نک لری ســـئومیش، منیمســـه میش و 
زامـــان ـ زامان اونلاری یاشاتمیشـــلار. ائله کی، محلهّ لـــرده قادینلار بیریئره 
توپلاناراق کؤمکلشـــیب ایشـــی یئریدرمیشـــلر. بو گله نکلـــردن بیری »امام 

دیر.  بیشـــیرمک  آشی« 
بیزیم محلهّ،  »ســـیرخاب« محلهّ ســـی بیر کوچـــه، بئش دربنـــددن عبارت 
اولوردو.کوچـــه میزینآدی »کدخدا باشـــی« کوچه ســـی ایـــدی )بوگون 
»شـــهید اکبر توکلـــی« آدلانیـــر(. بیزیم دربندده قاراشـــین، اوجـــا بویلو، 
اورتا یاشـــلی »حاجیه خانیـــم« دئییلن بیـــر خانیم یاشـــاییردی. محرم آیی 
گلنده قارا دون گئییب باشـــینا قارا چارقات اؤرتـــوب، بوینونا دا اوچ حالقا 
زنجیر ســـالاردی. گویـــا قدیم زامانـــلاردا بیر علاج ســـیز دردی واریمیش 
کـــی، »امـــام زین العابدیـــن« وفاتیندا نذیر دئمیشـــدی، قبول اولموشـــدو. 
اونـــا گـــؤره ده هـــر ایل امامیـــن وفاتـــی گونـــو دربنـــدده آش قازانینی 
آســـاردی. یالنیز قونشـــولار دئییـــل، بوتـــون محلهّ اهلی نیـــن کؤمگی ایله 
آش بیشـــیرردیلر. جاماعات بئله اینانیردی کی، بو آشـــی بیشـــیریب اوندان 
یئســـه لر دردلـــری درمـــان اولـــوب حاجتلری قبـــول اولار. »امام آشـــی« 
بیشـــیرمک دبی ده ائله نذیـــر ائتمه لردن باشـــلاناردی. حاجیـــه خانیم ین 
قاپی ســـی دربندین دیبینده ایـــدی. او، اوجاغی قـــوروب قازانی قویاردی 
اودون اوســـتونه. قازان آســـماغا بیر آی قالمیشـــدان آی مرثیه سی اولان بیر 
قونشـــونون ائوینده دئیردی کـــی، مثلًا هفته اوچو امامیـــن وفاتیدی، قازانی 
آســـاجاغام. ایکی گون قالمیشدان تداروک باشـــلاناردی. اودون ـ  اوجاق 
حاجیه خانیمیـــن بوینونایدی، بیری دئیردی ســـوغانینی آلیـــب قیزاردارام 
گئتیـــررم، البته نذیری بویودو. بیـــری دئیردی تره ســـینی آلارام، اونودا بیر 

نفرلن  نئچـــه  قاباقـــدان آلیب  گون 
تمیزلردیلـــر. هابئله نخـــود ـ لوبیادا 
سحر  ایســـلاناردی.  گئجه دن  قاباق 
باشـــینا  دربندین  آســـیلاندا  اوجاق 
ســـیلیب  دربنددی  پـــرده  ووروب 

سوپورردیلر.
بویومـــوش  اینانجـــی  جاماعاتیـــن 
کـــی، بو دینـــی ـ اجتماعـــی  ایش 
گرک.  گؤرولســـون  یاخشی  لاپ 
سونرا  قورتاراندان  بیشـــیریب  آشی 
قازانیـــن اؤنونـــده پـــالاز ســـالیب 

نامـــاز قیلیب، حاجتلرینـــی امامدان 
ایســـتردیلر. بو آشـــی اوّلده حاجیه 
ـ  دن  سونرا  قاریشـــدیراردی  خانیم 
گلن لرین  تؤکدوکجه  دؤشـــلرینی 
هامیســـی نییـــت ائله ییـــب آغلایا ـ 
آغلایـــا آشـــی قاریشـــدیراردیلار. 
ال چاتمـــاز  دا  یـــا   حاجتلـــری 
بـــو  قادینـــلار  اولان  ایســـتکلری 
مثلًا:  دوشـــردیلر،  قاباغـــا  ایشـــده 
اولمایانلار، اوشـــاغی  اوشـــاقلاری 
اولـــوب قالمایانلار یـــا دا  اوغلان 
باختـــی  اوشـــاغی آرزولایانـــلار، 
باغلـــی قیـــزلاری اولانـــلار و یـــا 
ایش ســـیز کیشـــیلره ایـــش تاپماق 
اولانـــلارا  ناخـــوش  اوچـــون، 
اوچـــون،  دیله مـــک  ســـاغلاملیق 
اؤده نیلمـــه ســـینه  بورجلارینیـــن 
اوچون،  چاتماق  یاردیم  هاردانســـا 
آلماق  حیـَــط  اولمایانلارا  حیطَـــی 

اوچـــون و ب..
ســـاپلی  اوزون  قادینـــلار  بـــو   
تاختـــا قاشـــیقلا )چؤمچه( آشـــی 
بیشـــه نه  آش  قاریشـــدیراردیلار. 
یاخین کیمســـه نذیـــر ائدیب دن ـ 
اونلاری  آرتیق  گتیرســـیدی  دؤش 
قاتمازدیـــلار، قـــالاردی گلن ایله. 
ســـونرا حیطَـــه پالاز ســـالیب نئچه 
قادیـــن لاردان  ازَن  قـــورود  نفـــر 
دوزولـــوب  گئجـــه دن ایســـلانان 

قـــورودلاری »قـــورود  الـــی« ایله 
ازردیلـــر.  قـــورود الَی ایـــچ اوزو 
ناخیشـــلانمیش  مودوندا  چارخانـــا 
گوشـــه  دؤرد  بویوتلاریندا   10-10
بیر  ده  اوســـتونده  ایـــدی،  تاختـــا 
دسته ســـی واریدی، اوننان ساخسی 
قـــورودو  نینده  یـــه  له  ازَن  قـــورود 
ازَردیلـــر.آش بیشـــیب قورتولانـــا 
ســـالیب  اوجاغی گوردان  یاخیـــن 

قویاردیلار. قاپاغینـــی  قازانیـــن 
 قونشـــولارین هـــر بیریســـی آش 
ایگیرمی  اون،  اوچـــون  پایلامـــاق 
ایرلـــی  قاجـــاق  ـ  قـــاب  دانـــا 
نئچه  حاضیرلاردیـــلار؛  گونـــدن  
دانـــا میـــس مئژمئیـــی، نئچـــه دانا 
میس کاســـا، لوآبی کاســـا، بعضی 
ســـی ده داهـــا عزیـــز آدامـــلاری 
اوچـــون چینی کاســـالار. محلهّ نین 
اوزاق  یولـــو  سوپورگه چیســـینه 
اولدوغـــو اوچـــون بیر بـــالا دولچا 
ائـــوی  اونـــون  حاضیرلاردیـــلار، 
ائینالـــی اتگینده ایـــدی. گوزارچی 
دا  ائلـــه اوناتـــای. ســـنگکچی نین 
شـــاطیری،»گئچی کریـــم« ده کی 
گؤرموشدو،  قوراندا  قازانی  ســـحر 
نئچـــه دانـــا ســـنگک گتیریب اؤز 

مســـچیدین  آپـــاراردی.  پایینـــی 
دا  یوســـوف«  »مشـــه  میجـــوورو 
آخشـــام گلیب آپـــاراردی. »احمد 
گلیب  آروادی  دا  باققالیـــن  آغـــا« 

ردی. ا ر پا آ
قادین لار،  قاتان  قورودونو  آشـــین   
بـــزه یینـــی  اوزونـــون  آشـــین 
امامدان  آغلایـــا  ـ  آغلایا  وئرنلـــر، 
یالواراردیلار.  آلماغـــا  حاجتلرینی 
اونلاریـــن بیـــری ده منیـــم آنـــام 
درزی ســـی  محلهّ نین  آنـــام  ایدی. 
ســـلطان«  فاطما  »درزی  آنام  ایدی. 
ماراقلی  بـــو  تانیناردی.  ایلـــه  آدی 
بیرلیکـــده  بـــو  ییغیشـــمالارین، 
گلن  حســـرتینی  چالیشـــمالارین، 
چکردیک.  گونه جـــن  بـــو  ایـــل 

من نئجه نیشانلاندیم؟
)نیشان گوندن توی گونونه قدر، یاددا قالان خاطیره لر(

اولدوز صادق
قایناق شخص: 

ناهیده خالقی، دوغوم: 1337/5/2
توپلاما  زامانی و یئری: 1392_ تبریزین بارینج محله سی 

***

ســـککیز- دوققوز یاشیمدایدیم، آیاقلاریمی اوزالتمیشـــدیم کورسو آلتینا، 
خومارلانـــا- خومارلانا امزیـــک یئیردیم! ایکی امزیگیـــم واریدی، آغزیم 
بوش قالمـــازدی. نئچه دؤنـــه چالیشمیشـــدیلار اونلاری مندن آلســـینلار، 
باشارامامیشـــدیلار؛ چیغیریـــب، آغلامیشـــدیم، امزیک لریمـــی اؤزومـــه 
قایتارمیشـــدیلار. تانیمادیغیم ایکی یاشـــلی قادین ائویمیـــزه گلدیلر، پیلله 
لردن یوخـــاری قالخیب آنـــام »بویـــورون« دئیـــه-  دئیه قونـــاق اوتاغینا 

. یلر کئچد
ناهارچاغی ســـفره باشـــیندا آنام، آتاما گؤز- گؤز ائله ییب دئدی: »ســـئید 
گیلدن قیـــزی ایســـتمه یه گلمیشـــدیلر، نئینییـــاق؟«  آتام بیر منـــه باخیب 

دئدی: »یـــوخ، بو قیز خیـــردادی هله.« 
بـــواوزدن آنام، گلـــن ائلچیلـــری جـــواب ائلـــه دی. نئچه گون ســـونرا 
قویونلاریمیـــزدان بیر چوخونـــو اوغرو آپـــاردی، قوهوم قونشـــولاریمیز 
دئدیلـــر، اولاد پیغمبری- ائلچیلر ســـئید ایدیلر-  قاپیـــزدان ائتدییزه گؤره 
بو بلا باشـــیزا گلیب، بـــو اوزدن آنـــام ائلچیلریمه خبر یولـــلادی: »گلین، 
قیز ســـیزینکی!«  قاینانام باجیســـی  ایله بیرلیکده گلدیلر بیر قیزیل اوزوک، 

بیـــر نئچه تیکه نابـــات گتیردیلـــر... بئله اولدو نیشـــانلاندیم.
بیـــر گون دئدیلر قایناتام ایســـتیر منی گؤروب بیرتانیســـین، بـــو اوزدن منه 

»آیاق آشـــما« توتـــدولار. قایناتام دئدی: 
»آی بـــالا او اوشـــاغی گتیرین بـــی من گـــؤروم.« آمما آتـــام قویمادی، 

: ی ئد د
»یـــوخ بیزیم بیر بئلـــه دبیمیز یوخـــدو، ائله قیز بیـــر یـــول ار ائوینه گئدر، 

او دا اوردا بیـــر یوللـــوق قالمـــاق 
گئتدی  قوناقلیغـــا  هامی  اوچـــون.« 
دا  بیر مندن ســـونرا، منیم شـــامیمی 

یوللادیلار. ائومیـــزه 
بیر  اوچون  تانیمـــاق  منـــی  قایناتام 

باشـــماق  قیرمیزی  جوت 
گئیب   اونـــلاری  یـــولادی،  آلیب 
منی  بلکـــه  گئدنـــده  یـــه  کوچـــه 

دئیه. تانیســـین 
گونلریـــن بیریســـینده  ده کوچـــه 
ســـالیردیلار، کوچه  لره آســـفالت 
باغیمیـــزا  چیخمیشـــدیم  میـــزدن 
یوللاریـــن  گئدیردیـــم،  ســـاری 
تؤکموشـــدولر،   قوم  قیراق لارینـــا 

چیخدی،   قاباغیما  نیشـــانلیم  بیردن  
ائله ال- آیاغیمـــی ایتیردیم گیردیم 
قومـــا، اودا قـــاه- قاهـــا چکیـــب 
گولدو، ائله ده گـــؤز ل  ایدی! قارا 
قاش- گـــؤز، گؤر نـــده اوره گیم 

چیخاردی! یئرینـــدن 
قالانـــدان  نیشـــانلی  ایـــل  آلتـــی 
سونرا  اون بئش یاشـــیما ایکی آی 
آپاردیلار.  گلیـــن  منـــی  قالیردی، 
تئز  یاشـــدان  بئـــش  اون  اوزامـــان 
گؤره  اونـــا  کســـیلمزدی،  کبیـــن 
ایکی  ســـونرا،  تویومدان  آی  ایکی 
آپاردیلار  ایدیـــم!   حامیلـــه  آیلیق 

دفتـــر خانـــادا کبینیمی کســـدیلر!

بایاتیلار 

رقیه علیقلیان )لاله(

»بایاتی قوماشی«
 کتابیندان سئچیلمیش بایاتیلار

رقیه علیقلیان )لاله(

زمی یاندی تالاندی
کول- کول اوسته قالاندی

وار دؤولت دیله گلمز
بیر یاخشی آد قالاندی

اوتاقدا پـرده یــانــدی
پــرده قــارا بـویـانـــدی
جوان عؤمروم چورودو

آلیشـدی درده یــانــدی

گل منی بنــده آتــما
گؤرونمز کنـده آتــما
هامی اوزون دؤندریب

مایا قوی، سنده آتما

داغلاردان طوفان گلیـر
اوبالاری ییخــان گــلیر 
یوخسوللارین اوره یین
یاندیریب یاخان گلیـــر

محبتدن بـئــزمـرم
حاققیمدان الَ اوزمرم

آیریلیقدان دئمه یین
قرارسیـزام دؤزم ـرم

اینـدی گلــر دئمــکدن
سارالدیم غم یئمـکدن

گؤزومون نورو گئتــدی
یوللارین گؤزله مکدن

اودا دوشدوم دیلیمدن
فلک ووردو بئـلیــمدن
بولبول تکین اوخـودوم
آییـردیــلار ائــلیــمدن

سلام گئدر یئتیشر
تیکه یئرینه دوشر

دیل یاراسی ساغالماز
آیری یارا بیتیشر

سلام اولسون سیزلره
سیزدن قالان ایزلــره

بیرلشین چاره قیلــاق 
یولدا قالان گؤزلـره

فلک داشیـن چـالماقدان
عاجیـزدن جــان آلماقدان
یوخسولون رنگی سولـدو
بیر عؤمور آج قـالماقـدان

عشقین گولون در گلسین
بولاق اوسته سَـر گلسین

آپــاردیــغیـــن کـؤنلومو 
زحمت دی گؤندر گلسین

بایراملیغیم شـال منیـم
گئت تحفه می آل منیم

کدورتین قـئیدیـن قیـل
قول بوینوما سال منیـم

حاق دئدیم سؤز اولمادی
حسـابیــم یــوز اولـمادی
هـر کسـه تیـکــه تـوتدوم

الـیــمــده  دوز اولــمـادی

آی مـنیم جـانیم وطن 
دامــاردا قـانیـــم وطن
دونیـالاردا یــوکسـلـن
شؤهرتیم شانیم وطـن

سو گلدی دوردو گئتدی
بورراغان ووردو گئتـدی
هر کسه سلام وئـردیــم
بیر یـارا ووردو گئتــدی

ائـل دردینــی بیلـــن یـوخ
یاش گؤزلرین سیلـن یـوخ 
بــو غــمخـــانــــا دونـیـادا
آغلایان چوخ، گولن یـوخ

اورک داشـار کدردن
شنلیک دوغـار ظفـردن
آللاه سیزی ساخلاسیـن

مین بیــر قضـا- قــدردن

فولکلور قوماشیندان بیر شعر 

نه اولو... 
فاطمه زلفی

»نه اولو...«
فولکلور قوماشیندان بیر شعر

فاطمه زلفی

کئشگه گون بیر گون اولا
دار کوچه دن بیر ده کئچم

زرلی، چین ـ چین دونومو بیر ده گئیم
ایسترم خالام چالا ال قاوالین

من ده سوزم
بالا نای گولوم نانای دئیه، گولم

هم سئوم، هم سئویلم
شنلییی، سئوینجی، نیسگیل تیکه تک 

بؤلمه بؤلم
قاپی قونشویلا قالام

ائلده اؤلم
نه اولو آی نه اولو......

کئشگه لئیسان یاغیشین آلتیندا
ساچیمیزدان سو آخا

بوز بولود قامچی چالا
پارلایا ، بیر ده چاخا

قاری، تاختا تاباغین گؤیده آچا
آل یاشیل کؤرپو ده خالچا توخویا

چیغیراق شنله سؤینج ایله دولو
اوخویاق: یاغدی یاغیش ، تؤکدو دولو

گول باجی های سالا:
-سئل باسدی یولو

ساواشا:

-بسدی جانیم بیربئله قیرجانماق اولو؟!
نه اولو آی نه اولو......
کئشگه او گونلریمین

گؤی بادامین بیر ده دادام 
اؤزومو یادا سالام

اوخویام: خدجه خالام
گلمیشم سیزده قالام 

شورباوا قیله سالام
نه اولو آی نه اولو......

کئشگه قار، قیش زامانی
قارلی دامی سیفعلی دایی کورویه

حیطه دام بویوجا قار سورویه
سوواشا قار دووارا، دامچایا، ائیوان- 

هئره یه
شریتی، آفتافانی، حووضو، شیری آغ 

بورویه
قارا قارقا ائنه قاردا یئرییه

اتگی بوز شوشه دن 
خاللی پیشیک گؤز دیرییه

خان ننه م فیرلادا الده تئشیسین
یون سرییه

آق بابام شاختا سویوقدان
گیره یونلو درییه

تاکی چیلله چیخا ، قار بوز ارییه
گله ملهم ساتانین گور سسی 

یولدان بری یه
آپارا بیر ده منی

الدن اوزولموش گئری یه
نه اولو آی نه اولو......

کئشگه ترلان زن عمی
کورسو قورا

ساغ اولا، قیوراق اولا ، بیر ده دورا
بیزلره قئیساوا دان بلله بورا

قوورقاسین،  آبامین  دارتا  دارتا- 
ایگده سینی

قوناقلی قیش گئجه ده
بوللو میلاخ میوه سینی
چاتدیراق بیر ده باشا 

قیش گونونون چیلله سینی
سیلدیرک یای یازینان 

قار قیرووون کئهره سینی
آختارا صاحاب خالا

ایتگینه گئتمیش کسینی
دولدورا گلین باجیم

 تاپماجادان سینه سینی
چاغیرا سریه بیبیم

شنلییه قیز دسته سینی
روقونو، آسیه نی، منیش ـ ملا نی، مصینی 

دولدوراق آینا نیشان
خون تاباغین دؤوره سینی

جئیرانی نین«  »داغ  دویونجا  اوخویاق 
نغمه سینی

نه اولو آی نه اولو.......
کئشگه بیر گون اولا

چرچی ممدی بیر ده گؤرک
پاپاغین یان چئویره 

داز باشینا بیر ده گولک
گؤزلری دوم دورو گوزگو

اورگی آخارسو تک
چرچی میزه  گؤزه لین  ان  کوچه نین 

نیسگیل ائدک
اعلا پارچا ساتانین 

بوخچاسین آلت- اوست ائله یک
بارماق دان بورنوموزا

متر ـ متر اؤلچوله یک
ساری دون، تافتا تومان
آل اؤنلویو قئیچیله یک 
کئشگه اورمو گؤلونون
شور سویونا بیرده باتاق

دؤورانین غصه سینی باشدان آتاق
شپه لرله آتیلاق

لئحده یاتاق
دم توتاق، دببه چالاق
کئشگه چرشنبه گونو 

ائرته چیخاق چای باشینا
»جیغاتی« بوی گله ال قالدیرا کؤرپو 

داشینا
قیز گلین لر بزه نه

سورمه چکه گؤز ـ قاشینا 
سؤیله یه آرزیلارین 

آخار سویون سیر داشینا

کهنه گونلر باش آلا
اؤلکه دن ـ ائلدن داشینا

یئنی گون دیرماشا
کندین، شهرین، دام داشینا

نه اولو ، آی نه اولو....

بو ساییدا توپلانیب یایینلانان
 ماتریاللارین جغرافیاسی


